 СТЕНОГРАФСКИ БЕЛЕШКИ
од  Седмото продолжение на Дваесет и деветтата седница  на Собранието на Република Македонија, одржана на
21 мај 2012 година
Седницата се одржа во Собранието на Република Македонија, сала 1, со почеток во 13,36 часот. 
Седницата ја отвори и на неа претседаваше господин Трајко Вељаноски, претседател на Собранието на Република Македонија. 
Трајко Вељаноски:  Дами и господа пратеници, 
Продолжуваме со работа по Дваесет и деветтата седница на Собранието на Република Македонија. 
Пратениците  Ристо Манчев, Љубисав Иванов Ѕинго, Али Ахмети, Ермира Мехмети, Ирфан Деари, Рафет Муминовиќ, Бехиџудин Шехаби, Арбен Џафери, Мендух Тачи, Орхан Ибраими ме известија дека се спречени да присуствуваат на седницата. 
Точка 43 -  Предлог на закон за изменување и дополнување на Законот за железничкиот систем  (прво читање)
Општата расправа по Предлогот на законот е завршена.
Врз основа на извештаите на Комисијата за транспорт, врски е екологија како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниов заклучок:

1. Предлогот на законот за изменување и дополнување на Законот за железничкиот систем е прифатлив и може да се даде на натамошно односно на второ читање.

2. Овој заклучок заедно со стенографските белешки од седницата на Собранието да се достави до Комисија за транспорт, врски е екологија и Законодавно-правната комисија на Собранието на Република Македонија.

Молам службите да утврдат точен број на присутни пратеници во салата.

Предложениот заклучок го ставам на гласање.

Ве повикувам да гласаме.

Благодарам.

Вкупно гласаа 74 пратеници, Од нив за предложенот заклучок гласа 48 гласаа за, нема воздржани, 26 против.

Констатирам дека Собранието го усвои предложениот заклучок.
Минуваме на точката 44 -  Предлог на закон за определување на услов за ограничување за вршење на јавна функција, пристап на документи и објавување на соработката со органите на државната безбедност  (прво читање), поднесен од пратениците: Силвана Бонева, Талат Џафери, Малиша Станковиќ, Иван Стоилковиќ, Авдија Пепиќ, Кенан Хасипи, Павле Трајанов, Лилјана Поповска, Амди Бајрам, Илија Китаноски, Антонијо Милошоски, Александар Николовски, Илија Димовски, Неџати Јакупи, Ромео Тренов, Светлана Јакимовска, Александар Спасеновски, Диме Маџовски, Нада Ципушева, Владимир Ѓорчев, Јордан Пачков, Лилјана Кузмановска, Веле Ѓоргиевски, Трајко Димков, Стефче Трпковски, Сузана Анова, Ане Лашкоска, Лилјана Затуроска, Цена Матевска Дуза, Благородна Дулиќ, Надица Танчева Тулиева, Димитар Стевананџија, Драган Настески, Павле Саздов, Ристо Манчев, Милорад Додевски, Весна Пемова, Михаило Џолонга, Васил Пишев, Тони Трајановски, Миле Пачемски, Славе Гошев, Светлана Карапетрова, Харалампие Шокаровски, Елена Павлова, Бети Кузмановска, Ѓорѓи Коџабашиев, Дарко Димитриевски, Косана Николиќ Мазнева и Нада Станчевска
Предлогот на законот и извештаите на Комисијата за политички систем и односи меѓу заедниците како матично работно тело и Законодавно-правната комисија ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам.

Збор има Силвана Бонева овластен предлагач, повелете.
Силвана Бонева: Благодарам почитуван претседателе.
Почитувани пратеници, во име на парламентарно мнозинство водено од ВМРО ДПМНЕ коалицијата за подобра Македонија и ДУИ, му предлагаме на Собранието на Република Македонија предлог на закон за определување на услов за ограничување на вршење на јавна функција, пристап на документи, објавување на соработка со органите на државна безбедност за конечно да се заврши процесот на лустрација на Република Македонија.

Основот за овој закон го гледаме во резолуциите на Парламентарното Собрание на Советот на Европа од 1996 година, 2006 година, од Резолуцијата на Парламентарното Собрание, од   Резолуцијата на Европскиот Парламент во 2009 година во која јасно се кажува дека Европскиот Парламент верува дека зачувување на историските спомени се вкупноо преиспитување  и признавање на европската историја, ќе ја зајакнат европската интегразија

Република Македонија како аспирант за членство во ЕУ исто така треба да води сметка за нагласување на важноста на одржување во ќиво спомените во минатато затоа што не може да постои помирување без вистина и сеќавање.

Европскиот Парламент жали дека 20 години по  падот на комунистистичките диктатури во  Источна Европа пристапот кон документи се уште прекумерно е ограничен во некои земји членки и повикува за востински напор во сите земји членки за отворање на архивите. Убедени се дека највисока цел на разоткривањето и откривањето на злосторствата и помирувањето кое може  да се постигне преку признавање на одговорноста, барањето на прошка и негувањето на моралното обновување. 
Во рамките на сите реформи почитувани колеги кои што ги правиме во Република Македонија  на патот кон нашето членство кон Европска унија неопходно е да покажеме демократски капацитет, да се соочиме со нашето минато, да ги извлечеме поуките да него настапи процес на толку потребното помирување во Република Македонија. На тоа не повикуваат многу резолуци како што кажав, меѓутоа и последната резолуција поврзана со Извештајот за напредок на Република Македонија од 14 март 2012 година во кој што во точка 53 во делот на владеење на правото и внатрешни работи, се вели дека се охрабруваат властите во Република Македонија  да го завршат веќе еднаш процесот на објавување на имињата на агентите кои што се поврзани со тајните служби на поранешна Југославија меѓутоа и Комисијата да го обеледенува нивните наоди директно на јавноста. Значи нешто што е за жал спротивно на  одлуките на  Уставниот суд, меѓутоа тоа е во рамките на вредностите на Европа кон која што сите се стремиме. И да не мислиме дека тоа е препорака само  на Република Македонија од оваа Резолуција. И Резолуцијата за Србија содржи вакви идентични барања, односно повикувања и стои дека ги повикува властите да продолжат со напорите за ослободување  од наследството од поранешните комунистички тајни служби, отворање на националните архиви, документите на поранешнат Удба и дека ги охрабрува властите дека треба да обезбедат пристап до архивите кои се однесуваат на поранешните земји на Југославија и да им ги вратат на владите ако тоа го побараат од нив. Знаете дека и министерката за внатрешни работи и претседателот на државата бара од Република Србија да ги дадат документите кои се однесуваат на Република Македонија од нашето поблиско минато. Иста ваква Резолуција и ваква обврска се дава и на Украина. Значи се работи за еден проект кој што го има зацртано Европска унија за сите постокунистички земји и како што Германија, Унгарија, Чешка, Словачка, Полска, Бугарија, и други земји од Централна и Источна Европа го завршија овој процес успешно, така и Република Македонија треба да гозаврши процесот на лустрација. Затоа го предлагаме овој закон, сосема нов закон, ново законско решение. После донесувањето на одлуката на Уставниот суд со кој што фактички Комисијата за верификација на фактите веќе нема што да работи, закочена е нејзината работа и не може да продолжи процесот на лустрација бидејќи временската рамка и опфат членот 2 став 1 е укинат и со тоа фактички не може да се спроведува никаква лустрација во Република Македонија. Имајќи го во вид европските пракси, искуства, законите од оваа сфера, бидејќи тежнемее за усогласување  на нашето право  со европското право и посебно  со правото на земјите членки на Европска унија кои што го поминале периодот на комунизмот предлагаме овој закон, кратко ќе го нарекувам да не земам време  Закон за лустрација да во членот 1 временската рамка да биде од 2.09.1944 година до отпочнување на примена на Законот за слободен пристап до информации од јавен карактер, а тоа септември 2006 година. Се задржавме на оваа дата и на оваа временска рамка тргнувајќи од препораките од 150 експерти од регионот кои што работеле во рамките на проектот од Германскиот Маршалов Фонд финансирани од Европска унија и УСАИД, за лустрација на земјите од Западен Балкан каде што во точка 2 вели - примената  треба да ги вклучува не само периодот до 1990 година, туку и и периодот до донесување на Законот за слободен пристап до информации од јавен карактер. Значи за Западен Балкан, земјите кои што  треба да ги спроведат процесот на лустрација констатирале дека не треба до моментот на воведување на повеќе партиски систем, туку моментот кога се носи Законот за слободен пристап до информации од јавен карактер.
Понатаму, во член 2 зборуваме дека извор на информации  се оригиналните документи без оглед на рокот на нивно чување, уништување и класификација. Нешто  што е ново и што го преземавме во законите од европските пракси бидејќи декласификацијата е исуство од Германија, од Унгарија, од Полска, од Бугарија, и многу јасно во нивните закони се вели дека декласифијација на документите кои се воведени од идеолошки политички причини не преставуваат класифицирани информации во смисла на Законот за заштита на класифицирани информации. Бидејќи нашиот нов закон за класифицирани информации зборува за информации кои што ја штитат безбедноста на државата, меѓународните договори, нејзиниот углед и стабилноста на државата, а досеијата кои што се запаченатени на 10, 20 или 30 години да не бидат бело видело и да не се види кои се тие кои што кодошеле и што им правеле на граѓаните на Република Македонија, мислиме дека треба да веднаш  да се даде декласифицираат и да се отвори минатото пред граѓаните на Република Македонија, никој да не биде заштитен. 
Во однос на новата промена која што ја предвидуваме во членот 3 се однесува на проширување на опфатот со лица кои што се стекнале или се  поврзале со нив, кои што се стекнале со над 5% од капатилот во претпријатијата во општествена сопственост согласно Законот за трансформација на претпријатијата  со општествен капитал.
Почитувани колеги имавме можност и деновиве да читам искуства и исповеди на поранешни службеници на ДБК или УБК кои што јасно кажуваат дека најголем дел од фирмите во Република Македонија  и тие што биле важни, почнувајќи од произведувале леб до оние кои што биле извозници, дека биле луѓе на тајните служби и дека дури  тајните служби се финансирале од средства на тие претпријатија. Оттаму треба да се даде одговор со овој закон да се види како течеше на приватизација на Република Македонија. Зошто државата молчеше и зошто државата дозволи да се украде буквално целокупниот општествен капитал создаван со години од сите  работници и тој капитал да биде преточен во рацете само на малкумина директори, на поранешната комунистичка партија  и тие да станат сопственици на целокупниот имот создаван со години. Треба да се даде одговор и зошто државата помагаше и даваше, наместо да им одземе тогаш кога не ги плаќаат на така обезвредените фирми кои што ги проценуваа наместо да им го одземе претпријатијата, државата издаваше обврзници кои што банките им ги даваа со 50% попуст. Зошто тоа го правеше државата и зошто толку ги држеше овие луѓе место да им ги земе претпријатијата и постапуваше спротивно на законот. Зошто државата  односно беше нема и слепа над тортурата која што се правеше на работниците да ги потпишуваат, акциите да им предаваат на директорите и менаџерските  тимови, да останат без акции, само и само да останат вработени во фирмите. И без оглед на жалбите и без оглед на тоа што зборуваше синдикатот, државата продолжи понатаму да биде нема и треба да се даде одговор зошто толку ги подржуваше нивните директори и дали тие луѓе не сакаа и партијата не сакаше да го зачува влијанието преку економската моќ во политичката сфера плашејќи се од повеќе партискиот систем кој што доаѓаше и демократското плурално општество. И на тој начин да може да манипулира со целокупните општествените движења во Република.
Наредната промена која што ја имаме предвидено во законот е Комисијата да може да објавува имиња на лица јавно на поранешни, сегашни  и идни носители на јавни функции и тоа согласно  со Резолуцијата од 14 март, согласно со искуствата на европските пракси на земјите од Централна и Источна Европа, германскиот закон член 43, нивниот закон за лустрација во кој што се вели дека Законот за лустрација има предност пред Сојузниот закон за заштита на личните податоци и каде што постои јасно разграничување на интимната сфера на кодошот и социјалната сфера.

Почитувани претседателе, ве молам да ми го стопирате времето ако опозицијата не ја интересира лустрацијата, цело време зборува. До сега вие, постојано интервениравте и координарите и замениците од опозицијата на...
Трајко Вељаноски: Колеги пратеници, ве молам, кој е заинтересиран нека сослуша, кој не е слободно може да излезете. Продолжете.

Силвана Бонева: Објавувањето на имињата на лицата е согласно европските пракси и согласно  законите  кои што важат во Европска унија и јасното разграничување на личната сфера и социјалната сфера на оние кои ги нарекуваме кодоши, односно соработници. Се овозможува пристап на физички лица сами да си проверат си сите информации кои што службата ги собирала за нив. Исто така согласно Резолуцијата се предвидува транспаретност, регистарот се објавува на веб страницата, регистарот за кодошите. Во исто време и сите документи кои што се собираат се даваат на увид на јавноста. Со тоа мислиме дека процесот кој што во Република Македонија започна и  на кој што му беше зададен силен удар треба да му ги вратиме кредибилитетот со самиот факт што јавно ќе ги дадеме документите на увид на целокупната македонска  јавност, сите да видат кој што правел, зошто правел и дали вистина некои се прогласува за соработник основано или неосновано. Ваквиот транспаретен приод го посочува и  Европската Резолуција  од 14 март и мислиме дека ќе бидеме во согласност со сите покомунистички земји од Центрлна и Источна Европа и на тој начин ќе ги затвориме процесот на лустрација. 
Исто така во членот 18, за корисниците на информации беше испуштено дека корисниците на информации на тајниот соработник, оние кои учествувале во носење на одлуки со кои се кршени и ограничувани основните права и слободи на граѓаните од идеолошко политички причини и се послужиле со информации од тајниот соработник заради остварување на материјална корист или погодности при вработувањето во службата и тие ќе бидат основ за лустрација. Овој закон е пред вас, не е обврска новинарите, политичките партии, верските заедници да се лустрираат, меѓутоа мислам дека тоа ќе биде поттик до сите нив да си го тргнат од нив срамот кој некој сака да го стави на нивниот грб и оние кои се чисти, кои нема од што да се плашат ќе се подложат на процесот на лустрација. Затоа ги повикувам сите пратеници во Собранието на Република Македонија да го гласаат законот и да отворат простор Република Македонија да се демократизира.

Трајко Вељаноски: Благодарам.
Реплика има господинот Величковски Ивон.

Ивон Величковски: Благодарам.

Јасно е дека го нарушувате кконцептот на лустрација и го нарушувате концептот на помирување во нашето општество и нека ви служи на чест. Тоа го кажувам како човек кој доаѓа од политчката партија што го предложи концептот на лустрација, а вие го давате концептот на ВМРО-ДПМНЕ што го изложивте во првото негативно мислење што Владата на ВМРО-ДПМНЕ го достави до Собранието по ова законско решение.

Вие, дами и господа, денес одлучувате, наместо процес на соочување со минатото, во државите кои минаа низ својата транзиција, денес да донесете закон кој нема да биде ниту консензуален, ниту ќе гарантира дека не е одмазда и казнување, ниту ќе го зајакне демократскииот капацитет на институциите, така што ќе ги спречи лицата кои се огрешиле кон демократијата и човековите права, да вршат јавни функции.

Самиот наслов на вашиот закон зборува за ограничвуање на функции, иако знаете дека тоа не е уставно. Знаете дека со манирот на 1948 година нема да исправите никаква грешка од 1945 година, бидејќи денес е 2015 година, но сепак тоа го избирате. Тоа е ваша одлука, исто како што дел од предлагачите одлучија процесот на рехабилитација да ви го сервираат како топовско месо овде и да го продолжат јазот помеѓу заедниците, помеѓу граѓаните во Република Македонија. 

Бидејќи тоа е вашиот избор, немам намера да учествувам во вашата фарса и немам намера да се огрешам пред граѓаните на Република Македонија, поддржувајќи го вашиот проект. Само за илустрација, вие предвидувате Комисијата што до сега ги толкуваше и одгласуваше фактите, избрана согласно претходниот закон, да продолжи да ги остварува своите надлежности по нов закон. Толку околу вашата уставност и законитост. 

Искрено да ви кажам, ако гласавте претходно за понудените уставни измени кои ретроактивно овозможуваат гонење на криминалот во приватизацијата, можеби ќе ви поверував. Вака знам дека и Силвана Бонева и сите предлагачи потпишани на овој закон, немаат апсолутна грижа на совет за тоа што го прават, додека во овој момент само се трудат да ги покријат овие жални, вербални изблици на премиерот по големиот неуспех што го доживуваме деновиве. Благодарам.

Трајко Вељаноски: Благодарам.
Контра реплика има Бонева Силвана.

Силвана Бонева: Благодарам претседател.

Најпрвин, почитуван колега, приватизацијата не ја гласавме бидејќи сакавте да си ги измиете рацете, да фрлите бомба овде во Парламентот на штета на меѓуетничките односи. Многу јасно кажува госпоѓата Рената Дескоска, што значи отворање на Уставот на Република Македонија во овој момент.

Бидејќи имаме Закон за трансформација на претпријатија со општествен капитал со кој сеуште, таму каде што има докази, се отвораат постапки, се враќаат во првобитна состојба и кривично одговараат луѓе, нема потреба од отворање на Уставот. Затоа не гласавме за промена на Уставот, бидејќи имаме закон кој функционира и кој ги прави ништовни сите други одлуки кои се носени. Меѓутоа, вие зборувате дека законот не е уставен и нема да учествувате во фарсата.

Почитуван колега, ако нема што да криете, како што велите забранува ограничување на функции, тогаш забрануваше ограничување на функции и сега ќе гласате ако не било демагогија се она што го правевте во претходниот период.

Трајко Вељаноски: Благодарам.
Реплика има господинот Мисовски Горан.

Горан Мисовски: Благодарам.

За НСДП не е спорно дека ВМРО-ДПМНЕ го предлага овој закон како одговор на Уставниот суд со кој се укинати 12 члена од Законот за лустрација.

Јавно и дрско ВМРО-ДПМНЕ демонстрира непочитување на одлуките на Уставниот суд со што ја суспендира неговата улога како толкувач и чувар на Уставот на РМ и директно го негира владеењето на правото и функционирањето на правната држава. За нас тоа е највулгарна демонстрација на силата над правото.

Со проширувањето над опфатот над лустрацијата за таканаречените олигарси или тразициски богаташи, ВМРО-ДПМНЕ создаде законска рамка за уцени и притисок и рекетирање на бизнисмените и целосно нивно замолучување по однос на долгот на Владата кон нивните фирми. На тој начин ВМРО-ДПМНЕ ќе се обиде да ја покрие финансиската дупка од 3,5 милиони евра со тоа што ќе се обиде на таков начин да изврши притисок врз сите оние на кои им ги должи овие пари. 

НСДП не е против лустрацијата, што го потрдивме со поддршка на важечкиот Закон за лустрација, гласајќи за негово донесување. Немаме ништо против политчко прочистување на македонското општество во една демократска транспарентна и често спроведена процедура, но не е никакво предство за политичка пресметка.

Според наше мислење основната цел на овој закон е да се пренасочи вниманието на граѓаните од тажната македонска реалност исполнета со безработица, беда, сиромаштија и безперспективност во услови кога власта не е способна да се справи со нив. Досегашната поделба на патриоти и предавници, што ја наметна власта, ќе се збогати сега со носењето со ова законско решение, за жал, со лустратори и кодоши.

Најавената масовна лустрација не само што ќе биде голема забава на народот, бидејќи предлагачот предлага јавно објавување и имињата и досиејата на кодошите, туку и ќе се претвори во бескрупулозна пресметка со политичките пресметувачи.

Почитувани колеги пратеници, госпоѓа Бонева, јавно објавување на ВЕБ-страната на вакви информации продуцирани од страна на раководството на ВМРО-ДПМНЕ ќе продуцира нешто сосема друго. Наместо на граѓаните на Републка Македонија да им дадете шанса, да им овозможите на ВЕБ-страната на сите медиуми да можат да прочитаат дека Владата на ВМРО-ДПМНЕ поднесува законски проекти за општо доро на граѓаните, вие сакате од ова законско решение да направите циркус, граѓаните наместо да читаат она што е добро за нив, на Курир, на А-1 он, најпосетувана страна ќе биде ВВВ лустрирани од Извршиот комитет на ВМРО-ДПМНЕ.ком.мк.

Почитувани колеги пратеници, коспоѓо Бонева, сакаме да предупредиме дека битката против кодошите, на начин на кои се води денес, а која ќе биде уште пожестока ако се донесе ова законско решение, ќе биде пародија и фарса и класичен притисок врз оние кои мислат спротивно од Извршниот комитет на ВМРО-ДПМНЕ.

Трајко Вељаноски: Благодарам.
Контра реплика има Бонева Силвана.

Силвана Бонева: Благодарам претседателе.

Почитуван колега, од Законот не сакаме да правиме циркус во држата. Вие ги навредувате и 580-те пратеници на Европскиот парламент кои гласаа за јавно објавување на имињата на агентите и на документите од страна на комисијата. Суштината на овој закон е транспарентност на работењето на Комисијата и јавно објавување на нашето минато. Сите вие треба да соберете сили и да се соочите со минатото, сите заеднички да извлечеме поука од него и во наследство на идните генерации да не остав име товар кој ќе ја влече РМ назад. Ние немаме намера да се пресметуваме со политичките неистомисленици, јавно ќе бидат објавувани досиејата.

Велите дека ќе сме рекетирале бизнисмени. Не, почитуван колега, ние ќе направиме процес да се ослободат тие кои ги создавале службите и поранешната партија и конечно како слободни луѓе да не бидат во нивните канџи.

Трајко Вељаноски: Благодарам.
Реплика има господинот Рејхан Дурмиши.

Рејхан Дурмиши: Почитувана колешке Бонева, рековте дека предлагате сосема ново законско решение, а всушност и ова законско решение ги има истите оние одредби од претходните законски решенија кои беа укинати.

Добро знаете дека предлложениот закон е противуставен, се носи на мала врата и без потребниот политички консензус. Вака предложен законот може да направи повеќе штета отколку корист и нема да биде функционален, напротив ќе доведе до ненадоместлици штети и ќе лови исклучиво политички неиспомисленици.

Дали не беше доволно што истото законско решение падна на Уставен суд и не еднаш туку два пати. Нели ви беа доволни рекациите на експертите, претставниците на граѓанскиот сектор, политичките партии и други, дека со вакво предложено законско решение не правите ништо друго, туку само сакате да ја замајувате јавноста и по ваше исправате некоја неправда до минатото.

И покрј сите овие укажувања, вие упорно го туркате ова законско решение, со што покажувате дека намерата не вие да се спроведе квалитетен процес на лустрација и расчистување во минатото, туку ги потврдувате тезите дека сепак лустрацијата ќе ја користите како орудие за пресметка со вашите неистомисленици.

Сакам да истакнам дека ПЕИ и Санџачка лица поддржуваат процес на лустрација, но истиот доколку биде правно издржан, коректно подготвен, легитимен, а секако општо прифатлив за сите чинители, на најмногу за граѓаните на РМ.

Во овој момент, со оглед дека нема ниту политички ниту било каков друг концензус, ние сметаме дака е добро владеачкот мнозинство да размисли, сеуште не е доцна, да го повлече ова законско решени,е да се обидме сите задно да дојдеме до едно позитино законско решение кое ќе овозможи вистински непр истрасен и квалитетен процес на лустрација.

Трајко Вељаноски: Благодарам.
Контра  реплика има госпоѓа Силвана Бонева, повелете.

Силвана Бонева : Благодарам.

Велите дека Законот е против уставен, но ќе видиме дали е против уставен, бидејки има многу решенија и изменети решенија.

Ова законско решение го туркаме, како што велите вие, како резултат на охрабрувањето што ни го дава Европскиот парламент и сите резолуции и земјите членки на Европската унија  кои што се од централна и источна Европа кои се справиле со минатото на идентичен начин како што предлагаме со законот. Сметаме дека никогаш не е доста од демократија и во оваа сфера треба да го усогласиме нашето право со првото на Европската унија и треба искуствата и добрите пракси на посткомунистичките земји во централно источна Европа да бидат наша водилка. 

Вие почитуван колега ако не го прифатите тоа, бегате од процесот на лустрација и демократизација на Република Македонија.

Трајко Вељаноски: Благодарам. 

Реплика има госпоѓа Ана Павловска Данева, повелете.

Ана Павловска Данева: Благодарам. 

СДСМ останува на својата определба дека го подржува процесот на лустрација во Република Македонија. Меѓутоа тој процес мора да биде и легитимен и легален. За да е легитимен најпрвин законот по кој ќе се спроведува лустрацијата мора да биде однесен со консензус во ова Собрание, како што до сега било и како што е пракса во сите други држави. Понатаму, законот не смее да биде резултат на политички уцени и пазарења помеѓу владеачките партии кои ја сочинуваат владеачката коалиција. Законот не смее да биде алатка за реваншизам со неистомислениците на власта, механизам за справување со оние кои власта не ги сака и обратно кои не ја сакаат неа. На законот мора да му претходат јавни дебати и расправи и да биде подржан од пошироката, а пред се од стручната јавност. Во конкретниот случај ниту еден од наведените критериуми за легитимитет на процесот на лустрација, согласно со законот што госпоѓа Бонева го предлага, не е исполнет. 

Процесот на лустрација ќе биде легален доколку се одвива според закон усогласен со Уставот, закон кој не е спротивен на ниту една од одредбите на текстот на Уставот, ниту на одлуките на Уставниот суд на Република Македонија кој претставуваат составен дел на нашиот уставен поредок. Наспроти ова предлагачот без никакви претходни јавни расправи, без обезбедено мислење од стручната и научната јавност предалга закон кој е спротивен на последната одлука на Уставниот суд на Република Македонија, закон кој го дерогира и Законот за заштита на личните податоци и Законот за слободен пристап на информации од јавен карактер и Законот за класифицирани информации.

Со предложениот закон директно се урива целиот уставен поредок на Република Македонија. Со еден потег се засекуваат темелите и начелата на кои почива македонскиот правен систем. Неговото насилничко донесување ќе значи еден опасен преседан. Преседан во 21 годишната историја на македонската државнот и уставност не се случил, преседан направен токму од оние кои предмалку се  нарекуваа себе си бранители на Уставот и беа против судот да расчисти со сторителите на кривичните дела поврзани со приватизација. Сега ни предлагаат вон судски орган, политички и политизиран, да расчистува со секој што Комисијата така ќе одлучи, со секој што Комисијата сметала дека соработувал со службите и тоа во период само до доаѓањето на Груевски на власт, само до 2006 година. СДСМ и коалиционите партнери сметаат дека ваков предлог закон е срамен, недостоен и понижувачки за македонските граѓани. Тој е спротивен на Уставот на Република Македонија и на бројни други актуелни законски прописи. Затоа ние нема да учествуваме во носење одредби кои значат рушење на уставниот поредок на нашата татковина, ниту пак сакаме да бидеме соучесници на ВМРО-ДПМНЕ во таков процес.

Пред да ја напуштиме салата на Собранието, за последен пат ја повикуваме госпоѓа Бонева да го повлече предлогот и да отпочне процес на јавни дебати и расправи за изнаоѓање на најсоодветни законски решенија кои првенствено ќе бидат во согласно со Уставот на нашата татковина.

Трајко Вељаноски: Благодарам.
Контра  реплика има госпоѓа Силвана Бонева, повелете.

Силвана Бонева : Благодарам.

Жалам, почитувани колеги од СДСМ, што бегате од аргументирана дебата, а вие најмногу треба да бидете заинтересирани за отргнување на бремето што го носите на вашиот грб, бремето на минатото, бидејќи ова за што зборуваме е наследство од вашата мајка партија, од Комунистичката партија. Ако сакате да бидете демократска партија треба овде да седите, да го подржите овој процес и да покажете дека сте демократизирани, дека сте способни да се  соочите со вашето минато и да кажете дека ние повеќе нема да работиме така како што работела нашата мајка партија.

Почитувана колешке Данева, жалам што не сакате да ги погледнете законите на Европската унија. Законот е усогласен со европското законодавство и срамно е и понижувачки тоа што го правите, бидејќи ги понижувате сите земји членки на Европската унија кои на идентичен начин се справиле со своето минато како што ние предалгаме со законот. Срамно е што СДСМ не собра храброст ниту за дебата, ниту да го подржи овој закон.

Трајко Вељаноски: Благодарам. 

Колеги пратеници, тука ја прекинувам седницата.

Продолжуваме во 15,15 часот.

(По паузата седницата продолжи во 15,30 часот)

Трајко Вељаноски: Продолжуваме со работа.

Следен пријатен за збор и има збор господинот Изет Зеќири, повелете.
Изет Зеќири: Почитуван претседателе, почитувани колеги пратеници, денес расправаме по Предлог законот за определување на услов за ограничување на вршење јавна функција, пристап на документи и објавување на соработката со ограните на државната безбедност. Законот е предложен од пратениците на парламентарното мнозинство, значи пратениците на ВМРО-ДПМНЕ и пратениците од ДУИ. 

На самиот почеток сакам да нагласам, не сакам да верувам дека овој Предлог закон е пандан на укинување на неколку членови од овој Закон за лустрација, од Уставниот суд, туку како иманентна потреба што во суштина Законот за лустрација да се имплементира во Република Македонија  и на еден начин сите тие кои како резултат на нивната постапка од комунизмот, страдаа од комунистичкиот систем на еден начин да им се создаде една морална сатисфакција преку овој закон. Значи, Македонија мора да ги следи чекорите на поранешните комунистички земји кои донесоа закон за лустрација за да укаже на неправдите од минатото и многу неправни постапки, законски, политички мотивирани во тоа време. Иако ние начелно го подржуваме овој Закон за лустрација со неколку забелешки. На предлагачот Бонева и доставивте писмо со наши барања при што ги адресиравме нашите загрижености. Прва наша загриженост е во врска со транспарентноста на постапките и безбедноста на постапките. Ова го подржуваме со фактот дека ако се анализира членот 10 од овој Предлог закон при што точка 2 вели, Комисијата одлуките ги донесува со мнозинство гласови од вкупниот број на членови на Комисијата. Поаѓајќи од фактот дека членовите на Комисијата се со отворена, јасна политичка и партиска провиниенција постои можност оваа Комисија со мнозинство гласови да го прогласи како соработник, шпиони и кодоши и секој граѓанин на Република Македонија. Имено, поради оваа причина предложивме во нашето барање  овој процес да биде транспарентен и во истиот да се вклучи и Народниот правобранител. Исто така, следно прашање  освен транспарентноста  и безбедноста на постапките е членот 18 при што ќе се прецизира појасно соработката на одговорните институции со архивите, поаѓајќи од тоа дека сме биле државна заедница во поранешна Југославија и многу досиеа и архиви се наоѓаат во Белград и ние најмналку како пратеници, но и јавноста нема доволно инфорации колкав е овој број на досиеа кои се донесени во Македонија, колку такви досиеа се наоѓаат во Белград и која е постапката која може да се спроведе. Во суштина Комисијата и релевантните институции да дојдат до тие сакани информации. И ова беше наше барање, а барањето беше овој процес да продолжи и по 2006 година, бидејќи имаме информации, но и индикации, но и озборувања дека процесот на присклушкување и процесот на шпионирање продолжува и ден денес. Ова е тоа што се поврзува со овој Предлог закон. Јас очекував со овој предлог закон да имаме и друг предлог закон, кој предлог закон ќе биде паралелен со процесот на лустрација и секако законот со процесот на рехабилитацијата на жртвите, но не само нивна рехабилитација, туку и обештетување, материјално обештетување на сите жртви од комунизмот. Значи, не само укинување на сите одлуки на Уставниот суд при комунистичкиот режим кој од политички причини кои казни беа доста големи. Според некои информации од 1949 до 1951 годнина имаше некаде над 7.330 затвореници од средните училишта. Според некои информации во Идризово имаше 25 илјади досиеа на политички затвореници. И тоа затвореници депортирани, казнети, осудени со смртна казна, егзекутирани, изгубени итн. Затоа мислам дека како што е предложен овој Предлог од двете политички партии на власт, треба да има храброст и сила и оваа коалиција да предложи и закон за обештетување и материјално надоместување. Исто така, еден закон ќе понудеше  и законско обештетување на жртвите и нивните семејства, ќе понудеше социјален пакет за жртвите кои сега живеат во тешки материјални услови и други облици кои на жртвите ќе им понудат во зависност од тоа  колку издржале казна затвор и други облици на пензии, или да се пресмета како работно искуство. Денес е евидентно дека во Македонија јавноста шпекулира со тоа дека имаме над 50 илјади лица кои се прогонувани, убиени, казнувани и кои во суштина имаат реална основа да бараат и да се имплементира Законот за лустрација, но и нивно обештетување, материјално обештетување. Ако се анализира оваа бројка од 50 илјади, повикувајќи се на Здружението на албанските затвореници, се вели дека 24 илјади лица се осудени и егзекутирани политички како Албанци. Од овој број 24 илјади, 5400 сеуште се живи и овде влегуваат лица осудени и ликвидирани лица од партизанските единици, од партизанските судови. После има една категорија на егзекутирани од народните судови, од колективните судови, лицата кои одбиле колективизам во тоа време, после една категорија граѓани кои поради одбивањето да го дадат нивниот имот во колективниот имот, исто така се испратени во интернација. И како резултат на разни притисоци овие лица треба да се иселат во Турција и на други места. Затоа ако се повикаме на еден податок кој го бара Здружението на затворениците Албанци, тие бараат некаде 50 милиони евра обештетување за овој метеж кој комунистичкиот систем им го предизвикал на нашите граѓани. Мислам дека ДУИ треба да подржи ваков процес и набрзо да предложи во парламентарна постапка  и другиот паралелен закон за процесот на рехабилитација на жртвите бидејќи истото вие го предложивте, но ние во парламентарна постапка сеуште немаме добиено ниеден Предлог закон кој би одел паралено со овој закон, затоа што процесот за лустрација без обештетување, материјално обештетување без подршка на  овие граѓани кои живеат денес во прагот на сиромаштијата како резултат на немање можности да имаат еднакви можности со другите граѓани, произлезе овие граѓани да живеат во тешки услови и без надеж. Мислам дека Законот за лустрација, Законот за обештетување ќе ја врати гордоста на овие граѓани и на еден начин ќе биде морален и материјален надоместок за нивниот придонес и жртвување во земјава. Благодарам.

Трајко Вељаноски: Благодарам.

Господинот Талат Џафери има реплика, повелете.

Талат Џафери: Благодарам. 

Се јавувам за реплика бидејќи претходниот говорник фактички Изет помалу говореше за Предлог законот, а повеќе се задржа на една идеја која секако ја имаме во предвид било лично било како политички субјект, но колега од зборот реализација постои цело море затоа би било упатно уште еднаш да нагласите дека го подржувате или не го подржувате законот кој ја дефинира можноста за вршење јавни функции односно Законот за лустрација и колку ве разбрав вие го подржувате овој закон на новиот Закон за лустрација и е добро што ја давате подршката. За идеите за кои говорите мислам дека треба да го препуштите на времето бидејќи ние како потписници на новиот Закон за лустрација мислам дека не треба да играме со големи зборови овде од оваа говорница, а крајниот резултат да биде фијаско. Затоа тендецијата за да се манипулира со тие граѓани кои страдале и кои треба со овој Предлог закон најмалку со донесување на овој закон и со спроведување на истиот морално да ги изнесеме како победници за тоа нивно жртвување вие во оваа фаза манипулирате со нивните чувства, злоупотребувајќи ја нивната судбина, но немаме што да правиме, тенденцијата за политички поени е едно, а тендеција на донесување закон кој ќе има ефекти за кои и во образложувањето на овој закон се вели, е нешто друго. Затоа ве охрабрувам да го подржите овој закон, а за другите постапки мислев како што сте известени за оваа иницијатива ќе бидете информирани навреме и за другите иницијативи за да се определите и за следните нови иницијативи. Благодарам. 

Трајко Вељаноски: Благодарам. 

Господинот Изет Зеќири има контра реплика, повелете.

Изет Зеќири: Благодарам. 

Почитуван Талат, ние спориме и бараме транспарентност и безбедност во оваа постапка. Комисијата за лустрација одлучува според одредба од член 10 каде се вели дека Комисијата одлуките ги донесува со мнозинство гласови од вкупниот број членови и сите овие членови се политички и тие можат да прогласат и шпиуни според нивна желба. Каде е овде транспарентноста и безбедноста. Да не заборавите не правам политика, се работи за 24 илјади граѓани по 10 се 240.000, тоа е 40% од населението Албанци кои беа прогонувани, малтретирани, уценувани од поранишниот состем. Затоа со овој Предлог закон вие како ДУИ требаше и да предложите нов закон за обештетување на сите овие за да беше комплетно завршен овој процес. Благодарам. 

Трајко Вељаноски: Благодарам. 

Госпоѓа Бонева Силвана има реплика, повелете.

Силвана Бонева: Благодарам почитуван потпретседателе, благодарам колега.

Вие бевте единствени како политичка партија од опозицијата која што достави свои забелешки на законот и искрено тоа го почитуваме. Ве убедувам дека намерата со предлогот кој што го доставуваме, произлегува од потребата да заврши процесот на декомунизација со лустрацијата, процес кој што јасно ни се укажува и со последната Резолуција од 14 март од страна на Европскиот парламент и Република Македонија има потреба како го усогласува законодавството во сите други сфери во нашето општествено живеење со законодавството на Европската унија, така имаме обврска историска обврска кон илјадниците жртви во оваа земја и обврска кон демократизација на Република Македонија соочувајќи се со своето минато да го усогласиме законодавството и во оваа сфера со законодавството на земјите членки на Европската унија кои што го поминале комунистичкиот период. Нема потреба од загриженост за транспарентноста на постапките, бидејќи во членот 10 велите дека со мнозинство гласови одлучува Комисијата, значи намерно овој закон е целосно транспарентен, но тоа не покува и Резулицијата, Комисијата јавно да ги објавува имињата, но и документите. Значи овде нема можноста за политички монтирани процеси за девалвирање на луѓе, затоа што не само 2 милиона македоски граѓани, туку сите граѓани на светот ќе може на интернет страницата на Комисијата за ветификација на факти да ги видат документите и самите да проценат дали некој бил или не бил кодош во системот кој што поминува зад нас кој што останува.

Друга гаранција е казната која што е предвидена и во претходниот закон и во сегашниот од минимум 4 години затвор за сите оние службени лица кои што ќе се дрзнат да направат било каква промена, да скријат податок или да подметнат некој податок и тоа е доволна гаранција да никој не си дозволи да прави такво нешто. 

Во однос на вашето барање тоа што велите не знаеме колку досиеа има во Белград, точно тоа не го знаеме, меѓутоа сме благодарни на Европскиот парламент што како што ја повикува Република Македонија ја охрабрува да продолжи со процесот на декомунизација, така тоа го прави во Србија и ги охрабрува властите документите од УДБА да ги предаде на поранешните земји на Југославија, ако тие тоа го побараат од нив. Знаете дека Република Македонија односно претседателот и министерот за внатершни работи го побараа тоа од Република Србија и сега на потег е Република Србија, а во членот 2 имаме основ бидејќи оригиналните документи се предмет на обработка на Комисијата за верификација на факти.

Трајко Вељаноски: Благодарам. 

Господинот Изет Зеќири има контра реплика, повелете.

Изет Зеќири: Благодарам. 

Почитувана колешке, мислам дека вие како партија во позиција требаше да изградите механизми. Посебно во членот 10 во однос на транспарентноста и безбедноста на постапките, ние предложивме да се вклучи и Народниот правобранител во оваа постапка, затоа што постои можноста согледувајќи ги контурите и начинот како постапува оваа Комисија тие можат да прогласат некој човек како шпиун и без да има досие. Гледајќи ја политичката и партиската провиенција на сите овие лица како постапуваат на оваа Комисија. 

Друго прашање е во законот, имате конфузен збор за верификација на оперативните врски со службите. Јас како пратеник кога сум дал изјава сега сум требало да дадам друга изјава за верификација дека јас не сум имал оперативни врски со службите. Затоа има конфузност во самиот закон и мислам дека требаше да  се одработи малку подобро. 

Трајко Вељаноски: Благодарам. 

Господинот Пачков Јордан има реплика, повелете.

Јордан Пачков: Благодарам. 

Почитуван колега, вие дадовте една нова димензија на она што е целта на ВМРО-ДПМНЕ како предлагач на Законот за лустрација од кој што можам само да претпоставам дека се сложувате со напорите да исправиме една историска, ако може така да се каже, неправда кон сите оние кои би ја почуствувале раката токму на кодошењето, на желбата да се заработи нешто повеќе отколку кариера значи и финансиски итн. од групација или група или многу луѓе кои живеејќи во еден друг систем, без разлика што не постои плурализмот ги нафајтиле и своите семејства па и своите наследници кои што менувајќи го начинот на дејствување во посткомунистичкиот период ги пренесува идеите. Токму тоа е улогата односно целта на ВМРО ДПМНЕ, еднаш засекогаш. Ние не бараме тие истите да бидат санкционирани, вие барате обештетување. Тоа е можеби нешто со што ќе можеме да дискутираме многу  подоцна, не сега во оваа фаза затоа што по што да се разликува Република Чешка која што 1991 година ја спроведе лустрацијата и беше пример како да се спроведе лустрација во сите посткомунистички земји и таа е резултат на распаѓање на една заедница, со Чехословачка. Ние сме „нова држава“, условно кажано која што беше во бившо југословенската заедница,  а лустраторите, поточно речено сите оние кои што всушност го заслужуваат да бидат  на некој начин обелоденети  за своите неправди што ги направија кон човештвото пред се, се само под едно мото кое што ВМРО ДПМНЕ тука го гради. Тие такви работи понатаму д не ни се повторуваат, а самите ќе е сложите. Обидот само да се прикрие и  да се промени своето симпатизерство кон некоја друга политичка партија  да се прикријат злоделата кои што ги правеле во минатото. Благодарам.
Трајко Вељаноски: Благодарам.

Господинот Зеќири Изет има контра реплика, повелете.

Изет Зеќири: Почитуван колега, ви благодарам за вашата реплика, барам покрај овој закон да имаме  еден закон односно тоа го побара и опозицијата посебно пратениците од ДУИ  и тие отворено и на Комисија побараа покрај овој закон да имаме паралелен закон и за  рехабилитацијата на жртвите. Затоа овде нема ништо дуално, при што се бара покрај процесот за лустрација да оди процесот на рехабилитација и законско обештетување на овие жртви и нивните семејства. Затоа што од тие имаме 5.400 има гласачи кои се и мои и  на ДУИ кои сеуште живи, а се жртви на комунизмот. И тие треба да се обесштетат за сета неправда која им е нанесена од поранешниот систем.

Трајко Вељаноски: Благодарам.

Господинот Трајанов Павле има збор, повелете.

Павле Трајанов: Почитуван претседателе, почитувани пратеници,

На почетокот на мојата дискусија сакам да искажам жалење што опозицијата ја пропушти можноста да учествува во расправата и да придонесе кон дефинирање на одредби кои што ќе обезбедат едно транспаретна лустрација или прочистување. Но тоа е нивно демократско право. Инаку сигурно дека ќе имаше можност за одредени дилеми да се разговара и преку амандмани да се подобри текстот. Морам да ви кажам дека навистина 6 години расправаме за овој проблем за лустрацијата. На иницијатива на една работна група експерти кои што подготвија една работна верзија за да се донесе закон за лустрација. Тогаш Владата процени дека е добро тој закон да се подготви и да се носи во Парламент  за да се обезбеди единство на сите партии застапени во Парламентот и тој процес да се одвива непречено. Но можеби јас сум единствен пратеник што тогаш укажав на многу недоречености во законот кои што ќе бидат пречка за да се  реализира, да се оствари една неселективна лустрација. Времето покажа дека има доста одредби кои  што не се применливи. Вие знаете дека Уставниот суд неколку  пати расправаше и голем дел од  одредбите укина и практично е запрен овој процес на прочистување на лустрација во Република Македонија и од тие причини се пристапи кон подготовка на нов законски текст. Се надевам дека  содржи одедби што ќе ја обезбедат основната идеја основната  цел да се  обезбеди едно широко прочистување во Република Македонија ил дас е расчисти, еден од начините со последиците од старит систем или неправдата што е нанесувана на голем број на граѓани  во еднопартискиот систем. 

И до сега сум се залагал и сега ќе го искажам мојот став, да се  обезбеди една неселективна, праведна лустрација и тоа да се однесува  првенствено  на  носителите на високи   државни функции од 1945 година до сега. Мислам дека е преголем бројот на  лицата кои се опфатени. Тоа го тврдев и порано и сега, бидејќи ни требаат некаде околу 200 години ако сакаме да поминат сите кои се наведени  во Законот за овој процес. Така што овој е навистина амбициозен потфат, заложба, но се надевам дека во втората  фаза ќе имаме можност нешто да  коригираме. Тоа значи дека  се залага овој процес што  можно да заврши побрзо. Затоа неодамна предложив измена на постојниот закон што предлага од денот на носењето на тој закон за време од 5 години да заврши тој процес. Во таа насока во втората фаза повторно ќе предложам амандман на овој законски текст се цел овој процес да заврши во еден колку што е можно пократок период бидејќи можно е да се претвориме во една голема судница како држава и постојано да имаме внатрешни недоразбирања , на Република Македонија и е потребно за сите прашања да имаме единствено за да се движиме како држава напред. Во оваа насока исто така предлагав паралелно со овој процес да се одвива процес на помирување, дали преку декларации или преку законски решенија или во самиот закон бидејќи на ова прашање постојано се навраќаме, но никогаш не сме изградиле меѓупартиски консензус дека треба да обезбедиме едно помирување за да не се навраќаме на настаните кои што  денес отвараат расправа, но не ги решаваат прашањата со кои сега се соочуваме. Исто така се залагам да се донесе закон за рехабилитација на жртвите на стариот систем. Меѓутоа за тоа повеќе пати зборувавме овде во Парламент, неодамна и ДУИ излезе со таков став дека ќе излезе со законски проект. Јас би подржал до колку се подржи таков законски проект. Но добро беше тоа до сега да го направиме. Значи сега е  префрлена топката Парламентот    да  го подговтвува овој законски проект за лустрација, да води расправа, да подготви евентуално на расправата амандмани и да го донесе. Инаку лично мислев дека уште 2006-2007 година ваков законски проект терба да подготви Владата  затоа што има поголеми ресурси за да ги согледа сите аспекти на законските решенија  и да подготви законски решенија зад кои што ќе застане Владата бидејќи сепак непосредно спроведување или информациите кои што се битни за тоа дали некој соработник или не, ќе ги доставуваат институциите кои се под контрола на Владата. Се разбира дека Комисија за лустрација е парламентарна, но за Комисија та нешто покасно ќе зборувам. Сметам дека за мене е битно што во овој законски проект се дефинира една нова законска одредба која што носителите на високите државни функции од 1945 година наваму или корисници на информации се опфатени бидејќи тие до сега беа изоставувани. Веројатно и од тие што беа предлагачи во претходниот закон да не бидат опфатени тие или нивните блиски кои што биле на високи функции, биле корисници на информации и врз основа на тие информации од тајните служби одлучувале за судбината на голем број граѓани, биле дисквалификувани, дискредитирани, да  не кажам и некои биле пратени во затвор. Така да на тој начин сега имаме три групи кои што се опфатени. Тоа се соработниците од идеолошки политички причини. Тоа се шефовите на тајните служби, но сега ги опфаќаме и корисниците на информации или носителите на високи државни функции. Мислам дека неоправдано Уставниот суд донесе одлука дека новинарите, претставниците на верските заедници на одредени организации да бидат одзмени од обврската да поднесуваат изјави дека не се соработувале со тајните служби бидејќи расправата кога се одвиваше во јавноста мислам дека беше едногласен ставот на новинарите дека и тие  поминат низ истиот процес. Такви изјави дадоа и поглаварите на верските заедници, а такви изјави добивавме и од невладиниот сектор. Така да таа можност што е сега дадена во  законот на доброволна основа сепак можеби ќе ја постигне целта бидејќи е јасно дека  Уставниот суд донесе одредба дека тие не можат да бидат со задолжителна форма опфатени во законот. 

Инаку сигурно дека за мене едно од клучните прашања е дали треба процес на лустрација да се одвива до 1991 година или до 2006 година. Ако веќе имаме определба до 2006 година мислам дека таквата определба создава кај јавноста чувство дека од 2006 од кога парламентарно мнозинство е на власт дека не сака да поминат носителите на функции или пак соработниците низ тој процес. Јас сум подготвен до колку има за тоа подготвеност да се прифати да прецизираме или до 1991 или до денот на стапување на сила на овој закон. Тоа значи да бидат опфатени сите оние што сорабтувале со службите од 1945 година па до денот на стапување на сила на овој закон. Мислам дека на тој начин ќе ги избегнеме можните коментари и негативни критики дека власта се штити од можниот процес на лустрација. Се разбира дека за лустрација и до сега многу се зборувало практично гледајќи колку до сега колку интервјуа сум дал, колку изјави, колку настапи. Значи има едно големо досие за овој процес на лустрација. Но се надевам дека сите пратеници без разлика што опозицијата не учествува во оваа расправа или поголемиот дел дека сите пратеници во второто читање ќе имаме можност да предложиме решенија коуи ќе бидат во функција да се обезбеди една неселективна лустрација. Но да водиме сметка поради тоа што овој процес е многу осетлив да не ја нарушиме вкупната одбрабена и безбедносна способност на Република Македонија бидејќи преку соработниците се добиваат најбитни и најсуптилни информации битни за стабилноста на државата. Благодарам.

Трајко Вељаноски: Благодарам.

Има збор господинот Фазлиу Беким, повелете.

Беким Фазлиу: Благодарам претседателе.

Почитувани колеги пратеници, ДПА подржува секој закон во однос на лустрација и имплементација на спроведување на истиот закон коректност без селективност и без услови. Затоа ви се обраќам вас како предлагачи посебно на предлагачот од ВМРО ДПМНЕ дали овој пат навистина планирате да го спроведете затоа што до сега видовме дека не функционираше како што треба и не се почитуваше. На колку страници биле потписници кои прифатиле да бидат соработници на тајаните служби. Во минатото имаше  лица кои само на пола страна биле потписници на таа изјава и се прогласени на Комисијата за лустрација како шпиони. Но имаше и други кои се потпишани само на на пример на 13 страни, но не се прогласени за шпиони. Дали навистина планирате да ја спроведеме лустрацијата како што треба и еднаш засекогаш да се знаат тие лица кои биле причинители за страдањата на многу невини лица, на многу семејства во комунистичкиот систем кои страдале од овие шпиони и кодоши. Познат систем и светски познат како  систем кои ги кршеше слободата и правата на човекот. Го спомнав ова, реков дали навистина планирате да ја спроведете затоа што до сега со актуелниот закон. Како  прво вие, а и другите не сте имале за цел вистинска лустрација и изнаоѓање на шпионите или кодошите од поранешниот систем кои сега вршат јавни функции. Но сте го искорситиле процесот вие со контролата што ја имате врз Комисијата за верфикација на фактите, преку контролата до Управата за безбедност и контра разузнавање, информативна служба во  Армијата, Агенцијата за разузнавање, како и со контролата на Државниот архив, овој процес да го вратите во процес за ваши партиски цели. Вистинските шпиони кои излегоа со досиеја и кои беа соработници на тајните служби во тоа време, кои продолжуваат да бидат за жал и ден  денес, вие не ги лустриравте, но ги искористивте да ги уценувате и да ги претворите во заложници тие, и тие кои ги застапуваат истите, нивната партија значи, за ваши партиски цели. Ако мислите да направите иста ваква лустрација, ние сме против тоа. Ние сме против затоа што со тие кои вие ги држите во заложништво, вашиот партнер во коалицијата со вашите досиеа се нанесува невидена штета на граѓаните Албанци, дури до сега ова се случува. За да ги сочува рејтингот ВМРО ДПМНЕ прави политика и подискримианторска од  таа во комунизмот врз Албанците, за оваа политика албанскиот партнер не што ги оспорува, туку и ги подржува затоа што е должен поради досиеата кои се држат во заложништво од ВМРО ДПМНЕ. Ова се случува, друго објаснување нема, нема објаснување за тоа што им се случува на Албанците во мандатот кога е на власт ДУИ, да се монтираат случаи, да се прогласат Албанците за виновни без судски посед да се приведуваат 60 годишни мајки и тоа невини, да се упаѓа нечовечки со стотици албански куќи без претекст да трауматизираш деца со овие полициски акции кои се прават за после да ги малтретираш брутално и ти да не го кренеш гласот, а најлошо е да ги подржуваш тие акции. Ова што им се случува на Албанците и уште полошо од комунизмот.

Затоа, ние бараме овој пат да имаме вистински процес за лустрација,  вистинските шпиони да излезат на виделина. ДПА нагласува дека процесот на лустрација во Македонија е неопходен посебно за политиката и за албанската елита во Македонија. Дури, нагласуваме дека оваа лустрација е задоцнета. Поради специфични  цели лустрацијата за Албанците овде има исклучително големо значење за политичките, економските и општествените настани. Вистинската лустрација преставува поволност за Албанците затоа што вистинската лустрација преставува ослободување на дел од општеството, посебно на еден дел од политиката која е на власт, а која продолжува да се држи во заложништво под притисок и контрола на тајните служби.

Албанците во Македонија се животно заинтересирани за вистинска лустрација, затоа што во текот на комунизмот АЛбанците за разлика од другите имаат два притисоци, политички и од политичката припадност се осудувани многу   Албанци само за еден збор кои ја спомнувале на пример Албанија, се осудувани со казна затвор и многу Албанци не се знае каде се, затоа имале некоја книга или го спомнале албанското знаме. За сето ова биле шпионирани од разни кодоши и денес немајќи закон како што треба за лустрација овие кодоши кои се воновни за страдањата на Албанците во минатото продолжуваат да држат високи функции во власта. поради овие причини ние сме животно заинтересирани да имаме вистински процес на лустрација, еднаш засекогаш албанскиот народ во Македонија да се ослободи и да расчисти со кодошите, затоа што не можеме да одиме напред со шпиони и кодоши. Кодошите и шпионите предизвикуваат само страдања и болки кај народот, а кога ги имаш тие кодоши и шпоини облечени со облеката на власта, ова веќе е катастрофално за тој народ, како што е за наша несреќа бедната состојба на Албанците во Македонија.

Да нагласам уште еднаш, ние сме заинтересирани оваа лустрација да се спроведе и до денес, со оваа лустрација освен кодошите да се опфатат и тие функционери кои во 1990 година даваа наредби да им се создадат досиеа за гонење на Албанците и по 1990 година. има доста случаи, но јас ќе го спомнам случајот со следење на претседателот на ДПА и тоа еднаш до 1998 година, а потоа од 2002 до 2006 година, при што претседателот на ДПА беше следен од тајните служби со прекарот Креатор. Иако со постојните закони ова беше забрането, повторно имаме случај кога се следат одредени граѓани. Замислете, кога се добива храброст да се следи лидерот на албанската опозиција, што останува за еден обичен граѓанин Албанец. Затоа бараме лустрациајта да важи и за овие случаи и дека одговорните, тие кои даваа наредби да се следат и тие  кои шпионирале, кодошите да се казнат и лустрираат. До сега Комисијата за верификација на факти беше диригирана директно од ВМРО и ДУИ. Воопшто не ја вршеше својта работа на професионален начин. Таа ќе се памети, дека гласале за фкти.

Почитувани колеги пратеници, за факти не се  гласа, туку само се констатираат. Ние имавме можност де видиме некој да се прогласи за шпион само затоа што  имал  потпишано половина страница хартија и сме имале друг случај со 13 потпишани страници со име и  презиме, доброволно прифаќа да биде соработник на тајните служби, само затоа што  е член на владината коалиција тој не се прогласува  за шпиун.  Затао што  членовите на Комисијаа од ВМРО и ДУИ гласаат за факти. Затоа имаме големи забелешли за начинот на функционирање на  оваа комисија. Во  натамошната постапка со амандмани ќе интервенираме да се обезбеди  оваа комисија да ја врши својата работа професионално, на транспарентен начин и почитувајќи го Законот, а не волјата  на партиите на власт.

Исто така ДПА подржува секој друга иницијатива во однос на  обасштетување на сите прогонети во текот на комунистичкиот систем. Ова сме го кажале јавно дека ние, како  вистинска  антимарксистичка партија , ќе  подржиме секој закон во однос на обесштетување на прогонетите и осудувани во комунизмот.

На самиот крај, за да  имаме вистинска лустрација треба да се видат можностите да се бараат и досиејата  од Белград, затао што тука се тие  „големи босови“, големи кодоши, како и од сите други центри од поранешна Југославија, каде оперираше УДБА и каде има  архивирани документи. Ви благодарам.

Трајко Вељаноски: Благодарам.

За реплика е јавен господин Џафери Талат, повелете. 

Талат Џафери: Благодарам господине претседател.  

Колег Беким, ако  некој има кој е заложник на нешто во Македонија, тогаш тоа е вашиот политички субјект, заложник на дејноста во периодот на плирализмот и наваму. Поради таа причина вие имате  морално право да говорите за заложништво и лица заложници тогаш кога ќе го демантирате поранешниот претседтел на партијата Ваљон Пеља, тогаш кога ќе го демантирате поранешниот минстер за внатрешни работи во вашата  власт, кога ќе ни објасните кој беше кртот, кога ќе ни објасните што подразбира прекарот „Ливада“, кога ќе  објасните која беше вашата улога, не лично вие, многу си млад да говориш за тоа време, тогаш кога ќе  објасните и ќе излезете од историската заложница на нашето постапување како субјект од вашето основње, од целите за основање до денеска, тогаш ќе можете да говорите. 

Што се  однесува до фабрикувањата, може да им се обратите на Хисен Муслиу, на вашиот поранешен претседател, на почесниот  претседател и тн. Немојте да манипулирате  со јавноста. Се определивте дека ќе го подржите Предлогот на закон за лустрација, еве ова е  добра можност со ваши интервенции при второто читање, ќе ги разгледаме истите и  сите да дојдеме  до таа фаза граѓаните да можат реално да видат кој се соочува со тој проблем  за кој што вие говорите. Нао, начинот што сакате да го наметнете и презентирате тао заложништво, верувај ми,  самиот си заложник на тоа на што се повикуваш. Ако влезеш малку подлабоко да истражуваш во  архивот на твојата партија, но тогаш кога е основана, јас те разбирам во тао  време си бил малку полад, можеби и не ги  знаеш и сите факти, но ако  се впуштиш да истражуваш ќе видиш дека  сте заложници на тоа што алудирате тао да го префрлите  на другата  сртана, но, законските одредби, да даде Господ, ќе докажат  кој бил во право во денешнава расправа. Ви благодарам.

Трајко Вељаноски: Благодарам.

Господинот Фазлиу Беким има контра реплика, повелете. 

Беким Фазлиу: Благодарам господине претседател. 

Господине Талат Џафери, пред да  излезете да говорите, да обвинувате и критикувате, дали всушност вие имате долг кон јавноста? Вие како поранешен офицер во Армијат на Југославија, како  таму успеавте да  станете  офицер? Општо е познато дека во поранешна Југославија секој кој станал офицер  требало да го  помине филтерот и да прифати да соработува со   славната УДБА. Ова треба  прво пред себе да го кажете. Општо е познато, вие сте направиле се што сте можеле  да најдете еден факт и да обвините еден член на ДПА. Меѓутоа нема. За жал и на сите Албанци, шпионите се кај вас. ДПА е чиста. Ова го велат сите. Вие имавте проблеми и сегашното  страдање на албанскиот народ го покажуава ова најдобро.

Трајко Вељаноски: Благодарам.

За реплика е јавена госпоѓа Бонева Силвана, повелете. 

Силвана Бонева: Благодарам господине претседател. 

Почитуван  клега благодарам за подршката што ја давате на Законот, колку што можам да разберам. Вистина  имаме намера процесот да го спроведеме транспарентно за да нема  никаков сонеж, како што велите вие во монтирани процеси. Самиот  факт што досијеат јавно ќе се објавуваат, имињата на  соработниците, ќе  воведе друга димензија бидејќи, ќе повторам не само 2 милиони граѓани  на Република Македонија туку граѓани на цел свет ќе можат да ги разгледаат документиет и да оценат дали нешто се подметува или  не. 

Понатаму, предводена е судска заштита но и казна од најмалку 4 години затвор за сите оние службени лиц кои ќе се дрзнат да поправет, направат некоја промена или сокријат некој подток. 

Лустрациајта почитуван колега ќе придонесе  за помирување  помеѓу етничките заедници во Република Македонија. Конечно  ќе видат сите етнички заедници, посебно албанската, ќе види дека исто биле жртви на претходниот режим како што биле  и Македонците и другите етнички заедници. Интерс на  туѓите служби бил да ги спротивставуваат Македонците и Албанците, да  прават постојано тензии помеѓу нив за да  може македонското општество постојано да  биде заложник на туѓи  интереси и да може на тој начин да манипулира, онака како што сакаат, правејќи контролирани тензии во  општеството. Лустрацијата ќе покаже  дека сме заедно и во страдањата од претходниот режим, но и дека заедно треба да продолжиме  во градењето на нашето ново демократско општество.  

Трајко Вељаноски: Благодарам.

Господинот Фазлиу Беким има контра реплика, повелете. 

Беким Фазлиу: Благодарам господине претседател. 

На почеток подржуваме секој закон за лустрација, но  тој закон да се  спроведува и имплементира до крај, а не  као што беше до сега.

Ве прашувам и вас јавно 13 страници потпишана изјава што прифаќа  дека ќе биде соработник на тајните служби, дали овој човек е за лустрација или не?

Комисијата за верификација на фкти и членовите  што сте ги предложиле, заедно со вашите коалициопни партнери кои имаат свој член, гласале дека ова лице иако  потпишало 13 страници изјава, иако  доброволно приофаќа да биде соработник  на тајните служби,  не е шпиун. Ова го  бараме. Бараме да се спроведе законот прецизно. Не не интересира, можете да ги држите во заложништво, но лошото е  што  од тао заложништво страдаат Албанците.

Трајко Вељаноски: Благодарам.

За реплика е јавен господин Љабеништа Арбен, повелете. 

Арбен Љабеништа: Благодарам господине претседател. 

Колега Беким, следејќи го вашиот говор како и при другите  изјаснувања за разни проблеми во политичката дебата, вашиот говор и речник е  целосно непрецизен, неаргуемнтиран, само во интерес на дневната  политика. Така и денеска, кога се дебатира за еден Предлог на закон што требаше целосно да ги облагороди заедниците во оваа земја, со идејата на  расчистување со комунистичкото минато и за  помош на општеството, всушност вие  се обидувате со таканаречени аргументи и шпекулации  да удрите по ДУИ и  со проблемот на лустрацијат. Јас сфаќам зошто го правите тоа. Вие сте се обиделе по 2011 година  за изборите да го  победите ДУИ. Во тао не успеавте. Потоа пробавте со други екстрамни обиди за физичка елиминација, ликвидација и повторно не успеавте. Во мигот кога тао  не успеавте да го направите на овој начин, моравте да измислите друга метод како можност да ја погодите ДУИ. Тао беа  оние така наречени писма во форма на  досијеа, што вие најдобро од сите знает коои се нивните  изготвувачи или со кого вие сте ги  изготвиле. По стите овие удари по ДУИ повторно се соочивме едни наспрам други со народот. По сето ова историско  минато што вие сакавте да го прикажете, народот попвторно гласаше за ДУИ. Повторно  ви го даде најдобриое удар, ви ажаа и покажаа кој е ДУИ. 

А, за тоа што сакате да прикажњет со тие удари, сакавте  да го уништите албанското битие, сите  Албанци да дојдат на нивото како што биле некогаш кога сте биле вие на власт. Меѓутоа  ДУИ со  својата силаи морал продолжува со својата политика и понатаму ќе  продолжи во нови победи на албанскиот народ. Во интерес на  она население кое даде подршка на парламентарните избори во континуитет. А вам на парламентарните избори ви покажа каде ви  е местото. Благодарам.

Трајко Вељаноски: Благодарам.

Господинот Фазлиу Беким има контра реплика, повелете. 

Беким Фазлиу: Благодарам господине претседател. 

Господине Арбен сто пати во вашиот речник го спомнувате зборот демагог. Добро,  дали не бевте вие кој не го подржавте овој закон на Комисијата за политички систем? Вие не гласавте за него. Помина со наш глас. Е, ова е демагогија. Ние знаеме  дека сте го направиле тоа да се договорите да продолжи вашата работа, доволно е да ги знае шпионите само ВМРО, а вие  да не го кренете вопшто гласот. Да не  излезат на виделина сите тие нешта. Вие можете да склучувате било каков договор со ВМРО, но нешто да  знаете дека албанското население дефинитивно знат кои сте вие.

Затоа  знаете како викаа кога протестираа, ако сте  заборавиле можам да ве потсетам. И тоа главното „ Али предавнику “; „ Ти си Каурин не си Албанец“! 

Трајко Вељаноски: Благодарам.

Госпоѓа Салиу Сузана има збор, повелете. 

Сузана Салиу: Благодарам господине претседател.

Почитувани колеги, пред се дозволете ми да изразам жалење за неприсуството на почитуваните колеги од македонската опозиција на една вака битна дебата, но избегнувањето на оваа дебата е нивна процена. Секоја дебата за лустрацијата е во чест на демокртијата и жртвите  од шпионите, на сите оние кои страдале од комунистичкиот систем, затоа што сите  знаеме кога говориме за лустрацијата секогаш треба да имаме предвод две страни. На едната се шпиуните а на сругата се тиа кои  страдале, жртвите од комунизмот. 

Почитувани колеги ние сме сите свесни дека  целта на луатрациајта не е казнување, условно кажано на виновниците, туку целта е да се заштити една нова демократија, демоктатијата на Република Македонија  што е  демокртија во консолидација, демократија што  за главна цел има почитување на слободите и правата на човекот, да не  заштити сите од сенките на  минатот. Затао што еден тоталитарен режим во кој што настрадле најмногу слободите и првата на човекот, настрадале и слободната идеја и мислење. 

Почитувани колеги сега сме во 2012 година и оваа дебата се одвива по 20 години плурализам во Република Македонија  што значи дека сериозно доцниме со овој приоцес, кој што процес, според предвидувањат на Советот на Европа, требало  да заврши до 1999 година или 2000 година, период што бил доволен за консолидација на сите нови демократски режими што произлегоа од поранешните комунистички режими. Процест на лустрација во овие земји е познат како процес на декомунистизација.

Почитувани колеги, мисла дека по создавње на јаво мнение дјка нешто  не е во ред со  процесот на лустрација и по ствање вон сила на многу делови  од Законот за лустрација од страна на Уставниот суд, по крајната  политизациај на овој процес, всушност не  остана никаков кредибилитет и понатаму да се работи врз основа на тој, така осакатаен и распарчен закон. затао мислам  дека  ако искрено сакаме  добра лустрација, добро е што  е предложен сосема нов закон,  Закон за определување услов за вршење јавна функција, пристап до докуенти,објавување соработка со органи на државната безбедност.

Почитуани колеги, мислам дека предложениот закон е добро дефиниран, јасен, не остава простор за дуални толкувања и мислам дека дава солидна основа за вршење на една  лустрација што е според принципите и препораките на Советот на Европа, што секогаш во фокус ја имаат заштитата и почитување на  правата  и слободите на човекот. Со процесот на лустрација се опфаќа релативнодолг период и тао од 1945 - 2006 година кога во Република Македонија почнува  спроведување на Законот за слободен пристап до информации од јаве карактер. Таа ги опфаќа сите и кандидатите  за  јавни функции, поранешнитефункционери и  актуелните. Законот  не прецизен  начин спомнува лица кои ќе бидат опфтени, почнувајќи од претседателот  на републиката па до  функционерите во политичките партии и оние од верските заедници. Главна новина во законот е тоа што ќе се објават имињата и  докуентите на  соработниците на  тајните  служби.

Во членот 25 од законот навистина  се исклучува секој вид на улучна лустрација и се4кој вид на  арбитрарна и волонтерна лустрација. Добро се дефинирани членовите на законот како и обврските на органите што треба да соработуваат со оваа комисија, како што предвидуваат и  препораките на Советот на Европа. Вината во овој закон е индивидуална и никако  колективна, а а секој се гарантира право на заштита и право на  жалба. Мислам дека законот всушност не гарантира едно многу битно начело, всушност не ја гарантира презумцијата на невиност до утврдување на вината и кон ова начело мислам дека треба да бидеме многу појасни и многу повнимателни, затоа што се работи за едно многу битно начело на гарантирање на правата на човекот кои што се гарантира и со Уставот на Република Македонија, меѓутоа се гарантира и со Евопската Конвенција за правата и слободите на човекот. Мислам дека со објавувањето на имињата на соработниците на тајните служби уште во постапката на државната администрација, всушност да не грешиме, да не избрзувме кога се знае кога процесот на лустрација гарантира и судска заштита. Јас сум за објавување на имињаат меѓутоа откако одлуките ќе бидат полноважни и во сила и тоа во судска постапка и тоа само на овој начин ќе се почитува начелото на презумција на невиност. На овој начин ќе се почитуваат и правата и слободите на човекот, било да се тие и на соработниците на тајните служби. Благодарам. 

Трајко Вељаноски: Благодарам. 

Господинот Изет Зеќири има реплика, повелете.

Изет Зеќири: Благодарам. 

Почитувана колешке, мислам дека не е позадината на овој процес на лустрација тоа што вие го кажавте. Меѓутоа треба да признаете дека и во овој процес основ на мотивот е политичи, затоа што се сака преку овој процес да се дискриминираат политичките неистомисленици, а не е вистинската идеја на еднен начин со овој процес да се помогнат или да се врати достоинството на сите тие кои се депортирани, казнувани, осудувани, егзекутирани со смртни казни или се исчезнати итн. Очекувам од вас како потпретседател на Парламентот да ни кажете денес кој ќе биде датумот и кога ќе ја предложите во парламентарна постапка Предлог законот за рехабилитација и обештетување на овој слој граѓани кои страдале од поранешниот комунистички систем. Ова е бидејќи вие прифативте дека ќе го подржите овој процес, ние очекуваме што ќе содржи истиот закон, значи паралелно за рехабилитација на жртвите и која ќе биде бројката на обештетување на сите тие кои биле егзекутирани во поранешниот комунистички систем. Ова е главното прашање, значи дали ќе има или нема да има такво нешто, ако има ние ќе го подржиме тој закон, ако нема зошто да немаме тој закон. Вие не можете да избегате од фактот дека Здружението на затвореници перманентно тие најавија протести пред Владата. Велат дека од 24 илјади граѓани 5400 се живи, сигурно вас ве имаат гласано, мене сигурно не, затоа што ќе имавме повеќе пратеници ако ме гласаа мене. Мислам дека имате обврска да излезете и да кажете кој е вашиот пристап и што вие предлагате на еден начин да го вратите достоинството на овие ваши гласачи кои перманентно преку медиумите вршат притисоци и бараат обештетување и материјално и  морално и тие да бидат рамноправни како сите други граѓани во Република Македонија. 

Трајко Вељаноски: Благодарам. 

Госпоѓа Салиу Сузана има контра реплика, повелете.

Сузана Салиу: Благодарам. 

Почитуван колега Зеќири, имајте предвид дека како пратеник на ДУИ како пратеници сме многу искрени и сериозни за процесот на лустрација, меѓутоа исто така сме и многу искрени и сериозни и во однос на Законот за рехабилитација. Затоа што секогаш кога се говори за лустрацијата, секогаш треба да имаме предвид две страни. Едната страна се кодошите, а на друга страна се жртвите на комунизмот, се луѓето кои што страдале во текот на комунистичкиот режим. И затоа ќе повторам, ние сме многу искрени и сериозни во процесот на лустрација. Рековте која е целта на лустрацијата. Целта на лустрацијата значи не да ги казниме ние виновниците условно кажано, туку целта е да се заштити оваа млада демократија на Република Македонија, демократија во консолидација, демократија која што ја има за главна цел почитување на слободите и правата на човекот. Благодарам. 

Трајко Вељаноски: Благодарам. 

Господинот Села Зијадин има реплика, повелете.

Зијадин Села: Благодарам. 

Госпоѓа потпретседател на Парламентот Сузана Салиу.

Мило ми е што е став на ДУИ се додека сте единствена пријавена за говор за Законот за лустрација од пратеничката група на ДУИ во поголем дел од вашата дискусија, не знам дали се слушнавте говоревте повеќе за забелешките во однос на лустрацијата, а не кажавте тоа што се дискутираше во име на тие кои не се присути на македонската опозицијата. И реков дека оваа лустрација не не добра. Сега нема да се зачудам ако затоа што и на Комисијата исто сте потпишале за да се донесен ваков закон, а од друга страна не се тука кога се гласа законот. Не знам кој ќе биде вашиот став до крај. Добро е, не знам дали да го земам за основ дека е став на ДУИ вашето излагање затоа што кога дискутиравте по разни комисии да излезе некој друг пратеник од ДУИ и да каже дека тоа е ваш личен став. Вие говоревте и за уставните измени кога беше седницата на Комисијата за уставни измени при што искажавте свои ставови дека сте за уставни измени и излезе Џеват Адеми кој ве оспори и не знам што кажала таа. Затоа добро расчистете ги овие дилеми внатре во вашата пратеничка група.

Кога сме кај Џеват Адеми, ова ти го поставувам како директно прашање, како правник, ако утре си член на Комисијата за лустрација и имаш досие од еден пратеник кој потпишал 13 пати, кој прифаќа на секоја страница да биде соработник на тајните служби и ќе гласате да биде соработник, или ќе го амнестирате. Добро е да ми одговорите на тоа прашање.

Трајко Вељаноски: Контра реплика има госпоѓа Сузана Салиу, повелете.

Сузана Салиу: Благодарам.

Почитуван колега Села, јас позитивно го оценив законот, неговата содржина и реков дека новиот закон за лустрација е јасен, добро дефиниран и не остава простор за дуални толкувања и мислам дека дава солидна основа за вршење на лустрација според начелата на Советот на Европа, што секогаш во фокусот му е заштита и почитување на правата и слободите на човекот. Затоа од аспект на почитување на слободите и правата на човекот, јас како поранешен активиста за слободите и правата на човекот имам сериозни забелешки во принципот на презумкција на невиност. Благодарам. 

Трајко Вељаноски: Благодарам. 

Збор има пратеникот Васил Пишев, повелете.

Васил Пишев: Благодарам. 

Пред да започнам со мојот говор сакам режијата да покажам од левата страна да види македонскиот народ и македонскиот народ да се запраша каде сте македончиња од СДСМ, каде отидовте, денес плаче Македонија. 

Колеги, нели бевте мажи, четири дена не тормозовте за промена на Уставот и процесот за приватизација чиј идејни творци сте самите вие.

Почитувани граѓани, дојде денот јавно да проговориме за едно тешко минато за што моите драги колеги од левата страна предавнички и кукавички ги напуштија своите фотелји затоа што немаа лице и очи да ги погледнат овие факти и да ја исправат грешката од нивните татковци и дедовци.

Почитувани граѓани на Република Македонија, дојде денот да расчистиме со кадрите на озогласената кумровачка школа, да расчистиме за случаите од Голи Оток. 

Денешниот Предлог закон преставува тест за демократијата во Република Македонија, тест за партискиот кредибилитет на сите политички партии учесници во политичкиот живот, но и најважно од се за тест за демократскиот капацитет на инститициите на овој политички систем во кој посебна улога има овој законодавен дом. Имено, демократските институции се нежни како цветови и затоа е потребно со големо внимание да се негуваат и унапредуваат. 

Постојат повеќе механизми за развој на демократијата, но оној кој се поврзрува со концептот на човековите слободи и права е на врвот на пирамината и ги изразува општиот контекст на развојот на една држава, а во тој контекст е и нашата држава суверена  Република Македонија. Јас сум уверен дека во изминатиот период на самостојност и независност постоеа големи искушенија и предизвици кои имаа за цел да ја уназадат демократијата кај нас и да загосподарат со највредното нешто, а тоа се слободите и правата на човекот и граѓаниниот. Убеден сум дека и во денешно време одредени стари декадентни струи зациментирани во безбедносните служби се обидуваат да го контролираат целокупниот денешен демократски процес, процес познат во јавноста како лустрација. Но, од оваа говорница сакам јасно да им порачам, со силата на законот ќе бидат спречени во нивните недемократски цели и дека нивните инсталации ќе бидат одсечени со сила на законот и моќта на демократијата. 

Мојот став за денешниот предлог закон е дека станува збор за воспоставување на една демократска процедура, која за ваше потсетување е втемелена во сите поранешни социјалистички земји со една крајна цел расчистување со тоталитарното минато, со оној хорор филм во кој главната улога ја имаше тајната полиција. Од нивната одлука зависеше патот на многу луѓе во успехот, кариерата итн. Оттука сметам дека наша демократска должност и чест е да дадеме придонес кон овој демократски пат за развој за нашата држава, со што оние кои се одрешиле со газење на човековото достоинство морал и способност, можат низ една правна процедура да сватат за својата негативна улога во минатото исто така како што се случи со примерот во Република Чешка каде соочени со опасноста да се минира ово лустрациски процес, преку ноќ во печатот беа објавени имињата на сите оние кои биле дел од продолжената рака на тајната полиција како кај нас УДБА, ОЗНА и СДБ  уништувале голем број на демократски процеси и судбини. Во тој правец повикувам да не се прави замена на тези, погрешни заклучоци со цел опозицијата да направи обид да добие некој поен од граѓаните, а со цел штета за самата демократија. 

Одговорноста на нашиот развој на нашата држава, на нашите деца е наша лична, но и колективна одговорност и чувство.

Светлана Јакимовска: Има збор господинот Александар Николовски, повелете.

Александар Николовски: Благодарам. 

Денес, навистина, имаме еден историски ден за Република Македонија, ден кој можеби требаше да се случи пред 20 или 21 година, но историјата е таква, некогаш доцни, но никогаш не опростува и не заборава. Овој ден е исто така историски битен заради тоа што на овој ден со празните клупи на опозиционите политички партии гледаме дека цела една гарнитура во Република Македонија, втора по значење во политичкиот живот во Република Македонија, најсилна опозициска гарнитура, сеуште сака да ги продолжи традициите на најтемните времиња на комунизмот и сеуште сака да ги штити оние кои ги правеа злосторствата во времето на комунизмот. После овој ден се е јасно. Јасно е дека Комунистичката пратија само го сменила своето име и денес е СДСМ и после овој ден е јасно дека овој закон е крај на манипулациите кои до сега се случуваа со процесот на лустрација и е јасно дека СДСМ односно Комунистичката партија продолжува да ги штити оние кои ја уништувале Република Македонија. Овој ден е одговор за илјадници судбини на илјадници луѓе кои не можеле да си го најдат својот пат заради тоа што некој решил да им го загорчува животот. Овој ден е одговор за илјадници луѓе кои барале правда, барале демократија, барале Македонија да е под закрила на западните држави, кои мислеле дека комунистичкиот систе на Тито и Југославија е погрешен, кој сметале дека има Македонци и во другите делови, не само во оваа Македонија, туку во деловите во Бугарија и Грција. Овој ден е одговор за илјадници семејства и генерации кои биле врвно образовани, кои многу работеле, а не можеле да го најдат местот под сонце.

Би сакал да ве потсетам, дел од вас кои се пратеници од параламентарниот состав 2006-2008 година, да ја потсетам јавноста и да ги информирам колегите кои се сега прв пат пратеници дека јас во 2007 година, на почетокот на месец февруари кога се носеше овој закон, бев еден од ретките, ако не и единствен кој тогаш јавно од говорницата изрази сомнеж за тогашниот предлог на Стојан Андов за Закон за лустрација односно дополнителен услов за вршење на јавна функција, како што се викаше тогаш. Тоа е добро што во Парламентот се запишуваат работите, имаме вредни госпоѓи тука кои се запишуваат за да остане во историјата заради тоа што после 5 години се гледа дека сум бил во право и дека она што го кажав тогаш било вистина. Она што го кажав тогаш, ќе го парафразирам сега, е дека на говорите што ги имавме тогаш дека ќе се случи едно прочистување на системот, дека ќе и се случи една катарза на Македонија, дека Македонија ќе тргне напред, јас одговорив дека секој систем во историјата од Робовладетелство во Феудализам, од Феудализам во Капитализам, од Капитализам во Комунизам, од Комунизам во Демократија, за жал го граделе кадрите на претходниот систем вешто да се протнат во новиот систем. Така, за жал, беше и во Република Македонија во овие 21 година, врвните коминистички кадри ја градеа независноста на Македонија по нивни терк, врвните комунистички кадри кои веруваа во самоуправувањето и еднаквоста го градеа капитачизмот и пазарната економија и затоа сме овде каде што сме. Врврен комунистички кадар како Стојан Андов кој бил амбасадор на поранешна Југославија, министер, градоначалник, ги уживал сите привилегии на тој систем и сигурно соработувал со тајните служби и тоа со југословенските тајни служби без разлика дали тоа било СИВ, дали било КОС, дали било УДБА, ни предложи закон за дополнителен услов за вршење на функција однос лустрација. Јас тогаш како млад човек размислив и си велам дали  е тоа возможно врвниот човек на тој систем да ни предалга закон против тој систем. Одговорот го имаме после пет години. Ефектот од досегашното применување на тој закон со измени кои после тоа ги направивме кога ја свативме стапицата што ни ја ставил Стојан Андов кажува дека сум бил во право и дека сме биле во право сите што се сомневавме поради тоа што освен неколку споравични случаи на претседателот на Уставниот суд и на неколку други луѓе лустрација во Македонија досега немаше. Ние сме се лажеле кога сме мислеле дека овие пет години имало лустрација во Македонија, заради тоа што во 2006 година не само што се смени власта, се смени и една цела политичка генерација, дојдовме или луѓе кои политички не сме биле во можност да соработуваме со тајните служби заради нашата возраст, или луѓе кои биле репресирани од тој систем, како што сте дел од вас постарите колеги кои седите во клупите на владеачкото мнозинство  и нормално е ние да не сме соработувале со системот и нормално е никој да не се лустрира. Ние дојдовме во една парадоксална ситуација во Македонија да има еден лустриран потврден од суд и уште три-четири сомнителни, а во исто време катастрофална лустрација, во исто време уништена економија, во исто време исти структури на син, ќерка, татко итн кои владеат со Република Македонија. Затоа до денес немаше лустрација, и во овој момент јас би сакал јавно да и честитам на госпоѓа Силвана Бонева за сиот напот кој го направи и во рамките на партијата ВМРО ДПМНЕ да не убеди сите нас и во јавноста да го донесеме денес овој закон кој го носиме. Не беше лесно, секогаш имаше различни мислења и размислувања од различни луѓе, добронамерни, едни мислеа дека на овој начин ќе треба да се работи, други мислеа дека на друг начин треба да се работи, но за среќа го имаме овој предлог и јавно и честитам и од донесувањето на овој закон па натаму со сите опструкции што ќе ги имаме во постапката на донесување ние почнуваме една нова фаза во развитокот на Република Македонија, а овие празни клупи овде се најголем доказ дека сме ја постигнале целта и сум многу среќен што се празни денес.  По донесувањето на овој закон јавно и на интернет ќе излезат сите досиеа за сите оние што биле следени од тајните служби, да видиме кој кого кодошел, зашто кодошел, што постигнал со тоа, на која позиција бил во државата и јас не запирам тука, на која позиција се неговите деца, неговите внуци, неговите роднини. Тоа што се тоа цели системи кои сеуште владеат со Република Македонија. да видиме кој е во медиумите, да видиме кој е во верските заедници, да видиме кој е во невладините организации, да видиме кој е во бизнисот, да видиме кој е во дипломатијата, да видиме кој е во докторската фела, да видиме кој е во адвокатската фела, да видиме кои се нотари и извршители, да видиме кој ја владее Република Македонија, зошто и на кој начин ја донел Република Македонија на ова ниво до кое ја донел денес. Уште повеќе, ова е крај на манипулациите кои се правени и мора тука и сами како ВМРО ДПМНЕ да ја преземеме грешката, 2000 година кога имавме отоврање на досиеата, ама немавме отворање на досиеата, заради тоа што досиеата формално се отворија, оние кои биле следени можеа да ги видат, ама соработниците беа прецртани. И уште поголема болка им нанесовме на тие луѓе, да претпоставуваакој бил, ама никогаш не се сигурни. Сега ќе ги извадиме сите и ќе знаеме точно кој кого кодошел и зошто го правел тоа и ќе можеме и со прст да покажеме колку и да звучи лошо кој и на кој начин ја уништувал Република Македонија и уништувал човечки судбини. Ќе можеме на нивните деца да им кажеме да не го прават тоа што го правеле нивните родители, дедовци и баби, заради тоа не е начинот за еден чесен живот и тоа не е начинот за напредок во животот, не е начинот за напредок во животот да се гази преку туѓи човечки судбини. И уште пвеќе, од денес натаму имаме отчет пред идните генерации и морална обврска да им кажеме што се правело во оваа држава од нејзиното создавање 1944 година до денес, зошто се правело тоа и кој го правел тоа и да покажеме како не треба да се работи во годините кои доаѓаат заради тоа што тоа  е најдобриот начин да им го покажеме патот кој треба да го следат и патот кој што тие треба да го одат. Уште повеќе, од денес натаму кога граѓаните ќе треба да гласаат за пратеник, да подржат некој градоначалник, да проценат дали некој министер работи добро или не, но исто така да ја слушнат критиката на опозицијата, да проценат дали ќе пазарат во еден или друг маркет, дали ќе купат еден или друг производ, ќе знаат на кој начин тоа е стекнувано и на кој начин тоа е создавано, ќе знаат за кого да гласаат а за кого да не гласаат, ќе знаат кој работел со труд и чесно, а кој злоупотребувал туѓи човечки судбини. Ќе знаат кој навистина бил способен, а кој го злоупотребувал системот. Овој ден е навистина историски и треба како таков да влезе во историјата на Република Македонија затоа што денес пет години по првиот обид имаме чист закон за лустрација, 21 година после вистинскиот датум кога требало да се направи тоа но никогаш не е доцна. Благодарам.

Светлана Јакимовска: Благодарам.

За реплика е пријавен господинот Села Зијадин, повелете.

Зијадин Села: Благодарам.

Почитуван колега, ме стимулираше да реплицирам во моментот кога го спомна апсурдот кој се случи тогаш кога еден соработник на тајните служби предложи закон за лустрација. Лошото во тоа е што апсурдот тука продолжува, ти се засноваше врз некои факти и рече дека еден поранешен амбасадор е човек кој ги уживал сите добра на комунистичкиот  југословенски режим, доаѓа и предлага еден закон за лустрација и тоа е апсурдно, но доколку денес гледате кој го брани законот, за мене сеуште постои таа дилема. И господинот Талат Џафери бил офицер во поранешната Југословенска армија, така што е истата дилема и понатаму. Сакате вистинска лустрација? Да се договориме тука, да ги објавиме имињата на сите соработници на тајната служба, нема потреба ниту од Комисија за лустрација ниту од трошоци од Буџетот од 1945 до 2012 година, со име и презиме, нема потреба да се оневозможи да бидат или не бидат носители на валста, нека ги лустира народот, тоа е почовечки и нема да остави место за дилеми. Доволна е една веб страница, службена на Министерството за внатрешни работи на која страница ќе се објават сите имиња со ред, без оглед дали бил или не бил функционер, дали бил отворен или таен соработник. Ова е најдоброто решение, а начинот како се предлага, начинот како се избираат членовите на Комисијата, вие повторно ќе ги сокриете пратениците кои потпишале 13 пати дека ќе станат соработници на тајната служба само за да изградие уште еден споменик, уште еден лав или некој друг коњ. Вие и во коалицијата внатре имате проблеми. Дали е вистина дека во првата фаза на читање на законот потписниците на овој предлог на закон од ДУИ не го гласале. Почнаа да го релативизираат ова прашање повикувајќи се на донесување на еден друг заон за рехабилизација и на жртвите од комунизмот кои треба да се рехабилитираат, каде е тој закон.

Недела дена по ред во медиумите слушавме дека ќе се поднесе и законот за рехабилитација, дека ќе се усвои заедно со овој закон. Ние сеуште чекаме да дојде. Постојано велат дека ќе го достават и на другите политички субјекти, меѓутоа сеуште  немаме. Ние нема да дозволиме Албанците кои страдале за народот со затвор нема да дозволиме само да се наградат со работен стаж. Благодарам.

Светлана Јакимовска: Благодарам.

Процедурално е пријавен господинот Џафери талат, повелете.

Талат Џафери: Јас сакам повторно да ве потсетам  на  начинот на злоупотреба на институтот реплика за  да се излезе на говорница  се апострофира како предлагач на законот некој. Значи  господине Села, Талат Џафери нема проблеми со неговото и затоа  е и потписникот на Предлог законот. Талат Џафери бил потписник  и на оној Предлог закон кој што ти го спориш а е потписник преку твојот политички субјект. Меѓутоа до колку целта или интенцијата ви е да може да овој начин да создаде од Талат Џафери некој поранешен починат Имер Имери, да госпоѓо потпретседател и јас би ве замолил, јас процедурално бев повикан пред јавноста и морам пред јавноста морам да одговорам процедурално, немам како да му одговорам на јавноста, морам преку говорницата. И процедурално морам да одговорам процедурално на јавната покана што ми е направен.  Затоа што до колку интенцијата била, повторно ќе ви нагласам од Талат Џафери да  направите нов Имер Имери претседател на ПДП кој што и семејството го жртвуваше за националното прашање. До колку мислите дека Талат Џафери ќе ја има судбината на Невзат Халили или пак на Паки Бајрами, поранешниот професор по математика кој што со овие клевети го донесовте до психички слом, тој да настрада. Меѓутоа грешиш со тоа дека секој да излезе јавно. Меѓутоа верувај дека ќе одиш до врвот, до главата на ДПА. Како  што реков и предтходно, госпоѓо потпретседател, се додека ме повикуваат со име и презиме процедурално до колку немам јас друга форма затоа што се злоупотреби инстиутот реплика и затоа процедуралната забелешка е единствениот начин да оваа клевета се разјасни пред јавноста. Не мислам да блокирам или пак да го  опструирам процесот на донесување на законот. Ние и јас лични сме потписници на овој предлог закон и ние стоиме зад тој потпис и тој предлог закон. И затоа клеветите што се прават од тука. Јас го разбирам Зијадин Села кој што е роден 1972 година и не го знае периодот од 1992 година наваму, меѓутоа тоа е негов проблем. Можеби  како студент, можеби не бил и студент, меѓутоа улогата и позицијата на неговиот шеф и неговите структури нека повели во шкафовите во неговат партија нека ги побара и ќе ги најде податоците. Оваа причината за која што требаше процедурално да одговарам. И до колку дозволите процедурално повторно ќе излезам. Значи институтот реплика. Кога имаше збор можеше да каже што сакаше и да можев со  реплика да му одговорам. Меѓутоа реплика на некој друг да се злоупотреби и јавно да ме повика  мене, е прашање за кое ќе одговорам процедурално. 

Светлана Јакимовска: Благодарам.

Морам да дозволам бидејќи е пријавен согласно Деловникот,  господинот Зијадин  Села е заменик координатор  и кога е пријавен за процедурална забелешка и морам да му дозволам.

Јас уште еднаш ќе апелирам  да ја користиме, а да не ја злоупотребуваме процедуралната  интервенција во текот на седницата. 

Господинот Села Зијадин Села процедурално, повелете.

Села Зијадин: Благодарам госпоѓо потпретседател.

Институтот процедурално се злоупотребува секогаш  кога ќе му текне на некој пратеник тука. јас го искористив само за аналогија. Ти си тука заедно со Силвана Бонева потписник и ти со тој  поранешен офицер во поранешната Југословенска армија и колку што ми е мене познато сите што биле офицери, има учество и Гзим Острени, не знам дали и тој потпишал. Ќе го лустрирате и него. Јавноста знае кој е Гзим Острени. Тој ја бранел границата, Албанци, Албанци, земал на врат 500 илјади млади Албанци, тие што наводно сакате вие да ги рехабилитирате. Не само што сакате да ги рехабилитирате туку сакате да ги сокриете вашите грешки. Се спомна процедурално за процедурално, нека одговори на тоа шти вие требаше да го одговорите. Господине Талат Џафери имате можност да се јавите за збор кога сакате вие сте координатор на пратеничката група и тоа требаше да го каже претстедавачот на седницата. Нема потреба процедурално да кажете. Вие до крај имате право да се јавите и да говорите 15 минути. Нема потреба да ја злоупотребувате говорницата со процедурално забелешки. Јас сум следен за збор, ќе дебатираме понатаму. 

Светлана Јакимовска: Благодарам.

Господинот Николовски Александар контра реплика. 

Ќе ве замолам господине Талат Џафери, јас се надевам дека навистина во интерес и во духот на расправата ви дозволив и вас, интевениравме и ние и  вие го искористивте правото. Ќе ве замолам да продолжиме во духот на седницата, ви дозволив и на вас да се изјаснивте иако имаше малку и надвор од процедурално забелешка. Истото тоа го направи господинот Зијадин Села, надвор од процедурално и ќе ве замолам да продолжиме во духот на расправата да тече онака како што течеше. 

Господинот Николовски Александар контра реплика, повелете.

Александар Николовски: Значи да одговорам на она што го отворивте. Јас апсолутно се согласувам со она што вие го споменавте. Ние кога го работевме овој концепт избравме модел во кој што не само што се објавуваат имињата на оние кои што биле соработници, туку ќе им се забрани вршење на јавна функција. Има други држави каде што се објавиле, но можат да вршат јавна функција. Бугарија е таков пример. Сега таму амбасадорите доброволно се повлекоа  како морален чин, но фактички никаде не им беше забрането да не смеат да се занимаваат со јавна функција. Кај нас одбравме тврд модел во кој што јавно се забранува да вршат јавна функција. По однос на тоа да има список на сите соработници, еве јас ќе ве подржам и ви ветувам ако поднесете таков амандман во втората фаза лично како Александар Николовским заради ставот што ги имавме во 2007  година ќе гласам  за вашиот амандман. 

Светлана Јакимовска: Благодарам.

Збор има господинот Кенан Хасипи, повелете.

Кенан Хасипи: Благодарам госпоѓо потпретседател, почитувани дами и господа,

Расправата по Предлог законот за определување на услов на ограничување на вршење на јавна функција, пристап на документи, објавување на соработка со органите на државната безбедност популарно наречен лустрација, за жал покажа дека овој процес на дефинитивно расчистување  со наследството на поранешните тоталитарни режими на Европа и меѓународна осуда на злоставување на тие режими, кај нас сеуште е заложник на напуштена и ретроградна матрица на размислување која за волја на вистината во многу од бившите комунистички земји е веќе напуштена и осудена. Инаку како поинаку да се протолкува еден ваков жесток отпор на справување со една идеологија од која безмилосно страдаа илјадници граѓани на оваа земја не зависно од нивната националн, верска или било која друга припадност. Како поинаку да се протолкува оваа сапуница наречена  лустрација во која дали по сопствена или по иницијатива на дел од засегнатите активна улога одигра Уставниот суд со кој со укинување на голем број на одредби од Законот не само што го оневозможи неговото спроведување, туку дефакто ја блокира и работата на Комисијата за лустрација и го блокира овој процес за кој  барем вербално сите ја дадовме совојата подршка. или како да се протолкува напуштање на денешната  седница која беше единствена прилика да ги соочиме аргументите по оваа тема. Како поинаку да се протолкува тактиката на опонентите кога нешто им одговара да се повикуваат на најразлични извештаи  на Европската комисија, конвеции, препораки и сугестии. Но, кога не им е од полза да се игнираат и резолуциите на  Советот на Европа, како што е Резолуцијата 1096 од 1996 година на Парламентарното Собрание на Советот на Европа за мерките да се укине наследството на поранешните тоталитарните комунистички режими, или Резолуција 1481 од 2006 година на Парламентарното Собрание на Советот на Европа за потребата за меѓународна осуда на злосторствата на тоталитарните комунистички режими, како и Резолуцијата на  Европскиот Парламент од 2009 година за европската совест и тоталиризмот и извештајот за Република Македонија за 2011 година дефиниран како отсранување на опоненттите на  демократијата  и на оние кои што ги кршеле човековите права во поранешниот режим, нагласувајќи ја важноста од одржување во живот на спомените од минатото, затоа што не може да постои помирување без вистина и сеќавање. Господа, и од опозицијата да е , многу е и доста е. Дајте да седнеме и да ги усогласиме спорните работи кои не се многу кои се детектирани и дефинитивно да го одблокираме процесот. Досегашните расправи по оваа тематика покажаа барем вербално дека се спорни неколку моменти.

Прво, временскиот период за спроведување на законот. Второ опфатот н а лицата носители на кандидати и кандитати за носители на јавна функција, вклучително и лицата кои се стекнале се над 5% капитал од претпријатијата со општествена сопственост согласно Законот за приватизација на претпријатијата со општествен капитал.  Трето, постапката за утврдување и објавување на соработката со органите на државната безбедност. И како што истакна почитуваната потпретседателка, примената на принципот на презумкција  на на невиност. Усогласување по овие прашање е неминовно од едноставна причина што токму овие  прашања беа оспорени и поголмеит дел од ни суспендири од страна на Уставниот суд на Република Македонија, со законот во буквална смисла на зборот стана неспоредлив. Вие господа, не можете да примените закон каде со одлука на Уставниот суд е укинат член 2 став 1 до денот не влегувањето во сила на овој закон, бидејќи без оваа одредба не можете да ги дефинирате периодот докога ќе се применува законот. Вие не можете да обезбедите транспаретно  и ефикасно спроведување на процесот на начин утврден во целите, начелата и основните решенија во законот. Ако Уставниот суд го укине член 8 го објавува во Службен весник на Република Македонија, бидејќи на тој начин се губи смислата на транспарентноста на процесот, или пак смислата на осудата на соработниците на безбедносните служби. Ова до толку повеќе  што во законот е јасно дефиниран поимот соработник или соработка под која се подразбира срвсна, тајна и организирана сотрабитка и активност утврдена со документ од органите на државната безбедност во својство на таен соработни, оперативна врска или таен информатор. Зарем достапноста на документите за соработка со органите на државната безбедност на веб сајтот на Комисијата не е транспарентен пристап и во најмала рака најблага можна казна за страдањата што им  ги нанел на невините граѓани соработникот на тајните служби. Вие не можете да примените закон ако Уставниот суд укинал одредби со кои се редуцира опфатот на соработниците со тајните служби, со директно се дерогира начелото на праведност, еднаквост и законотост гарантирани со Уставот на Република Македонија. По кој основ некој да биде исклучен од овој процес, ако веќе бил дел од таа мрежа од која страдале многу невини граѓани. Став 2 од член 9 на Уставот вели: граѓаните пред Уставот и законите се еднакви. Вие не можете да спроведете процес на лустрација со закон во кој Уставниот суд укинува 13 клучни одредби. Ако за истите не се најдат нови решенија за да истиот биде функционален и спроведлив во пракса. Токму од овие причини ние понудивме измени и дополнувања во Законот за кој ја бараме согласноста  и на опозицијата и спремни сме да се усогласиме по сите спорни точки од кои  поголемиот дел од нив пред малку ги потенцирав. За жал, од досегашната расправа таа спремност на опозицијата не ја видов. Не чув валидно образложение зошто при утврдување на временскиот период за примена на законот за нив е неприфатливо истиот да се применува до денот на отпочнвуање на примената на законот за слободен пристап до информации од јавен карактер, или пак не нудат алтернативно решение до толку повеќе што и самите тврдат дека соработниците со тајните служби, такви соработници имало и во периодот по 1990 година. ова до толку повеќе што Уставниот суд во два наврата го укина претходните решенија. Или до колку досегашното искуство пкажало дека процесот на приватизаација во 90-тите години согласно Законот за трансформација на општествниот капитал се одвивал на криминален начин, што е причината да се опонира на идејата да се утврдат личностите кои се стекнале со дел од тој капитал во спрега со безбедносните структури и по кој основ тие да бидат исклучени од овој процес. Ова воопшто не значи ревизија на приватизацијата, туку само жигосување на оние кои што стекнале имотна корист во спрега со тајните служби. Затоа што  ако е точен податокот на одредени аналитичари дека 50% од општествениот капитал бил приватизиран по таканаречниот закон  на Анте Марковиќ. Се поставува прашање како успеале за многу кратко време акциите од рацете на голем број на вработени да преминат во рацете на една многу мала група, ако тоа не било во спрега со актуелната власт, или со безбедносните структури. Во што е проблемот укинатата  одредба на Уставниот суд, а која се однесвуваше на трговските радиодифузни друштва, непрофитни радиодифузни установи, печатените медиуми во однос на оснивачите, носителите на раководни функции, новинарите, политичките партии, верските заедници и религоизни групи, организации од јавен карактер и слични да биде уредено со барање за утврдување на соработка со органите на државната безбедност потпишано од страна на застапниците на правните лица и со  писмена согласност од страна на лицето да се спроведе постапка и изврши проверка. Зарем ќе може да се спроведе постапка до колку засегнатото лице писмено не се согласило за тоа. Што е тука спорно и до колку има нешто спорно која е алтернативата. Зарем со доброволна согласност не се постапува согласно одлуката на Уставниот суд. Најлоша алтернатива е да не се прифати ништо, да  не се понуди ништо, законот да остане непримелнив поради укинатите уредби од страна на Уставниот суд и  да се блокира процесот. По се изгледа тоа некој го посакува.  Тоа  не смее да се дозволи затоа што Македонија не може и не смее да остане слепото црево на Европа. Мора да се расчисти со жртвите на тој режим и да се жигосаат злобниците на таа идеологија од кои страдале стотици илјади граѓани на оваа држава, независно од нивната национална, верска или било каква друга припадност. И уште една реченица ве молам госпоѓа потпретседател. Не смееме да живееме во страв дека во оваа земја сеуште може  да бидат на јавна функција оние кои се спремни за било каков бенефит да напакостат секому оние кои идеолошки сеуште живеат во и со таа идеологија од кој целиот прогресивен свет  ја  осуди. Тогаш за каква европеизација би зборувале и кој би ни поверувал во тоа почитувани колеги. И нека мисли  некој на ваков начин се прават нови делби. Ова е единствениот начин да дојде до помирување заборавајќи ги спомените од едно минато за кое се надевам дека веќе никогаш нема да се повтори. 

Светлана Јакимовска: Благодарам.

Има збор господинот Димитриевски Дарко, повелете.

Дарко Димитриевски: Благодарам потпретседателке.

Почитувани колеги, позната или веќе многу пати слушната мисла е дека минатото темелно изградено во сегашната и при тоа постојано претендира да најде свое место и во значиетлен дел да ја проектира и иднината. Многумина кажуваат дека подобро е да се трпи неправда и зло отколку да се нанесува неправда и зло. Токму затоа нашето поблиско, но и подалечно минато треба да биде и заслужува да биде скенирано и анализирано од повеќе аспекти. Од денешен аспект многу е важно да зане јавноста кои биле тие во минатото кои незаслкужено напредувале во кариерата и се стекнле со награди, имот и други бенефиции, пофалби, притоа кодошејќи други и со тоа нанесувајќи им огрмна неправда. Токму таквите во напатат држава крајно време е да се разобличат со име и презиме и морално да се исправи една историска неправда. Конечно треба да се расветлат сите нејаснотии и лични интереси за кариера и да се отвори вратата на новата демократска атмосфера ослободена од товарот на едно свршено и неповратно време. Лустрацијата како процес согласно резолуциите на Парламентарното собрание на Европа најчесто е дефинирана како отстранување на опонентите на демократијата и оние кои ги кршеле човековите права во поранешниот режим. Не може да постои помирување без вистина и сеќавање, а тоа го бараат новите демократски процеси.

Затоа, со овој закон што сега го предлагаме е токму тоа, формата и начинот што сите треба да го подржиме и да продолжиме натаму со чиста ситуација во политичкиот и општествениот живот. меѓутоа, очигледно некои не се многу расположени за отворање на едно ново поглавје и на различни начини опструираат и негираат. То не може да се сфати поинаку, освен како дека некој се плаши да се судри со вистината, бидејќи така ќе пукне голем страв и јавен резил за нивните блиски и за се она што го правеле во минатото и што кодошеле, девалвирале други и уништувале туѓи животи. Затоа овој закон е сосема на место и треба да се подржи. Од лустрацијата не треба да биде изземен никој што имал влијание на општествените текови. Лустрацијата треба да биде широка и максимално да бидат опфатени сите слоеви на општествениот живот, како временски така и структурно и при тоа де не останат нечепнати ниедни општествени кругови. Потребна е лустрација во која нема да се остави ни најмал простор на сомнеж и неверување во кој фактиет и аргиментите ќе го водат главнио збор. Во лустрација нема гнев и омраза туку правда и само правда, правда затоа што треба да се исправи поранешната неправда. Овој процес не треба да се спроведе со импровизации туку длабоко и суштински, не треба да се бараат разноразни изговори, одложувања и на тој начин да се избегнува лустрацијата како шпто тоа го прави опозицијата предводена од СДСМ. Никој не треба да стравува дека лустрацијата некому ќе нанесе зло, на нивните блиски или пак лично односно семејно зло. Овој предлог на закон не е пресметка со политичките неистомисленици како што тоа сака да го прикаже од страна на опозицијата односно на СДСМ, или пајк спроведување на улична лустрација за дневно политички поени. Напротив, целта на овој закон е спроведување на лустрација во вистинска смисла на зборот во кој ќе нема никаков сомнеже дека некој добро поентирал од поткажување, однсоно кодошење за напредок во кариерата. 

Со овој закон се уредува постапката за пристап, откривање и употреба на документите на Државната безбедност на Република Македонија. Условот со кој се ограничува вршењето на јавната функција, објавување на соработката на носители на јавна функција со органите на државната безбедност како и надлежноста на Комисијата за верификација на факти. Овој закн е заснован на начелата на законитост, професионалност, независност и транспарентност. Сигурен и убеден сум дека овој закн ќе отвори нови перспективи и ќе не ослободи од лошите стеги од минатото. 

Имајќи го предвид сето ова, јас ќе дадам подршка на овој закон и ќе гласам за него. Благодарам.

Светлана Јакимовска: Благодарам.

Има збор господинот Села Зијадин, повелете.

Зијадин Села: Благодарам потпретседателке.

Постои оној израз на Черчил кој што вели дека доколку сакаш да не решиш некоја работа, тогаш оформи Комисија за тоа. Јас би рекол дека законите колку се пообемни толку се повеќе дестинирани или пак се создадени за да создадат конфузија и да не ја извршат задачата за која се всушност наменети. ДПА уште на почетокот сака да објасни една дилема, ние сме биле за лустрација, сме за лустрација и ќе бидеме за лустрација за каква било лустрација каква што сакате вие. за каква и да е лустрација за каква ќе се реши овој Парламент, или кои било друг парламентарен состав. И ова е причината што и дел од опозицијата иако имаме стотици забелешки на овој Предлог закон, на чекањето кое што се одвиваше во соодветните комисии, пратениците на ДПА гласаа за. И до колку можеби не беше нивниот глас. На пратениците на ДПА, не знам која ќе беше понатамошната судбина на овој предлог закон. Меѓутоа, за ова јас се надевам дека сега координаторот на пратеничката група на ВМРО ДПМНЕ ќе даде објаснување кој беше проблемот што членовите на Комисијата  пратеници од ДУИ не гласаа за Законот кој што го поднесувате заеднички. Јас не можам да знам, меѓутоа ова треба да го објасните вие. Како и да е јас повторно ќе ги повторам ставовите кои што и така сме ги кажале. Меѓутоа, пред да почнам да дискутирам за законот, сакам да разјаснам една дилема. Сакам на јавноста на и објаснам дека Законот за лустрација е во сила, е донесен во мандатот кога ДПА беше дел од власта заедно со ВМРО ДПМНЕ и овој закон влезе во сила во времето кога ДПА беше дел од опозоцијата. Ова се факти. И за чудо, до сега со постоечкиот, стариот закон всушност не излегол ниту еден соработник од редовите на ДПА. Мислите дека не сте се обиделе? Меѓутоа за чудо оние малку имиња на Албанци што се спомнале сите се во различни временски периоди, противници до смрт на ДПА. Не сакам сега да предвидам што ќе се случи во иднина, меѓутоа ќе видиме луѓе кои што и до ден денес се наши противници за овие работи и вистината ќе излезе на видело. Јавноста треба да знае дека единствениот лидер кој што е лустриран,  не знам кој временски период го опфаќа, 1994 година мислам дека беше законот, значи не до 2000-та, не до 2006 година, единствениот лидер кој што е лустриран до 2010 година е лидерот на ДПА, Мендух Тачи. А вие мнозинството го знаете ова доста добро. Вие не сте нашле ништо. Знаете зошто го лустриравте. Каде е Павле Трајанов денес да ги каже оние работи што ги кажал. Не им верувајте на верзиите кои што вие ги скратувате за да ја излажете јавноста. Следете го оригиналот. И тој демантираше, зошто денес не зема збор да говори. Беше пријавен за збор и се откажа. Затоа сакам да ги објаснам овие работи за да ги знаете. Вие бевте тогаш не со ВМРО ДПМНЕ, туку со СДСМ што почнавте да го следите лидерот на ДПА господинот Мендух Тачи. Вие бевте тие што изготвивте досиеа за да следите, да видите, замислите во една демократска држава каде што се следи лидерот на една опозициска партија. Имате информации за овие работи? Се разбира дека имате затоа што вие сте го следеле. Сега оние луѓе  кои што излегле како последица од таа лустрација која што ја направивте. До сега ја направивте како ја направивте, тоа е друго прашање. Произлезе дека се луѓе поранешни функционери кои што биле заветени непријатели на ДПА. Да не спомнувам имиња, затоа што не се присутни, луѓе советници на вашиот лидер за надворешна политика, значи на ДУИ, излезе дека се кодоши. Кој ќе излезе следен? Меѓутоа, нешто и гарантирам на јавноста, дека сите ќе бидат од страната на оние кои што ги уживале на крајот на краиштата позициите и функциите на еден поранешен монистички систем. Албанците најдобро од сите знаат што требаше да бидеш за да придобиеш нешто од тој систем. Тие што не знаеја беа диференцирани во 1981 година. Другите кои што останаа, останаа и соработуваа. Арбен знае доста добро за тоа. 

Што се однесува на Законот, јас ви кажав, законот колку е поволуменозен, толку повеќе создава конфузија и е неспрведлив. Пред да се донесеше еден ваков  закон, вие како коалиција на власт требаше да одговорите пред јавноста, зошто всушност го искрививте законот, зошто не ги лустриравте луѓето, функционерите и зошто гласавте за пратеници кои што порпишале 13 страници и  одлучивте со просто мнозинство, дали се, или не се кодоши. Ова е тој документ. Ќе ја искористам приликата овој документ на  го  дадете на пратеничката група на ДУИ. Тоа е еден нивен колега кој што потпишал изјава во која што прифаќа да стане соработник. Дали сакате да имаме лустрација? Нема потреба од 10 страници закон. Потребна е само една страница, ви кажав и претходно. Лустрација во која што ќе се бараат сите имиња на соработниците, на тајните служби да се објават за јавноста. Нема потреба да им се ограничи дали ќе бидат министри или не знам што. Народот ќе ги лустрира. Меѓутоа бидете убедени дека многу од тие луѓе што денес ги гледате тука, нема да бидат присутни до колку имаат карактер и морал. Затоа  ние во следната фаза ќе предложиме еден таков амандман. Еден од колегите од ВМРО ДПМНЕ рече дека, јас ќе дадам подршка. Јас би сакал да слушнам да се повика во име на пратеничката група на ВМРО ДПМНЕ дали ќе подржи  еден таков наш предлог.  Тие што се потпишале на овој предлог, нов предлог кој се поднесува, дали ќе бидете за една таква варијанта на законот. Тие до ден денес се во бунило. Еден претставник од ДУИ тука зема збор и имаше повеќе критики кон законот, отколку што беше за законот. Затоа, дали треба да се исчисти општеството до шпиуните и кодошите, секако дека треба да се исчисти. Треба да се исчисти не само од пратеници, министри, туку треба да се исчисти од сите оние кои го градат мислењето во едно општество, од сите оние кои продаваат морал на луѓето, а од друга страна самите се неморални. Овој закон ако го прочитате и ако видите начинот како се избира Комисијата, се оневозможува лустрацијата. Членовите на Комисијата се избираат со двотретинско мнозинство, а во вториот ред со едноставно мнозинство. Ова е начинот како се гарантира мнозинството гласови, со цел во продолжение да се прави политика и со еден закон кој треба да биде се освен не политика. Во исто време доколку не помине нашиот предлог што го спомна претходно, ние ќе побараме ретроактивно да се лустрираат сите луѓе кои се лустрирале до сега. Тоа не се предвидува во законот. Ние ќе бараме повторно да се лустрираат и повторно да се гласа за оние кои потпишале 13 страници и кои и натаму кажале дека ќе соработуваат. 

Светлана Јакимовска: Благодарам. 

За реплика е пријавен господинот Арбен Лабеништа, повелете.

Арбен Лабеништа: Благодарам. 

Колега Зијадин, во суштина не би сакал да ви реплицирам затоа што одговорот за вашиот став како партија и пратеничка група го добивте со репликата на координаторот на пратеничката група на ДУИ и јас  на вашиот клега Беким. Но, се пријавив за реплика за да ти поставам едно прашање, бидејќи го спомнавте моето име. Говорете за периодот 1981 година, за другите кои соработуваа, рековте Арбен добро го знае. Што сакате да кажете дека Арбен тоа го знае многу добро. 

Светлана Јакимовска: Благодарам. 

Контра реплика има господинот Села Зијадин, повелете.

Села Зијадин: Благодарам. 

Арбен може да го праша храбриот дали потпишал ваков документ затоа што твојот колега од ДУИ вели дека сите политички затвореници потпишале вакво нешто. Арбен знае многу добро, имал дедо, дали потпишал ваков документ? Не, не потпишал. Меѓутоа, сега е поголемо чудото затоа што тој е дел од тие што историски те прогонувале. Еве ти го документот, прашај ги луѓето што биле околу тебе и ќе ти кажат дали потпишале ваков документ или не потпишале. Не се сите расипани и нечисти. Меѓутоа, се чини власта, почитуван колега Арбен, те расипува. Ти добро знаеш за што мислам. Нема потреба да излезеш да реплицираш, доколку немаш некој добар аргумент. Еве, овој документ земи го ти. 

Трајко Вељаноски: Господинот Стевананџија Димитар има реплика, повелете.

Димитар Стевананџија:  Благодарам.

Колега мислам дека во денешната дискусија испуштивме еден многу битен момент, а тоа е дека сите политички партии имаат можност да учествуваат во изработката на овој предлог закон. 

Штета е што денес дискутираме во отсуство на опозицијата, но народот цени. Многу луѓе го очекуваа овој момент, момент на вистината. 

Почитувани колеги опозиционери, ако не сте можеле да се спротивставите на оваа братоубиствено зло кое сте го согледале, денес на вас ви се пружи идеална прилика, барем да не преземате чекори за повторно учество во него. Но вас ве нема. Ајде да ја избришеме оваа колективна срамота од нашата колективна меморија. Вашето молчење за овие пропусти пробудува чуство на вина или во најмала рака неинформираност. Историската вистина не може постојано да биде сокривана. Ако сакаме да имаме историја, ако сакаме да имаме држава, тогаш треба да имаме и добра меморија. Не можеш да го кодошиш својот народ во неговор добро. Вистината не е нешто што го има само еден, а другите не. Доаѓа редот на црвените тефтери. Во нив психички и морално трофирале личности во името на народот, навлегуваат во интимниот, социјалниот и сите сфери на животот. Старите велат одложената правда е неправда.

Дојдов до еден податок кој можеби не е точен, но е фрапантен. 23 илјади доушници во Република Македонија, многу кодоши во мала држава. Кој стасал кодошел, го кодошел својот нарот, секогаш на штета на другите, а за лична корист, макар и минимална. Не е важно во кое време живее кодошот, тој останува кодош, тој служи за туѓи интереси. Нивната улога е јасна, тие се извршители на недостојни дела спротивни на човековиот разум. Ги имало и ќе ги има. Плукањето не ги навредува кодошите. Тие само се бришат и продолжуваат понатаму. Час поскоро, не само да ги осудиме, туку и да ги обелодениме кодошите. Затоа тие имаат и свои обележја и привилегии.

Мене лично ме загрижува и една друга современа појава, луѓе и организации кои ја кодошат државата во белосветските институции. Срамно, но вистинито. 

Опозицијата имаше време да поднесе предлози за овој закон, но ништо од тоа. 

Почитувани сограѓани, очекувајте ги досиеата на кодошите на интернет, бидејќи и тие, опозиционерите и ние во моментот позиционерите се залагаме за едно, за вистината. 

Трајко Вељаноски:  Благодарам. 

Контра реплика има господинот Села Зијадин, повелете.

Села Зијадин: Благодарам. 

Се чини ова дојде од канцаларијата за информации на ВМРО-ДПМНЕ и се чини ова е упатено до колегите од СДСМ. Значи немам што да реплицирам, немам намера да станам адвокат на друг политички субјект. 

Трајко Вељаноски: Благодарам. 

Реплика има госпоѓа Силвана Бонева, повелете.

Силвана Бонева: Благодарам. 

Со внимание го следев господинот Зијадин Села и тоа што кажавте колега дека лустрација треба да се направи за сите неморални, се согласувам дека е така и дека тоа е моралот, но нашиот Уставен суд знаете дека се грижи за моралниот кредибилитет на кодошите повеќе отколку на жртвите, па паднаа на Уставен суд дел од одредбите на законот кои се однесуваат дури и за новинарите кои креирале јавно мислење, кои како што можевме да прочитаме од господинот Диневски кој работел во ДБК, новинарите создаваат клима за отстранување на одредени политички противници, значи луѓе кое директно биле инволвирани заедно со службите, за политички прогон и политички линч на одредени луѓе и тие се ставени на страна. Тој ги спомнувам верските заедници, го спомнува универзитетот, разните претпријатија, директори на претпријатија. Значи, без оглед на сето тоа Уставниот суд нема слух за тоа и од тие причини ние тргнавме во законот да ставиме опција самите да го отргнат од својот грб бремето, никој да не покажува со прст на нив, туку да си поднесат изјави и да кажат дека не биле соработници. Мислиме дека на тој начин Уставниот суд, нема да се случи, и овие одредби од законот да ги укине. 

Почитуван колега, велите дека во следна фаза вие ќе предложите таков амандман. Морам да ви кажам дека ние го следевме концептот на законот што се донесе со консензус овде во Собранието на Република Македонија односно да се направи лустрација само за функционерите и оние кои го приграбија целокупното општествено богатство кое беше создавано 50 години наназад и една иста партија која направи национализација, ја направи потоа и приватизацијата, два неправедни процеси кон огромен број граѓани на Република Македонија. Затоа овој концепт на законот се заснова на лустрирање на функционерите и на овие луѓе, но сето тоа што го кажавте, доколку постои поширок консензус ќе биде предмет на наше размислување и верувам дека Уставниот суд нема ништо против вакви решенија.

Трајко Вељаноски:  Благодарам. 

Контра реплика има господинот Села Зијадин, повелете.

Села Зијадин: Благодарам. 

Госпоѓо Бонева, да почнеме од последното, беше дел од дискусијата и на претходната седница. Македонија е единствена држава која измисли систем на приватизација. Не беше идејата заради ВМРО-ДПМНЕ и СДСМ, туку идејата беше Албанците да не земат акции од државата, истото тоа што се прави и со буџетот. Значи им зема пари, меѓутоа не им ги враќа во форма на инвестиции. 

Доколку сакаш да зборуваш за оваа форма на закон еве ќе ви кажам уште еден факт. Знаеш кого не си опфатила во законот, едноставните службеници, матичари, кои на Албанците не им дозволуваат да стават имиња Албан, Фљака, туку ги тераат да се нарекуваат Али, Зијадин и не знам како. Тоа си го предвидела во законот? И ова е дел од луѓето кои треба да се рехабилитираат. Благодарам. 

Трајко Вељаноски: Благодарам. 

Реплика има господинот Неџати Јакупи, повелете.

Неџати Јакупи: Благодарам. 

Почитуван колега Села, по се изгледа филмот на досиејата од 2007 година, од дворовите и градините, сега се пренесува овде во Собранието на Република Македонија. Не само што не е долично, туку е и гнило да го озборувате името на господинот Џеват Адеми. Навистина тоа е болно за еден човек кој не само што страдал 9 години издржувал тежок затвор во затворите на СФРЈ, туку има еден неславен рекорд како човек кој страдал, односно две третини од времето на своето издржување на затвор бил во самица. Тоа што е уште поболно, рекордот на страдање или штрајк со глад, се пишуваше во публицистиката во тоа време и на цели генерации им беше идол тој политички затвореник, денес вие и твоите колеги се трудите да го дамкосате еден поранешен политички затвореник. Но ова нека ви служи на чест. Во тоа време кога Џеват Адеми издржувал затвор некој, вашиот поранешен челник уредувал или цензурирал вести во Приштинската радиотелевизија. Кажете ми каква референца требаше тогаш за да ја направите оваа работа. И ние знаеме за некое минато. Вие се потрудивте да го дамкосате и господинот Талат Џафери и во други прилики како пранешен офицер на ЈНА и заедно со него го дамкосавте и господинот Агим Чеху, паднатите борци Агим Рамадани, Агим Челеј, Сали Чеху и стотици други официри од ЈНА кои после се бореа и го ослободија Косово, исто така и се бореа во 2001 година.

Јас ќе ве прашам за едно друго досие, почитуван пратеник кој сега е покоен, едно време беше овде, а е ваш близок човек, во неговото досие тој има нотифицирано недолични податоци за граѓани кои го пријавиле и останал очаен, па ако можете да ни кажете нешто за ова.

Трајко Вељаноски:  Благодарам. 

Контра реплика има господинот Села Зијадин, повелете.

Села Зијадин: Благодарам. 

Јас најмалку очекував Нечко да излезе овде и да говори за досиеа. Ти мислам дека македонски најубаво се изразуваш, човек кој јавно се заблагодарува на Ставрески за историски буџети и не знам што.

Сакаш одговор на последното? Арбен ќе ти каже, тој е од Струга. Вистина е дека има луѓе со досиеа и тие луѓе се сите во ДУИ, знае Арбен кои се тие луѓе, едниот е судија, другиот има некоја друга позиција. Тоа е вистината. Тоа се ваши кадри кои му биле блиски и вистина е дека го шпионирале него. Ова е концептот кој вие го преставувате. Немојте да прљате имиња на големи фигури. Попусто го спомна сите тие имиња. Немој да ги валкаш тие луѓе. Јас ништо не реков за Џеват Адеми, само го поднесов досието каде што тој се потпишал и прифатил да биде соработник, досие за кое се гласаше во јавноста. Јас не знаев дека тој не бил шпион. Еве нека се врати случајот и ќе видите дека се потпишал. Нема да навлегувам до детали.

Трајко Вељаноски: Благодарам. 

Бидејќи нема пријавени за збор, констатирам дека општата расправа по Предлогот на законот е завршена.

Врз основа на извештаите на Комисијата за политички ситем и односи меѓу заедниците како матично работно тело и Законодавно правна комисија и расправата на седницата на Собранието, на Собранието му предлагам да го усвои следниот заклучок:

1. Предлогот на законот за определување на услов за ограничување за вршење на јавна функција, пристап на документи и објавување на соработката со органите на државната безбедност е прифатлив и може да се даде на натамошно односно на второ читање.

2. Овој заклучок, заедно со стенографските белешки од седницата на Собранието да се достави до Комисијата за политички систем и односи меѓу заедниците и Законодавно правна комисија на Собранието на Република Македонија. 

Предложениот заклучок го ставам на гласање.

Ве повикувам да гласаме.

Благодарам.

Вкупно гласаа 62 пратеник, сите 62 гласаа за, нема воздржани, нема против.

Констатирам дека Собранието го усвои предложениот заклучок.

Минуваме на точка 45 -  Предлог на закон за изменување на законот за заштита на децата– прво читање, поднесен од пратениците Изет Зекири и Фламуре Демири Креци
Предлогот на законот и извештаите на Комисијата за труд и социјална политика како матично работно тело и Законодавно правна комисија и мислењето на Владата  ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам. 
Има збор господинот Изет Зеќири како овласте преставник на предлагачот, повелете.

Изет Зеќири: Благодарам. 

Пред нас е Предлог законот за изменување на Законот за заштита на децата, закон во однос на прашањето на одредбата за стимулирање на наталитетот во Република Македонија. Со овој Предлог закон се предлага бришење на став 4 од член 30-а од Законот за заштита на децата со цел да се овозможи на одредена категорија на лица, особено на оние во руралните средини кои за време на бременоста не биле во можност да ги извршат задолжителните здравствени прегледи и контроли согласно Законот да го остварат законското право на родителски додаток за своето трето живородено дете. Значи вака е формулиран овој предлог. Но, овде не станува збор само за жените од руралните средини туку станува збор и за административни грешки на центрите за социјални работи кои бесправно им ја скратуваат помошта на мајките за трето дете. На овој начин жените кои за време на бременоста не ги извршиле здравствените прегледи, или ги имаат извршено но како резултат на администрацијата во центрите за социјална работа што не работеле како што треба, на нив им е прекината помошта за трето дете.

Со член 2 ние предлагаме членот 30-а став 4 да се избрише. Значи ако се изгласа овој закон тогаш на сите бремени жени кои родиле трето живородено дете и на кои според законот им припаѓа според законот за трето живородено дете, да го стекнат тоа право.

Кој е мотивот за предлагање на овој закон: Министерството за труд и социјална политика. Тоа е да се направи притисок кон институциите да се намалат буџетските трошоци за трето живородено дете. Конкретно, инспекцијата во општина Тетово оствари над 120 инспекции и увиди и од тоа произлезе извештајот со 102 прекинувања за мајките да добијат пари за трето дете, а износот е некаде 8.200 денари, значи 50% од просечната плата и тоа во последните 10 години.

Многу граѓани од општина Тетово, без разлика на националноста се упатени и кога дознале дека тоа сме го иницирале како предлог закон за да им излеземе во пресрет, тие ги донесоа своите документи. Неприфатливо е тоа ретроактивно да им се прекинува исплатата. Има мајки кои една и  пол или две години добивале финансиски средства, но со одлука на Владата им се прекинуваат финансиските средства на овие мајки. Тука се поставува прашањето која е интенцијата на Министерството за труд и социјална политика. Овие одлуки се потпишани од министерот. Дали е целта да се стимулираат прегледите кои треба да ги направат жените во гинеколошките центри, или целта е да се подржува наталитетот во Република Македонија. Ако се анализираат документите и начинот како постапува Министерството за труд и социјална политика ќе дојдеме до заклучок дека ова Министерство повеќе е заинтересирано да излезе во пресрет на Министерството за здравство, да ги поттикнува мајките да прават преглед кај гинеколог, односно друга работа е преку оваа мерка да се поттикнува и подржува наталитетот во Република Македонија.

Вие знаете дека има уште еден закон, Законот за здравствена заштита при што сите жени се должни да прават контроли. Која е интенцијата на Министерството, поради грешките на администрацијата што во образецот го заокружуваат одговорот, да мајката ги има направено прегледите и да и се дадат парите, а сега ретроактивно да им се ускратат на 102 жени во општина Тетотово да не добијат паричен надоместок.Не знам каква е состојбата во другите општини.

Оваа власт има двојна политика околу ова прашање. Еднаш го поддржува, а после кога ќе види дека овие популистички мерки треба да се поддржат и со буџетски средства, тогаш ги скратуваат или укинуваат средствата.

Мислам дека преку оваа мерка Владата на Република Македонија успева да заштеди финансиски средства кои се не помалку од 1,8 милиони евра само во Тетово и со тоа им го зема лебот од устата на децата, а тие брачни другари беа стимулирани да родат трето дете поради финансиската поддршка што ја нуди Владата. Не знам каква е ситуацијата во другите градови, но мислам дека оваа политика и сите заложби од страна на Владата се мерки кои можат да се наречат популистички. Овие мерки треба да бидат конзистентни, а не Владата да употребува механизми на контрола и преку овие контролни механизми да им го ускратува тоа право на граѓаните.

Мислам дека пратениците од ДУИ, ние сме 6 или 9 пратеници од Тетово, ќе ја подржат оваа мерка.

Пред да го поднесам законот лично говорев со истите пратеници од Тетово и им го кажав тоа како случај, дека не може еден човек кој го стекнал правото, добил решение од Министерството за труд и социјална политика, 2,5 години добивал финансиски средства секој месец и на крајот после 2,5 или после една година пристрасно, со инспекциска контрола од Скопје им се ускратува тоа право. Им кажале, еве тоа се тужбите. Не знам зошто вие ги терате овие граѓани на дополнителни трошоци. На нив им припаѓаат овие финансиски средства за трето дете. Зошто треба да се прават дополнителни инспекции за да им се ускратат овие финансиски средства. Ако ги слушнете овие родители со нивните аргументи ќе видите дека поради некои банални причини им се ускратени тие финансиски средства.

Јас сум пратеник и треба да изнајдам механизми. Верувајте, барав многу механизми како да постапам и дадов предлог да се  избрише член 30-а и  судот ретроактивно да донесе одлука да им се дадат средства на овие мајки.

Мислам дека мерката за пронаталитетот донесена во 2009 година имаше свои ефекти. Еве ќе ви дадам една анализа на наталитетот и морталитетот по градови во Република Македонија. Ако ги анализирате, раѓањата и смртта во 2010 година првите четири месеци и во 2011 година првите четири месеци, податоците велат дека оваа мерка влијаеше во стимулирањето на наталитетот во Република Македонија. Што му треба на Министерството за труд и социјална политика да интервенира пристрасно и неправедно, само за технички прашања, процедурални прашања, да им ги ускрати овие финансиски средства на тие родители. Не знам дали тоа е резултат во сите градови, но овие мерки негативно влијаат. Инаку јас оваа информација не ја добив од мој гласач туку ја добив од еден сосед Македонец кој дојде и ми ги презентира сите резултати и факти. Се заинтересирав каква е етничката структура. Не е можно да има вакво решение во еден град како што е Тетово. Според пописот од 2002 година во  Тетово живеат 86.580 жители од кои Македонци 23,2% или 20.050 граѓани, Албанци се 60.884 или 70,3%. Сега, употребувајќи вакви механизми се трудите да го спречите наталитетот во овој град. Јас сум за тоа да се стимулира наталитетот и кај Македонците и кај Албанците, бидејќи податоците се шокантни. Имаме тенденција на пад на наталитетот во сите градови во Република Македонија, со исклучоци на некои градови во кои имаме пораст. Мислам дека оваа мерка е многу штетна, како прво штетна е затоа што ги стави во заблуда самите институции. Ако целта беше да функционира правната држава, тогаш се поставува прашањето зошто инспекторатите не покренале постапка кон носителите на функциите во овие институции што како резултат на нивна грешка им е дадена таа помош. Затоа мислам дека овој наш Предлог закон не требаше да се поднесе во Парламентот по презентирањето на овој случај, требаше директно да функционира системот на надзор и сите лица кои ги исполнуваат условите треба да добијат финансиски средства. Не можете со двојна политика да се издвојуваат средства за трето дете без да се влезе во анализите како е создадено тоа трето дете за да стекнат финансиски средства. Само тој услов требаше да постои, или како што велат овие од К-15 секое второ дете е трето дете. Вие требаше и таа информација да ја земете. Мислам дека тоа е неприфатливо, направена е голема неправда. Тука треба да се земе предвид и фактот дека голем дел живеат во рурални подрачја, подрачја во кои немаат можност за здравствени услуги. Вие немате ставено одредба дека само на здрави деца ќе им се доделат средства. Не можете да ги стимулирате здравствените прегледи преку Законот за поддршка на наталитетот. Тоа е нечесна работа кон нашите граѓани и таа работа треба да се уреди затоа што нашите граѓани имаат такво право. Не може да постои условот мајката да има направено здравствени прегледи кај матичниот лекар. До тој матичен лекар во болница не можеш да стигнеш поради мизерните услови што ги нудат тие сдравствени установи. Секој прави прегледи таму каде што мисли дека тие се добри и ефективни. Благодарам. 

Трајко Вељаноски: Благодарам.

Госпоѓа Карапетрова Светлана има реплика, повелете.

Светлана Карапетрова: Благодарам. 

Го разгледав внимателно законот и ги согледав состојбите како се изнесени во ова излагање на колегата Изет Зеќири, меѓута има неколку правила за добивање на овој надоместок, за остварување на право на надоместок на трето живородено дете. Секако, треба да се исполнат условите меѓу кои мајката за време на бременоста да ги посетува редовно контролите, да оди кај гинеколог, но исто така и после раѓањето на бебето редовно да се врши имунизација и постојано да се прават контроли. Целта на овој закон е да се заштитат и мајката и новороденото бебе за да можат што почесто да ги остваруваат овие контроли, за да можат да бидат сигурни дека се работи за здрава временост, дека ќе се донесе на свет новородено бебе здраво, што е во согласност со сите законски норми за остварување семејство кое секако има право на добар здравствен живот. Затоа, сметам дека не сте во право, бидејќи тврдевте дека само во Тетово има ваква мерка и дека укинувањето се прави само за Тетово. Јас ќе ве поправам, не е така. Контрола се врши на ниво на Република Македонија, на територијата на цела република. Сметам дека ова е исправно бидејќи согласно тоа како се донесува некој закон сите услови кои се потребни мора да се почитуваат и сите кои сакаат да го исполнат овој критериум, за добивање на надоместок за трето живородено бебе секоја мајка треба да внимава и на своето здравје и на здравјето на своете дете, па затоа мора редовно да ги посетува овие контроли. Сметам дека не е ништо проблематично во однос на тоа дали ние во Тетово имаме доволно здравствени установи - ве уверувам дека секако имаме и на секоја жена и е достапен и бесплатен секој преглед што може да го изврши во своето место на живеење. Сметам дека овој закон е добар, мајките треба да бидат стимулирани да родат трето дете, а овој надоместок ќе го добиваат само доколку ги исполнат условите според законот, за кои е предвиден овој надоместок. Благодарам. 
Трајко Вељаноски: Благодарам.

Господин Изет Зеќири има контра реплика, повелете.

Изет Зеќири: Благодарам.

Колешке, вие немате право да говорите затоа што сте од Тетово. Замислете во Тетово на Македонците им се ускратува ова право, а вие си го земате правото да говорите за критериуми и услови. Дали ме разбирате дека парите се даваат за трето дете, парите не се за контроли дали се направиле или не. Ако е така, ќе воспоставиме уште еден услов кога е создадено тоа дете можеби тие односи родителите ги правеле со запалено светло или во мрак и тоа да го поставиме како критериум за да им ги скратиме овие средства. Ретроактивност не е можно да се бара за верификација на непостојни факти само со една цел за да се спаси Буџетот од Тетово за 2 милиони евра. Благодарам.

Трајко Вељаноски: Благодарам.

Госпоѓа Демири Креци Фламуре има збор, повелете.

Флауре Демири Креци: Благодарам.

Почитувани пратеници, мојот почитуван колега Изет Зеќири даде убаво образложение и ги кажа причините зошто ја покренавме оваа иницијатива за предлагање ваков закон за заштита на децата, со предлог да се внесе измена во членот 30-а став 4. Јас ќе се навратам малку и на историјата. Како што е познато, откако беше предложен овој закон имаше недостатоци и беше плод на една погрешна политика на партијата на власт, затоа што тогаш кога беше предложен овој закон беше предложен за да важи само за неколку региони во Македонија, односно слободно и со полна одговорност можам да кажам дека требаше да важи таму каде што нема Албанци. Меѓутоа благодарение на бога и на тогашниот Уставниот суд кој што сеуште не беше под канџите на власта како што ќе биде сега, овој закон не се дозволи да се спроведува на парцијален начин, туку за целата територија на Република Македонија, со цел тој закон да го поттикне наталитетот во Република Македонија. Меѓутоа, повторно ќе се навратам во историјата тогаш беше предложен само за еден дел, не за целата територија. Да не заборавам да спомнам и тоа дека тогаш беше предложено паричен надоместо, да има и за четврто дете, меѓутоа и тоа Уставниот суд го укина затоа што буџетот не беше во состојба да ги издржи тие издатоци и така што остана надоместок или парична помош само за трето дете. Овој закон во себе содржеше и неколку услови. За да се добие родителски додаток за дете ќе го оствари тоа право мајката само доколку роди трето живородено дете. Се разбира имаше и други услови, правото мајката го остварува само доколку е државјанин на Република Македонија, тоа беше еден услов, со постојано живеалиште во Република Македонија последните три години пред поднесување на барање на родителски додаток. Исто така правото ќе го оствари мајката која што непосредно се грижи за детето за кое што поднела барање и чии што деца од претходниот ред на раѓање не се сместени во установа за социјална заштита во згрижувачко семејство или пак не се дадени на посвојување и  на која не е одземено родителското право над децата од претходниот ред на раѓање. Ќе го прочитам и четвртото право кое всушност ние бараме да се укине правото, не може да се оствари ако мајката за време на бременоста не ги извршила задолжителните здравствени прегледи и контроли во согласност со законот. Јас со полна одговорнот да кажам дека има потреба мајките да ги извршат редовните здравствени контроли тоа е морална одговорност нивна кон децата, меѓутоа кај нас во Македонија законите се толкуваат онака како што сакаат самите толкувачи. Еве како пример ќе го земам тоа што го спомна и колегата за Тетово, каде што правото го стекнале и 102 жени, кое нешто го спориме ние пред  вас, значи тие го стекнале тоа право, тие добиле родителски додаток и тие деца можеби сега имаат година, година ипол или две и со закон се кажува дека еднаш стекнато право може да се изгуби само доколку не се извршат задолжителните вакцинации на детето, согласно законот значи имунизација на детето и доколку детето не биде запишано и редовно не ја следи наставата во основно училиште. Меѓутоа што се случува тука, се случува нешто што и во законот не стои. Министерството вели пак Државниот инспекторат испратен од Министерството за труд и социјална политика постапува и против ова право на губење. По две години откако веќе примиле родителски додаток на тоа дете сепак се одзема тоа право, се губи тоа право без закон. Се постаува прашање, што се случува во Македонија. Доколку до пред две години, а знаеме дека овој закон важи од 1 јануари 2009 година и во тоа време знаеме какви документи се барале и за тоа треба да одговорат службениците кои што биле тогаш вработени. А не сега да настрадаат мајките и децата. Јас лично би кажала, јас уште на почетокот кога се предложи овој закон бев против законот како мајка, затоа што знаев дека секогаш третото дете ќе биде привилегирано дете и говорам лично во мое име затоа што првите две деца се дискриминираат. Значи, ако си трето дете ти си привилегирано дете во Македонија, меѓутоа како и да е државата тогаш имала сопствени цели за донесување на тој закон. А знаеме која била целта. Значи целта за донесување на овој закон надоместок за трето живородено дете,  целта била стимулација на наталитетот, меѓутоа не за едукација на мајките или жените за редовни здравствени контроли. Доколку целта била едукација на мајките за вршење на редовни здравствени прегледи, тогаш во оние реклами што се објавувале требало да се истакне тоа, а не по 2,5 години да се изгуби едно веќе стекнато право. Тогаш требаше да се истакне дека имало потреба се да се направи. Имаме места каде што мајките не се образувани и во рекламите треба да се каже каков услов мајката требало да исполни за да го оствари тоа право. Сепак, ќе кажам дека ова стекнато право на мајките или на жените, од донесувањето на овој закон од 1 јануари 2009 година, не траеше многу. Во последно време на многу мајки им се укина ова право, право на паричен надоместок за трето живородено дете и ќе кажам дека и државниот инспекторат ги контролира докуметите на мајките уште тогаш кога аплицирале од 1 јануари 2009 година, а каде биле до сега, веќе 2,5 години се поминати. Всушност тоа пројави нерегуларности. Јас тврдам дека овие мајки немаат потврди дека вршеле редовни гинеколошки прегледи, можеби и доколку ги направиле тие прегледи, а не им се барале потврди за тоа, кој ќе им гарантира, можеби некој ги вршел тие прегледи во приватни амбуланти. Тогаш требало да се поднесат тие потврди, а не после 2,5 години. Затоа сега одговорноста треба да се бара не кај мајките туку кај администраторите односно службениците кои биле одговорни за овие работи. 
Со полна одговорност ќе кажам дека токму сега кога се имислија овие нерегуларности, се знае зошто се измислени, се знае состојбата на Буџетот на Република Македонија, меѓутоа слободно можам да кажам дека јас се заинтересирав и за Гостивар, во Гостивар околу 100 предмети се на повторно разгледување, каков резултат ќе има од нив сеуште не знам, меѓутоа набрзо се чини ќе имаме резултати. И во многу други градови Државниот инспекторат сеуште нема финални извештаи, сеуште работи на терен, но од податоците што ги имам за некои градови, повторно ќе кажам немам фактички податоци за Дебар и Струга, сепак загрижува фактот дека овие наводни нерегуларности како што ги нарекува Министерството за труд и социјална политика се истражуваат повеќе во местата каде што живеат Албанци, односно во средините каде што овој закон не требаше да важи уште кога беше предложен. Значи, целта на тогашните предлагачи на тогашниот закон се чини дека ја постигнува целта без да се бира метод. Повторно ќе кажам, целта на овој закон не беше да се едуцираат мајките за вршење на редовни здравствени прегледи, туку целта беше стимулација на наталитетот. Затоа имаме многу причини зошто го поднесуваме овој предлог, затоа што треба да се дадат одговори на многу мајки и затоа мислам дека и вие ќе се солидаризирате со овие мајки. Излегоа поголем број мајки албанки, меѓутоа има мајки и од други етникуми.

Трајко Вељаноски: Благодарам. 

Има реплика господин Влатко Ѓорчев, повелете.

Влатко Ѓорчев:  Благодарам. 

Колешке Креци, апсолутно не држи она што вие го кажавте во вашиот говор, а тоа е дека Законот за наталитет, онаков каков што беше треба да преферира одредени региони или етникуми во Република Македонија од една едноставна причина.

Конкретно, законот како што беше даден на пример не важеше за општина Аеродром која има 92% Македонци, а важеше за општина Зајас во која има 99% Албанци. Законот не вежеше за општина Илинден во која има 90% Македонци, а важеше во општина Осломеј во која има 99% Албанци. Мислам дека е некоректно да одите со таа постојана позиција на семевиктимизација и на позиција на обвинување кон ВМРО-ДПМНЕ и кон Владата на Република Македонија. Се работи за непринципиелни обвинувања, се работи за невистинити обвинувања и работи кои не држат. Уште еднаш да велите дека овој закон бил дикриминаторски, ваков или таков, во ситуација во која тој закон не важел за општина Аеродром и општина Илинден во кој има 90 и нешто посто Македонци, а важел за Осломеј и за Зајас каде има 99% Албанци, најблагоречено е некоректно.

Втор сегмент, почитувана колешке, она што се бара со тоа што го прави Министерството за труд и социјална политика, тоа се оние жени кои го имаат надоместокот за трето дете да бидат физички во Република Македонија. Тоа не е големо  барање, треба да бидат во Македонија и ништо повеќе. значи, непринципиелно е да се користи таков надоместок во Република Македонија, а во исто време да се користи на пример и од Швајцарија, Автрија, Германија и било која друга држава. Значи се бара елементарна работа, се бара вакцина против БСЖ, се бара вакцина против сипаници, против рубеола. Тоа е многу да се бара децата да имаат примерно елементарни вакцини во 21 век, што можат да им спасат живот? Апсолутно не е ништо посебно тоа што се бара, тоа е елементарна, базична работа која нас не прави одговорни или неодговорни родители, дали своите деца ќе ги вакцинираме за најобични работи кои се искоренети во 21 век. Но, за да се направи таа вакцина треба да се биде во Република Македонија и детето треба да оди во училиште, што на крајот на краиштата е и негово човеково право и должност, човеково право според декларациите на ОН, но и должност кон општеството да го образува секое дете во Република Македонија. 

Трајко Вељаноски: Благодарам. 

Контра реплика има госпоѓа Фламуре Демири Креци, повелете.

Фламуре Демири Креци: Благодарам. 

Почитуван колега, ќе почнам од крајот, таму каде што вие завршивте. 

Што се однесува до имунизацијата, добро знам што значи имунизација. Јас прочитав и кои се условите кога се губи еднаш веќе стекнато право, правото кое еднаш е стекнато може да се изгуби доколку не се имунизира детето по раѓањето и не се запише на училиште. Јас тоа добро го истакнав, меѓутоа изгледа не сте ме разбрале. Значи и јас сум за тоа, но  не да се изгуби, после 2,5 години, тоа право.  Тоа дете ако се имунизирало, ги исполнило сите услови и да се изгуби правото само затоа што мајката во бременост не ги извршила редовните здравствени проблеми, или пак во моментот нема документ што требало некогаш да го поднесе, а го бараат сега после 2,5 години. Тука сте контрадикторен.

Трајко Вељаноски: Реплика има господин Села Зијадин, повелете.

Села Зијадин: Почитувана колешке, ве разбрав дека треба да се проблематизира ова прашање. Но идејата за донесување на овој закон, без оглед на измените направени, без оглед на одлуката на Уставниот суд, како прво овој закон се донесе во пакет со 200 други закони кои ДУИ ги изгласа за да биде дел од власта во 2008 година и немаат идеа што гласале во тоа време. Но еве, слушнав од колегата Ѓорчев дека се пазареле со Али Ахмети за ова, освен македонските општини да има и други две општини Зајас и Осломеј, да се опфатат со овој  закон. Тоа било тогашното пазарење. 

Кога се конципира законот, се конципира на  начин наталитетот да се стимулира само во општините во кое живее македонско население и што е уште полошо во општини кои се чисто македонски, на начин да се наруши етничкиот баланс. Но, овие работи не одат со сила. По се изгледа тој есап на ВМРО-ДПМНЕ со помош на ДУИ не им излезе на виделина и затоа имаме потврлување на процесот на пописот на населението па и ден денес не знаеме кој е бројот на населението, процентите на народите кои живеат во Република Македонија и не е  само сега затоа што порано во овој владин состав, министер на тоа министерство беше актуелниот минситер за внатрешни работи Џелал Бајрами.

Но, да ви кажам дека во Република Македонија и ден денес мало значење има тоа што е напишано на хартија затоа што освен законот овие се во состојба да изнајдат и стотици уредби само со цел  да не се стимулира наталитетот кај Албанците затоа што премиерот е тој кој прв треба да го почитува Уставот и повторно  истиот владин состав кој гради црква на скопско Кале и тоа не го кријат, ќе градиме музеј исто како црква. Ова го забранува Уставот. 

Не е прв пат да се кршат законите, кога се крши и Уставот, зошто не би се кршел Законот за наталитет. Тој е конципиран наталитетот да биде само во подрачјата во кое живее македонско население иако има одлука на Уставниот суд со која се  укинува ова, повторно со истата приказна се продолжува.

Трајко Вељаноски: Благодарам. 

Контра реплика има госпоѓа Фламуре Демири Креци, повелете.

Фламуре Демири Креци: Благодарам. 

Колега, со многу работи се согласуваме. Ги подржувам сите ставови, иако реалноста е таква каква што е.

Кога се предложи овој закон јас кажав дека истиот е со недостатоци и беше плод на една политика на тогашната партија на власт. Овој закон беше предложен само за региони населени со Македонци односно таму каде нема Албанци. Јас сеуште стојам зад ова и убедена сум, без разлика дали некој тоа го навредува или не или пак на некого му се допаѓа или не. Јас го подржувам овој став дека целта беше само да се подржи наталитетот на македонското население. Дека тоа беше пазар меѓу двете партии покажува фактот дека законот бил само за две општини. Меѓутоа реалноста е таа и таа со време излегува на виделина. 

Трајко Вељаноски: Благодарам. 

Има збор господинот Миле Пачемски, повелете.

Миле Пачемски:  Благодарам. 

Веднаш ќе кажам дека предлогот од госодинот Зеќири за промена на Законот за заштита на децата за мене не е прифатлив и ќе кажам зошто. 

Во Република Македонија имаме донесено стратегија за безбедно мајчинство која има за цел да се обезбеди здрава и безбедна бременост како и мајчинство. Оваа стратегија произлегува од Конвенцијата на ОН за заштита на правата на децата каде се обезбедува сигурност и социјална заштита на секое дете. Оваа конвенција од Република Македонија е ратификувана. Во тој правец да ве потсетам дека во Министерството за здравство постои една од програмите, Програма за заштита на мајки и деца и се грижи токму за тоа. 

Почитувани пратеници важноста на антинаталната контрола кај трудниците е многу важна. Денес во развојот на медицинската наука навистина е штета, а да не се искористат сите бенефиции од овој  напредок, штета е да не се искористат одличните улгра звучни апарати или поточно ехо апаратите кои нудат огромни можности во антинаталната контрола на бремените жени, пред се во откривањето на деформациите на фетусот и доколку се откријат такви деформации сигурно дека се наметнува и потребата за прекин на таквата бременост. Денеска во медицината имаме и броени лабораториски, или биохемиски маркери кои  што откриваат исто така навремено, правовремено до колку се работи за болест на фетусот. Во текот на овие антинатални контроли за прв пат се откриваат болести кај бремената жена како што е покачен  крвен притисок, појава на гестациски дијабетес, како што е појава на октажување на  некои функции на некои органи кај бремената жена итн. Генерално кажано антинаталните контроли кај бремените жени се главниот услов за да имаме здраво новородено дете. Би  сакал да се согласам дека Република Македонија во таа насока постојано бележи напредок и дека минатата година за прв пат во нашата држава имаме стапка на смртност на новороденчиња која што за прв пат изнесува под 10 промили. Инаку, колеги пратеници, населението или популацијата во Европа  постојано се бори со својот наталитет. Тоа население постојано старее и секоја држава си преземе одредени мерки како да се подобри тој наталитет. Според некои статистики во Европа во држави имаат најдобар наталитет, тоа е Франција и Ирска каде што на една жена имаме  1,9  раѓања. Република Македонија некаде во средината со 1,4 породувања, на една една жена. Додека во светот најлошо стои Јапонија каде што имаме  1,2 раѓања на една жена. Значи  навостина имаме  проблем со наталитетот. Од тие причини реков дека разни држави ви светот преземаат разни модели како тој наталитет да се подобри. Во некои држави се дава еднократна парична помош за прво родено дете, за второ родено дете или итн. и таа парична помош е навистина голема. Во некои држави има модел да се даваат две до три години породилно отсуство. Кај на во Република Македонија во таа насока што се направи? Во таа насока од 1.01.2009 година се донесе закон кој што нуди парична стумулација, или паричен надоместок за секоја мајка што ќе роди трето дете. Таа сума изнесува околу  8.050 денари и таа сума постојано ќе се зголемува, затоа што е во зависност од просекот на исплатениот личен доход во Република Македонија. Таа сума се добива месечно и се добива во следните 10 години. Другата мерка која што исто така е донесена, тоа е секоја жена што ќе роди четврто дете има право кога наполни 60 години старост под  услов да не била вработена, да се стекне со право на старосна пензија.
Сега доаѓаме до членот 30-а од Законот за заштита на деца кој што е предмет на овие вложени измени  во овој закон. во овој член 3-а се дефинирани условите кои што мора да ги исполни една мајка, една жена за да добие таков паричен надоместок. Тие услови се следните. Прво, таа мора да биде државјнин на Република Македонија. Второ е,  во последните три години пред да го поднесе барањето за тој паричен надоместок да живеела на територијата на Република Македонија. Другите услови се да поседувала редовни  гинеколошки контроли кај својот матичен гинеколог. Понатаму да го носи своето дете на редовни вакцинации и понтаму да го праќа на школување. Во спротивно до колку еден од овие услови не бидат задоволени, или бидат прекинати, или нарушени, во тој случај правото жената да добие таков паричен надоместок од 8.050 денари го губи. И токму е она што колегата Зеќири сака да ги предложи во овој Предлог на законот, таа жена што не одела на гинеколшки прегледи да не  и следува таква санкција. Колеги пратеници, навистина  според овој закон многу малку се бараат од жените, од трудниците  за да добијат една таква убава бенефиција. Многу малку се бара. Се бара само во текот на својата бременост да посетувале свој матичен гинеколог. Тие се  4 до 5 спремни, или во текот на целата бременост. Не е многу. Значи, многу малку се бара за да добие во следните 10 години месечно да добива по 8.050 денари. Инаку од самата оваа мерка имаме ефект ако ефектот се оглед во тоа што сега го носиме ребалансот на буџетот за 2012н година и во тој ребаланс на буџетот имаме ставка во Министерството за труд  и социјална политика каде што овие средства за трето дете се зголемуваат за додатни 28 милиони денари. Тоа е знак дека во Република Македонија повеќе жени се одлучуваат да раѓаат трето дете. Инаку она што велиме дека е спорно со господинот Зеќири, зошто имало контроли во некои случаи. Контролите се господине Зеќири редовна работа, не само во оваа област, туку и во другите области. Имаме инсокетори. Овде имаме вработени во Фондот за здравствено осигурување, имаме вработени во меѓуопштинските центри за социјална работа. тоа се социјални работници кои што мора да ги гледаат овие документи и да видиме дали навистина законот што е донесен се утврдува децидно. До колку не се утврдува, значи сигурно дека ќе се изгуби правото на таков  паричен надоместок.

Трајко Вељаноски: Благодарам.

Реплика има господинот Стојко Пауновски, повелете.

Стојко Пауновски: Благодарам претседателе.

Почитуван колега Пачемски воопшто нема да ви се мешам во  фелата, сепак ваша фела. Меѓутоа она  што го слушав овде од претходнава дебата испадна дека во Тетово од оние 118 случаи за кои што се споменуваа дека се сите Албанци. Јас  ќе ви кажам  дека 25 од тие случаи за заштита на децата и за тоа е поднесен овој предлог на закон за измена, само заради тоа што она што им било ветено и што им било дадено на луѓето кои што имале трето дете и кои што одредено време, одредени месеци и година добивале надомест за трето дете, наеднаш им е укината таа дотација што ја добивале со образложение дека треба покрај другите документи да достават и дека оделе на редовни прегледи кај гинеколог. И сето тоа би било добро ако и понатаму им се оставел одреден простор на сите овие лица за да можат навремено, бидејќи денес јас не верувам дека има некоја мајка која ќе остане бремена и да не оди на лекар. Па тие толку чекаа за да не работат ништо, да си одат  по лекари и  да си ја гледаат бременоста. И сега вие кажувате дека во Македонија не одат оние кои што ќе бидат идни мајки на преглед и затоа им е уникато она што било како дотација. 

Почитуван колега Пачемски, она што сакате да го постигнете кажете дека само дека нема доволно пари да им се дава и понатаму на сите оние кои што имаат трето дете и токму заради тоа во Тетово не случајно ги спомена 118 се до сега поднесени тужби. Вие секогаш кога ќе дојдат за на суд ги упатувате на Управен суд. и таму ќе чекаат, она што значи дека треба да им се исплати на овие лица, ќе треба да чекаат Управниот суд да реши. И затоа е овој Закон за заштита на децата да ги заштитиме додека дојде одлуката на Управниот суд. Сигурно дека во Македонија не може да се делиме овде колку се родиле Македонци и Албанци. ако се малку, да имаме добри сојузници околу нас, ќе бидеме  многу јака и добра држава. Ама ние за жал, се што овде ќе се направи се оди на политичка основа, или ќе оди на меѓунационална основа. Сето тоа треба да ни го објасните, дали овие лица кои што веќе добивале, а го изгубиле тоа право на надомест за трето дете поради тоа што не однеле на време потврда за преглед од матичен лекар, или од гинеколог, дали тие месеци кои што не  им е платено ќе им ги исплатите повторно. 

Трајко Вељаноски: Благодарам.

Контра реплика има господинот Миле Пачемски, повелете.

Миле Пачемски: Почитуван колега Пауновски, мислам дека со вашата реплика го навредивте сите идни мајки кои што сакаат да одат на редовни гинеколшки прегледи и на некој начин давате лоша порака дека  тоа не е задолжително. Сега да ви кажам дека не само во Тетово, туку на територијата на цела Македонија се вршат тие контролни прегледи. Сигурно дека не можат да се извршат во исто време на цела територија, меѓутоа, еве почнете од Тетово и таму се забележани тие 118 случаи. Ќе има и во Берово,  ќе има и во пехчево, ќе има и во Штип, секаде  каде што законот не се почитува ќе следат и санкции и тоа не е ништо спорно. Впрочем генерално и главно е дека ние сакаме да имаме здрава популација, да имаме здрави мајки, да имаме здрави трудници и да имаме здрави новородени деца. Не гледам зошто тоа на вас ви смета. Благодарам.

Трајко Вељаноски: Благодарам.

Реплика има господинот Изет Зеќири, повелете.

Изет Зеќири: Почитуван колега Пачемски, вистина е дека секој сака да има лица со полно здравје. Но, вие не можете  да го унапредите здравството во Македонија ако не инвестирате во изградбата на нови амбуланти. Вие не ја знаете географската положба на Тетово. И ако се анализира, како може една жена од Бузалце да оди во Градската болница во Тетово. Зошто не градите амбулатни во ридско планинските села. Но, со дополнителни критериуми ги спречувате граѓаните да ги остварат нивните права. Го спомнавте буџетот. Вистина е дека од оваа ваша постапка вие успевате да заштедите 1 760 000 евра. ние протестираме затоа што овие средства нема да ги доделите во здравството, или во унапредувањето на социјалните исплати, туку овие средства како што направиле ќе купите 4 врби, или ќе ги изградите   позлатените коњи пред Парламентот. Ако не ни дадете финансиски средства во Тетово за овие мајки, тогаш дајте ни еден коњ барем да имаме и ние во Тетово и да се гордееме со еден споменик или нешто слично. Ако не издвоите средства за здравствена заштита за трето живо родено дете, тогаш и нас направете ни еден споменик во Тетово. Тетово е единствен град во кој нема ниеден споменик. Тогаш  наоправите нешто овие средства да ги елацораите во споменици и јалови трошоци. Вие и ден денес трошите средства за рекламирање и пропаганда кои средства кои се од буџетот. Скратете ги тие средства од рекламите. Издвоите пари за стимулурање на наталитетот, но без дискриминација. Не е исто 118 решенија да се донесат во Тетово, а во друг град да има само 5 решенија. Затоа молчат пратениците на ДУИ. Тие ја сносат одговорноста, а не вие. Вие сте во право. Имам податоци за Берово од каде доаѓате вие. И таму функционира многу добро наталитетот. Овие мерки даваат добри резултати таму. Но тие мерки не даваат резултати од каде доаѓаат моите колеги од редовите на ДУИ. 

Трајко Вељаноски: Благодарам.

Контра реплика има господинот Миле Пачемски, повелете.

Миле Пачемски:  Благодарам претседателе.

Почитуван колега Зеќири, оваа Влада многу инвестира и во опрема и во изградба на нови капацитети од здравствена сфера. Така што тука вашата реплика воопшто не држи. Инаку да ве потсетам дека тие антинатални прегледи  на бремените жени кај гинеколзите се бесплатни. Значи, тие можат да одат во секое време и да ги вршат тие прегледи без пари, без да плаќаат партиципација. Тоа е според законот и според правилници. Инаку, во Берово  сепак имаме негативен наталитет, со таков се соочуваме можеби во цела Источна Македонија и тоа е наша болка. И затоа токму ги преземаме овие мерки за да имаме стимулација за новородено дете.

Трајко Вељаноски: Благодарам.

Има збор госпоѓа Цветанка Иванова, повелете.

Цветанка Иванова: Почитувани колеги пратеници, денеска имаме еден закон поднесен од наш колега пратеник. Јас  веднаш да  кажам дека пратеничката група на СДСМ нема да гласа за овој закон, воопшто нема да гласа затоа што сметаме дека со ваквите измени кои што се предложени не може да се постигне целта која што сака колегата Изет Зеќири да ја постигне. Секако целта која што сакаме сите ние пратениците, особено од опозицијата да ја постигнеме. Меѓутоа, дозволете во исто време да му честитам на колегата Изет Зеќири што поднесувајќи го овој Предлог на закон, овие измени отвори неколку прашања, отвори еден проблем, го изведе на чистина проблем кој што се случува во Република Македонија и отвори неколку прашања.

Првата работа  која што ја отвори  колегата Изет Зеќири е дека ВМРО ДПМНЕ кога спроведува или кога донесува популистички закони, го донесува со силна помпа, со силна реклама, за подоцан кога тие ќе им паднат на товар, особено на финансиски товар, полека изнаоѓаат различни основи да ги суспендираат правото кое што го дале со тој популистички закон. 

Со овој Предлог измени и дополнувања на Законто за заштита на деца колегата Изет Зеќири потврди дека падна ушет еден популистички проект на ВМРО ДПМНЕ, дека целта на ВМРО ДПМНЕ со донесувањето на овој закон не бика да ги подржи родителите, мајката на живородено трето дете туку во еден момент да прибере за себе поени за после да изнајдува разни форми и начини како да ги ускрати ова право.

И следното прашање кое што го отвори, а кое што е јасно на сите граѓани во Република Македонија е дека нема пари во буџетот на Република Македонија и сега по сите основи насекаде онаму каде што е можно се кастрат сите оние права дадени, вклучително и ова  право за живородено трето дете.

Почитувани колеги, јас кажав дека на овој начин не се решава овој проблем и затоа нема да гласаме за законот и се договоривме со мојот колега Изет Зеќири заедно со членовите на Комисијата за труд и социјална политика дека ќе одиме чекор понатаму нема да го оставиме  ова прашање вака отворено, туку ќе бараме од одговор Министерството за труд и социјална пилитика за она што се случува  на ова поле. А тоа е дека од Нова година наваму низ општините на Република Македонија има надзор од страна на  Министерството за труд и социјална политика и тоа не е ништо страшно чудно, треба да си врши надзор на дадените решенија по секој основ  за користење на одредени права. Меѓутоа не смее на ваков начин да се врши упад во стекнатите права на граѓаните на Република Македонија. и затоа побаравме  Министерството за труд и социјална политика, до Комисијата за труд и социјална политика да поднесе извештај за извршениот надзор по ова прашање, по решенијата за доделување на право за трето родено живо дете Комисијата  да расправа и да донесеме одреден заклучок како ќе го решиме овој проблем. И сега јас почитувани колеги да ви кажам дека не е фер, не во ред на  ваков начин да се кратат правата на мајките на трето живо родено дете. Ако била целта за да се зголеми наталитетот во Република Македонија, а тоа беше целта, ако погледнете дека последните  податоци дека говорат дека во првото тромесечје од оваа година, и покрај ваквата мерка со  законот воведена, установена, наталитетот во Република Македонија паднал за 6%, тогаш се поставува прашање дали оваа мерка или ова право е ефикасно, ефикасно средство за да  се зголеми наталитетот. Значи според она  што го имаме како податок не. И до толку повеќе сега покрај ваква ситуација и покрај мерката и покрај правото да имаме пад на популацијата од 6%, сега Министерството дури и во стекнатото право  да го крати навистина ова не е фер. 

Почитувани колеги, јас се потрудив да стапам во конктакт со мајки на кои што  им е скратено ваквото право. Од тие причини нема да го читам името и презимето на госпоѓата кја добила право на паричен надоместок за трето родено живо дете. Имаме илјадници вакви, за илустрација едно ви покажувам. Сите решенија се копи пеист, однапред се направени сите надзори знаејќи каде е тенко и да се скратат, за да се намали бројот на корисниците. Таа мајка во 2011 година го остварила правото за трето родено живо дете и во почетокоот на 2012 година по право на надзор ова право и е усктратено. Основната причина поради која и е ускратено правото и е укинато решение е затоа што таа госпоѓа не се јавила на медицински односно гинеколошки преглед во текот на бременоста. Еве го и прегледот, еве го на слика и фетусот, значи не можела пост фестум да направи ваков преглед корисничката на паричниот надоместок. Сега се прашуваме од кои причини, зошто се ускратуваат овие права. Од едноставна причина, затоа што нема пари во буџетот и затоа што се откажала владеачката гарнитура да им пружи основ ова право да го користат граѓаните.
Основни причини, како што кажаа тука повеќе колеги, за стекнување или губење на тоа право е родителот, жената да е државјанин на Република Македонија, да вршела задолжителни здравствени прегледи, да врши вакцинација на детето, детето да е запишано во основно и средно училиште, секако бидејќи тоа е веќе задолжително, да си го врши родителското право итн. Бидејќи за сите овие основи треба одреден временски период да помине, за да посетува детето настава треба да има седум години, по седум години ВМРО ДПМНЕ не може да чека да го скрати правото и по право на надзор да го укине решението, за вакцинации бидејќи редовно се вакцинираат и одат покани не може, и нашла соломонско решение да го искористи ставот еден дека за време на бременоста не се вршел задолжителен здравствен преглед. Овој услов треба да го исполнува мајката во време на поднесување на барањето, останатие услови се во идно време, зёначи вакцинацијата, школувањето е идно време, тоа треба да се чека и затоа по овој основ се укинуваат решенијата. Меѓутоа, тука се отвора едно друго прашање, каде е одговорноста на вработените стручни лица во Центарот за социјална работа, кои дозволиле користење на вакво право спротивно на Законот, ако било спротивно во времето на поднесување на барање за користење на право за трето дете. Покрај останатие документи, жената или мајката треба да приложи и доказ дека задолжително вршела гинеколошки преглед. Во таков случај или има или нема. Ако нема тогаш нема право да се донесе ни првостепеното решение кое е укинато. Ако има тогаш го стекнала правото. Тогаш се поставува прашање кој е виновен, мајката која го остварува правото, која поднела документи и добила решение или вработениот во центарот за социјални работи кој го злоупотребил, ако го злоупотребил законот, или каде бил вработениот во Центарот за социјални работи  да и укаже на мајката дека потребно е кон приложените документи да си поднесе доказ за лекарски преглед. Ова прашање го отворам затоа што по овој основ сите укинати решенија по право на надзор треба да бидат повторно вратени во сила затоа што нема субјективен однос на оној кој го користи правото кон оваа работа. Одлучил спротивно на закон или не прибавил доволно докази оној кој што одлучувал по ова барање, а тоа е вработениот во Центарот за социјални работи и наместо да секазни вработениот ако работел спротивно на законот, сега се казнува мајката. Зошто? Затоа што нема пари. 

Почитувани колеги, уште еднаш да заклучам, точно е дека на ваков начин со вакви измени нема да ги решиме проблемот. Точно е дека постои проблем. Точно е дека не смее на ваков начин да се игра топло ладно со луѓето, со чувствата, со судбините на луѓето. Некои брачни парови се определиле дури за трето дете точно заради овој надоместок. И сега навистина не е фер да ги оставате на цедило, не е фер особено за ваков услов, за ваков основ кој што се бара со законот кој што требало уште во моментот на поднесувањето на барањето  некој од вработените да го им го побара или да упати да донесат таков доказ да им го скратите ваквото право. Уште еднаш сакам само да кажам дека прашањето е отворено. Ова прашање нема да ги затвориме. Ќе побараме информација од министерот за труд и социјална политика, од  инспекторот, од Инспекторатот, да видиме каква е состојбата на колку семејства им е укината паричната помош, дали само по овој основ што е многу симпотоматично. Ако се само  по овој основ решенијата треба повторно да се оснажат, да се бара одговорност кај вработените во центрите за социјални работи и да им се даде правото што со закон им е востановено. На крајот на краиштата третото дете постои, нели оваа мерка беше за зголемување на наталитетот. Ако е така дајте да не правиме циркус и да не шириме недоверба кај граѓаните затоа што вака ќе се стекне впечаток дека и да имаш право државата ќе најде модус да ти го скине и тоа право што со закон  ти го утврдила. Затоа барам подршка, особено од пратениците од парламентарно мнозинство, на Комисија да го расправаме ова прашање и навистина да го изведеме вистинскиот заклучок во корист на семејствата кои се определиле за трето дете, кои ги исполниле условите и да не бараме влакно во јајцето.

Трајко Вељаноски: Благодарам.

Реплика има господинот Миле Пачемски, повелете.

Миле Пачемски: Благодарам.

Колешке Иванова, да ве потсетам дека со пад на наталитетот се соочуваат сите земји во Европа, не само Република Македонија. Причините за тоа се познати.

Меѓутоа, она што го забележав во вашата дискусија е вие како да сте против овој добар проект што го донесовме во 2009  година, како да не сакате да мислите дека оваа мерка дава добри резултати.

Во вашата контра реплика би сакал да ми кажете како ќе биде вашето објаснување дека за оваа година ќе имаме само додатни 28 милиони денари извдвоени во буџетот на Министерството за труд и социјална политика токму за трето дете. Значи ако нема ефект од таа политика тогаш зошто се тие додатни средства. Значи сепка има ефект. Оваа мерка, тоа лично го знам како гинеколог, има влијание кај многу брачни парови да се одлучуваат да раѓаат трето дете. Не можете со никаква ваша дискусија оваа добра работа да ја оспорите или да ја наречете популистичка метода. Инаку тоа што вие како случај ги презентиравте дека некоја пациентка во Тетово била еднаш на гинеколог, имала документација, имала фотокопија од ултразвучен преглед, само еднаш, тоа ништо не значи. Значи еден преглед на бремена жена во текот на бременоста апсолутно ништо не значи. Ние добро знаеме во текот на тие 9 месеци што се гледа, како се гледа и кога се гледа. Значи секој преглед си има своја важност, се знае што се гледа во првите три месеци, што се гледа во вторите три месеци, се знае кога се гледаат тие аномалии на плодот, така што еден преглед што направиле таа пациентка во некоја си недела, ништо не значи. Болестите се јавуваат и во последните три месеци од бременоста. Тогаш се јавуваат болести не само кај плодот туку и кај мајката и тие болести треба на време да се откриваат и брзо да се интервенира. Така што и понатаму останува наша заложба да се почитува законот, така како што е донесен, а тоа мајките да одат на редовни гинеколошки прегледи кои  мора да бидат најмалку пет во текот на целата бременост, потоа мора да ги носат своите деца на вакцинација и да ги носат децата во училиште.

Трајко Вељаноски: Благодарам.

Контра реплика на госпоѓа Цветанка Иванова, повелете.

Цветанка Иванова: Благодарам.

Колега Пачемски вие колку сакате да ја извртувате мојата дискусија, но јас бев јасна и гласна.

Прво, јас не тврдам дека оваа мерка не е ефикасна, тоа го тврди Државниот завод за статистика. Последните податоци говорат дека во првтот тромесечје во 2012 година наталитетот се намалил на 6%. Значи мерката не вродила со плод и треба да се бара друго чаре ако ни е проблем наталитетот.

Второ, за вас и овој доказ не е доказ дека мајката била не редовен гинеколошки преглед. Тогап вие можете  да предвидите колку пати сакате, ако сте решиле пак ќе ги  уникете решениете затоа што за вас можеби еднаш е малку, два пати е малку, три пати е малку, мора да има некаков проткол за колку, а тоа треба да го знаат и мајките за да знаат дека треба да исполнат одредени  услови за стекнат во одредено право.

Трајко Вељаноски: Благодарам.

Реплика има господинот Изет Зеќири, повелете.

Изет Зеќири: Благодарам.

Почитуван пратеник, мислам дека вашата дискусија беше доста конструктувна. Имам впечаток дека вие како мајка и добар познавач на овие прилики  успеавте многу подобро од мене да ги образложивте законот и да ги објасните ефектите од истиот, имено неправдата која им се нанесува на мајките.

За жалење е тоа дека по овој Предлог закон не се пријави ниту еден пратеник од ДУИ најмалку да ги искаже ставот по однос на овој предлог закон, дали го подржуваат како предлог или не. 

Свесен сум дека оваа измена на членот 30-а за многу познавачи на здравствената заштита изгледа малку нелогично, но верувајте, се консултирав и си други личности, не можеш да најдеш друг механизам за да ги заштитиш овие мајки за да не го изгубат ова право.

Јас добар познавач на буџетот и во анализа на буџетот паралелно со овие средства кои се заштедуваат. Само во Тетово се заштедуваат 1.760 000 евра. имено, им се одземаат средствата на лицата кои се на прагот на сиромаштија, им се укинуваат средства на лицата кои живеат во ридско планински места каде нема ниту амбуланти. ако беше тоа антикризна мерка и ако се скратуваа средствата во секој сегмент, јас ќе се согласев. Но, ако со ребалансот на буџетот издвојуваме пари за проекти, реклами, музеи, за јалови трошоци, а од друга страна скратуваме средства кои можеби се единствени приходи на овие семејства. Се работи за 5 случаи  што ги познавам во Тетово на кои тоа им беа единствени приходи од 8.200 денари. затоа сакам да го слушнам ставот на пратениците од ДУИ каков пристап имаат и како ќе гласаат за овој наш предлог.

Трајко Вељаноски: Благодарам.

Контра реплика на госпоѓа Цветанка Иванова, повелете.

Цветанка Иванова: Благодарам.

Колега Зеќири, јас навистина не можам, немам механизам да ги натерам ДУИ да го кажат ставот по ова ваше предлог законско решение. Јас ги кажав нашиот став, тој е непроменет. Ние и понатаму ќе ги следиме овој процес и мора да донесеме вистинско решение затоа што ваквиот начин на постапување од страна на власта, топло-ладно, не е фер пред се спрема оние сиромашни семејства кои заради добивање на одредени средства се определиле да ги зголемат своето семејство за уште една уста, а сега парите им се одземени. Јас не знам во мојата општина Струмица колку вакви решенија има донесено и за колку се ускратени средствата на моите гарѓани. Меѓутоа, повторно, ќе почекам, ќе барам и ќе инсистирам бидејќи ваквиот начин на поставување е неправеден и шири правна несигурност на граѓаните кон сопствената држава. 

Трајко Вељаноски: Благодарам.

Реплика има господинот Јордан Пачков, повелете.

Јордан Пачков: Благодарам.

Убаво можност   да се дебатира на оваа тема и навистина е за  поздравување и пријатно ме изненади зошто нема да гласате за предлог законот што го предложи колегата Изет, не од причина што тој како таков не е добар, туку треба да се гледа низ една призма што помалку од политичката страна. Не треба да потсетувам, декадентно ќе биде ако кажам дека најголемото богатство за едно семејство се децата.

Јас потекнувам од едно семејство каде баба ми до 20-те години имала 12 деца. Тогаш немало стимулативни мерки за 3, 4, 5, 6  дете. Желбата да се има поголемо семејство е прифалтива и за тоа не треба да има никакви директиви. Во овој случај мене како пратеник во овој дом нешто друго не загрижува  што во контактите со македонската ќена, потенцијална гласачка, пред се сограѓанка, фрапантна е бројакта на семејства кои сакаат да посвојат дете. Владата на овој начин само сака да ја охрабри македонската жена за трето дете кое што ќе го стимулира, за четврто дете создавање на стекната пензија до колку не е вработена, до колку се родат две деца да им  се зголему чувањето на децата наместо 9, на 12 месеци итн. Ние мораме да изнаоѓаме вакви мерки и не гледам причина зошто во овој проект во стартото гледате пропаст. Можеби анализите зборуваат дека наталитетот во Република Македонија е намален, но се гледа од кој аспект се правени анализите. Да видиме колку, по објавување на овој проект на Владата на Република Македонија, што сите ние како пратеници треба да ги пропагираме, иам ново родени деца, па да споредима претходно колку новородени деца имаме да земеме репер од една година. значи пристапот и правањето на анализите допрва треба да ги кажат своето. Затоа ние како такви треба да ја охрабриме македонската жена, мислам на жените кои живеат во Република Македонија и да изнајдеме начин.  Ќе се учиме од проблемите. Нормално дека можеби грешки има и кај центрите за социјална работа,  кај луѓето кои работат итн. Реков да не ги обесхрабруваме, напротив да најдеме начин како да решаваме ова зло на 21 век земајќи предвид дека податоците се катастрофален кога станува збор за наталитетот во многу западни земји.

Трајко Вељаноски: Благодарам.

Контра реплика на госпоѓа Цветанка Иванова, повелете.

Цветанка Иванова: Благодарам.

Колега Пачков сето ова повторно е популизам, популизам е со закон да се востанови право за трето дете а да наоѓаш различни начини да го ускратиш тоа право. Популизам е да ветиш пензија, некого да натераш да роди четири деца а да му дадеш пензија на 60 години. Со што ќе ги храни тие деца, таа мајка со што ќе ги храни во вакви економско социјални услови. Популизам е и повторно ви кажувам погледнате си ги податоците од Заводот за статистика, ваш е Заводот за статистика, го води ваше лице, значи ние не ги даваме тие податоци, паѓа наталитетот и покрај ваквите мерки затоа што изнаоѓате разни други основи и по други закони, како еве сега Марјанчо ме потсетува, трудниците даодат на боледување а да не се сигурни дека назад ќе се вратат на истото работно место, да плаќаат огромни средства за анализи во текот на бременоста а да не се вратат од Фондот за здравствено осигурвање. Тие се популистички мерки од една страна  а од друга страна 300 кратења да прават.

Трајко Вељаноски: Благодарам.

Бидејќи е исцрпена листата на пријавени за збор констатирам дека општата расправа по Предлогот на законот е завршена.

Врз основа на извештаите на Комисијата за труд и социјална политика како матично работно тело и Законодавно-правната комисија  и расправата на седницата на Собранието, на Собранието му предлагам да го усвои следниот заклучок:

1. Предлогот на законот за изменување на Законот за заштита на децата поднесен од пратениците Изет Зеќири и Фламуре Демири Креци не е прифатлив и не може да се даде на натамошно односно второ читање.

2. Овој заклучок, заедно со извештаите на Комисијата за труд и социјална политика и Законодавно-правната комисија, како и стенографските белешки од седницата на Собранието да се достави до предлагачите на Законот, пратениците Изет Зеќири и Фламуре Демири Креци.

Предложениот заклучод го ставам на гласање.

Ве повикувам да гласаме.

Благодарам.

Вкупно гласаа 52 пратеници. Од нив за гласаа 50, воздржани нема, двајца против.

Молам службите да утврдат точен број на присутни пратеници во салата.

Во салата се присутни 62 пратеника, полноважно е гласањето.

Констатирам дека Собранието го усвои педложениот заклучок.

Минуваме на точката 46 - Предлог на закон за изменување и дополнување на Законот за акцизите, прво читање, поднесен од пратеникот Изет Зеќири
Предлогот на законот и извештаите на Комисијата за финасирање и буџет како матично работно тело и Законодавно-правната комисија  ви се доставени односно поделени.

Отворам општа расправа.

Ги повикувам предлагачот и пратениците кои сакаат да говорат по општата расправа по Предлогот на законот да се пријават за збор.

Благодарам.

За збор се јави и има збор господинот Изет Зеќири, повелете.

Изет Зеќири: Благодарам.

Почитувани пратеници, после 23 март денот кога цената  на нафтените деривати го достигнаа својот врв и тогаш се предложи Законот за дополнување на Законот за акцизи. 

Во услови на криза и во услови на пораст на цените на дериватите во сите земји се предлагаат антикризни мерки со цел да се стабилизира цената истовреме да се влијае и врз ефектите на зголемување на цените во спирала и на другите артикли. Мотивиран од цената на нафтените деривати каде што бензинот достигна цена Еуросупер 95 - 89 денари, Еуросупер 98 - 90,50 денари и дизел горивото - 73,50 денари, ние го предложивме токму овој Предлог закон кој има за цел измена и дополнување на Законот за акцизите и се предлага намалување на акцизата за определени нафтени деривати и тоа за безоловен бензин Еуросупер БС-95 и Еуросупер БС-98 и дизел горивата, Еуродизел БС и тоа за безоловен бензин намалувањето да биде 6 денари на акцизата по литар, а за дизел горивото намалувањето да биде 3 денари по литар. Предложените решенија се за ублажување на ефектите врз потрошувачите од зголемените цени на нафтените деривати како резултат на зголемената цена на барел сирова нафта на светските пазари и се разбира и како резултат на приходите што ги наплаќа државата токму од овие акцизи. 

Намалувањето на акцизата за безоловен бензин и за дизел горивото се очекува и да ја намали потрошувачката со што може да се компезира и негативниот ефект како резултат на намалување на потрошувачката и како резултат на падот од околу 15-25% на продажбата на горивата. Ова директно влијаеше врз намалување и на државните приходи од акцизите и доколку се анализира буџетскиот трезор во вториот и третиот месец ќе согледате дека наплатувањето на акцизата било многу пониско споредено со минатата година во истиот период. 

И овој предлог за намалување на цената на бензинот за 6 денари и на нафтата за 3 денари всушност ќе донесе повисок ефект за намалување на цената и поради данокот на додадена вредност што се плаќа надоместокот за литар бензин и нафта. Овој предлог закон се образложува и со фактот дека доколку се анализираат светските трендови на цените на горивата ние успеавме со стандард на просечна плата од 200 евра цената на бензинот да можеме да ја споредиме  со земјите на Европската унија како што се многу земји кои што имаат многу подобар стандард, дури 4-5 пати повисок животен стандард од нашиот, како што е Словенија и многу други земји кои имаат поефтини горива. Оваа цена на горивата влијае директно и врз буџетот на граѓаните и врз порастот на цените на разните индустриски, земјоделски и прехрамбени продукти. 

Денес иако има интервенција и пад на цената од страна на Регулаторната комисија сепак нема регулатор кој што ќе ги намали цените кои што се зголемија како резултат на зголемување на цената на бензинот. И ова освен што влијае врз економијата, влијае и врз производните и трговските фирми затоа што горивата се главниот импут во формирање на цената и ова зголемување на цените и ова ниво на акцизите и на цените на дериватите непосредно влијае и врз буџетот на семејството. 

Доколку се анализира на пример, тие што се вработени во земјоделскиот сектор и истите имаат нето приходи 14.274 денари и доколку едно семејство за остварување на своите секојдневни активности има потреба да потроши најмалку 6 илјади денари за гориво ќе излезе дека 45% од просечните нето приход  на еден член на семејството кој што е вработен во земјоделскиот сектор ги троши за нафтените деривати. Да не го земам и примерот на земјоделците. 

Потоа во преработувачката индустрија, расходите на едно семејство за гориво се 43,9%, трошоците во областа на градежништвото се 42,5%, во здравство, во образование, во транспорт и многу други дејности цената и трошоците на едно четиричлено семејство за гориво изнесува 45% од нивните просечни нето приходи. И затоа предложивме ваков предлог затоа што ваков предлог имаше и од страна на Владата на Република Македонија во 2011 година, тоа беше привремена мерка и оваа привремена мерка заврши и оваа привремена мерка е донесена во времето кога цената на дериватите не беше ни толку висока на светскиот пазар, туку беше тоа изворна година. И ВМРО-ДПМНЕ искористувајќи го и овој инструмент како можност за создавање на некоја порелаксирана политика кон граѓаните ја воспостави оваа мерка со која што мерка всушност ги намали цените на дериватите за еден определен временски период како антикризна мерка. 

Во мојата анализа јас ќе се фокусирам на тоа која е цената на производство на нафтени деривати и кои се приходите на државата токму од дериватите, затоа што често пати образложението на министрите и на премиерот биле дека цената на горивата се зголемува како резулата на пораст на цената на светскиот пазар. Јас не го споделувам тоа мислење затоа што за производство на бензинот 95, цената за производство на истиот бензие е 48,83 денари. Значи, цената за бензинот е 48,83 или пак во струкура  производството учествува со 54,87%, а делот на акцизата е 21,922 бараме да се намали  15,922 што во структура е 24,64 акциза. Потоа доаѓаат расходите за транспорт кои што се 0,5, потоа маржата што се дозволува 3,2 денари и ДДВ кое е 13,57 денари. Значи, ова е тоа што државата успева да го оствари и државата од цената на бензинот доколку производството е 48 денари државата добива 36,47 дени од тоа и тоа зема акциза и зема ДДВ. Ние не бараме да се интервенира на светскиот пазар, ние бараме дел од акцизата која што е во структура 43,98% да се намали со цел да им се даде можност и на граѓаните и на стопанството и на индустријата и на земјоделството да имаат деривати по поприфатливи цени. Сеуште не е прифатлива цената за која што интервенираше регулаторната комисија и затоа е битно во овие кризни услови, во услови на рецесија во услови кога и буџетот е празен, пензиските фондови се празни и има пат на економската моќ на државата, државата мора да се откаже од дел од акцизата на име на една помош и на стопанството и на граѓаните на Република Македонија. 

Значи, со ова јас настојувам да ги отфрлам тезите на министрите и премиерот кои кажуваат дека цените кои што се менуваат се како резултат на светските цени на дериватите. 

Се постатува прашање, зошто минатата година во 2011 година, ние имавме мерка за намалуваање на цените, а оваа година 2012 година немаме таква мерка, не ја предлага Владата. 

Доколку се анализираат макроекономските индикатори ние сме имале поповолни во 2011 отколку во 2012 година, дека невработеноста била помала, сиромаштијата помала, индустрискиот пораст бил поголем, а сега имаме индустриски раст кој што е понизок и имаме пад на производството и оваа година Владата не гледа за сходно да предложи откажување од дел од акцизите за горивата. 

Значи со ова само се потврдува дека Владата ги искористува разните инструменти на економската политика и на фискалната политика со краткорочни цели за политички ефекти кои што би биле подолгорочни, на граѓаните требало да им се понуди некоја понуда дека, ете, Владата се ангажира за намалување на цената на горивата, меѓутоа во 2012 година немаме избори и немаме ниту мерки за намалување на цената. Можеби доколку дојде работата како што гледаме во перспектива на државата како во политичката, институционалната парадигма како се одвиваат настаните и како се оправдува и образлага неинтегрирањето на државата доколку изјавата на премиерот и неговите обвинувања стануваат дел од институционалната парадигма во државата, каде што државата оди во некој вид на самоизолација, можеби ќе имаме избори, а тогаш можеби ќе имаме и предлог за намалување на акцизата затоа што тогаш ќе се настојува да се купи граѓанскиот мир, дека Владата работи за граѓаните, работи за стопанството и овие мерки за намалување на акцизите се директно во интерес на народот и домашаното стопанство.

Јас мислам дека тоа е најмалку што треба да го направи Владата, било да интервенира во ова прашање, за намалување на акцизата како антикризна мерка која што би создала можност да немаме пораст на цените, затоа што цените што се зголемија како резултат на пораст на цената на бензинот не може да се намалат и да се вратат назад и тоа би помогнало не само на животниот стандард на граѓаните туку би помогнало и на компаниите затоа што знаете дека дериватите се главниот импут во производниот процес на компаниите. Благодарам. 

Светлана Јакимовска: Благодарам. 

За реплика е пријавен господинот Коџабашиев Ѓорѓи, повелете.
Ѓорги Коџабашиев: Благодарам потпретседателке.

Почитуван колега Изет Зеќири, од моментот кога го доставивте овој предлог закон за измена и дополнување на Законот за акцизи, до вечерашнава дискусија знаете дека Регулаторната Комисија два пати ги намали цените на горивата. Но како и да е, ги спомнавте антикризните мерки, затоа се јавив за реплика. Знаете дека во услови на светска економска криза и во услови на европска должничка криза многу поразвиени европски држави од Македонија во време на кризата го намалија бројот на вработените, во некои држави тоа намалување достигна и до 25%, знаете дека се скрати администрацијата во неколку европски држави од 20%, се намалија платите до 25%, се намалија пензиите, се намалија социјалните трансфери. Иако опозицијата никогаш не го призна тоа и не ни го пофали, многу релеватни фактори Светската банка и ММФ одадоа почит на тоа како македонската Влада се справи со кризата. Благодарение  на антикризните мерки нашата држава немаше напуштање на вработени, благодарение на овие антикризни мерки кои ги спроведе Владата на Република Македонија предводена од ВМРО ДПМНЕ немаше отпуштање на вработени, немаше намалување на платите, немаше намалување на пензиите, секако немаше намалување и на социјалните трансфери и намаше намалување и на субвенциите. Со политиката на ниски даноци, напротив Владата ја одржа ценовната стабилност во Република Македонија. Со политика на рамен данок на која се СДСМ се смееше и предвидуваше дека државата брзо ќе колабира, напротив не се случи тоа. 

Почитуван колега Изет Зеќири, сигурно знаете дека од 27 земји членки на Европска унија, во 25 земји членки се зголемија даноците. Данокот на додадена вредност се зголеми во 80% од земјите членки на Европска унија од 18 на 23, на 25 и до 27%. Со тоа Република Македонија се оваа политика на Владата на Република Македонија, Република Македонија остана  земја со најниски даноци во регионот а и пошироко во Европа. Нормално  дека цените на горивата сеуште се високи, меѓутоа мора да признаете дека сите економски политики што ги спроведува оваа Влада, сепак ценовната стабилност кај нас е запазена. 

Светлана Јакимовска: Благодарам и јас.

Контра реплика господинот Изет Зеќири, повелете.

Изет Зеќири: Почитуван колега, државите што вие ги спомнувате за консолидирање на фискалната политика прават непродуктивни инвестиции како што прави Република Македонија. Не инвестираат во непродуктивни проекти кои што не создаваат нова вредност. Тие држави не ја задолжиле Република Македонија за толку висок долг за толку краток период. Што направи Словенија? Не ги зголеми приходите на админстрација к ако што го прави тоа Република Македонија со ребалансот на буџетот за намалуваат капитални инвестиции, се зголемуваат платите на администрацијата која што треба да оди дома, не да седи по институции. Меѓутоа Словенија ги намали за 6% сите оперативни трошоци, не ги зголеми цените, не го зголеми Данокот на додадена вредност, туку ги намали сите оперативни трошоци, почнувајќи од приходите и од платата на премиерот за 6%. 

Светлана Јакимовска: Благодарам.

Реплика има господинот Неџати  Јакупи, повелете.

Неџати Јакупи: Благодарам госпоѓо потпретседател, почитувани колеги, 

Почитуван колега Изет, до колку не ги правевте политичките квалификаци во вашата дебата во однос на овој Предлог закон, јас ќе дадев морална подршка иако ние нема да гласаме за овој ваш предлог од причина што колегата Коџобашиев речиси го кажа го тоа што го мисли дека откако сте го поднеле овој предлог во Собрание, Регулаторна Комисија два пати ги намалила цените на дериватите и речиси сме дојдени до таа мерка која што вие  всушност ја предлагагате со вашиот закон, имајќи во предвид дека цената на бензинот сега е 83,50 дени и 83,50 дени за 98 безоловен и 95 и дизелот 72 денари. До колку не грешам, ми се чини дека се работи за денар и пол до колку се прифати вашиот амандман, всушност вашиот предлог. Владата како што рековте  и претходно презела таква мерка и никако не можам да се согласам со вас дека тоа било само заради изборни ефекти кои што беа предвремени, а Владата го имаше испланирано и предложено претходно како антикризна мерка пред да се објават предвремените избори. Сега ефектите се знае кои беа тогаш врз буџцетот. А сега како макроекономски идникатори целата еврозона е во криза и земјите наоколу и за знаат драматичните ситуации во кои што се наоѓаат нашите соседни земји и мерките што ги предлагаат. Новата Влада на Република Хрватска го зголеми Данокот на додадена вредност од 18 на 25%, ги намали сит видови на субвенции. Другите држави ја зголемија цената на дериватите всушност за да не се зголеми Данокот на додадена вредност, или пак  да не  се намалат субвенциите. И ова е еден од инструментите кои што државата може да ги употреби за да направи инкам на сопствениот буџет за да се направат потребните интервенции. Стратегијата на енергетска сигурност е донесе, или усвоена од Европската комисија и Регулаторната Комисија  е обврзна е да ги следи тие политики, иако ние сме само земја кандидат за членство во Европска унија и до колку не ги преземеме тие мерки, сакате да стимулирате надворешен експорт или пак да направите инфлација во државата, или да се позајмите или пак да преземте други мерки кои што вие ги имате на располагање. Меѓутоа во ниту еден момент тоа не значи дека земјата оди во изолација. 

Светлана Јакимовска: Благодарам и јас.

Контра реплика господинот Изет Зеќири, повелете.

Изет Зеќири: Почитуван пратеник, вие што сакате да ги штитите акцизите, каде сакате да ги носите парите, дали сакате да ги потрошите парите за Проектот „Скопје 2014“, за хотелот Холидеј Ин, само оградата на мостот е 1 милион и 700 илјади евра. Тие ги троши градоначалникот на Скопје, или пак сакате  да насадите и други врби во Вардар. Само 4 врби чинеле 250 илјади евра, или пак можеби сакате парите да ги потрошите за четирите коњи пред Парламентот, да не се намалат тие пари како резултат на намалување на акциите. Значи ова се тие непродуктивни инвестиции кои што вие од ДУИ не знам зошто да ги  браните овој буџет кој што се троши на непдидуктувне начин и на проекти кои не се од интерес на граѓаните на Република Македонија.

Светлана Јакимовска: Благодарам.

Има збор господинот Марјанчо Николов, повелете.

Марјанчо Николов: Благодарам потпретседателке.

Почитуван предлагач, почитувани колеги пратеници, 

 На самиот почеток веднаш да кажам дека пратеничката група на СДСМ  ќе го подржи предлогот на колегата Изет Зеќири за изменување на Законот за акцизите  затоа што сметаме дека предлогот е издржан, е поднесен во вистинско време и од него можат да произлезат само позитивни ефекти за грѓаните и за економијата и едноставно ги изразуваме своете жалење што колегите од владеачкото мнозинство нема да го подржат законот и на тој начин продолжува праксата кога овде во Собрание зе зборува за реалните потреби, за реалнит состојби, едноставно  за животот, за економијата, ние не наоѓаме разбирање. Многу време се троши во Собранието за некои минати времиња, за нешто одамна е поминато и за нешто што не влијае толку на текот на секојдневниот живот и на иднината. И затоа и за овој закон да беше во една друга ситуација и малку поинаку сите ние како пратеници да ги гледаме животот и реалноста во Република Македонија, ќе воведме жестока дебата овде во Собранието за овој закон за акцизите, затоа што на  сите нас ни е јасно дека секој ден се потешко и потешко народот преживува, стопанството исто така одвај преживува и едни вакви законски решенија заслужуваат должна почит и ако сакате и повисоко ниво на дебата, бидејќи обидот да се понуди решение е навистина во насока на помагање на граѓаните и стопанството. Меѓутоа за жал, кај нас во нашиот Парламент тоа не е ситуација и денеска  ќе имаме состојба пратениците од опозицијата да дебатираат, пратениците од владеачкото мнозинство се обидуваат со контра репликите да ги образложат своите ставови, но остануваме закопани во рововите позиција и  опозиција. Навистина следат и други законски решенија предложени  и од пратеничката група на СДСМ и добро би било и за тие решенија да отвориме дебата бидејќи навистина времето како одминува состојбата за жал не се подобрува, само се влошува. Значи  колегата Изет Зеќири предлага закон со кој што на Собранието му дава можност до колку го изгласа да се намалат акцизите за безоловниот моторен бензин од 95 и 98 октани за 6 денари, а за дизелот да се намалат за 3 денари. и тоа го предлага како антикризна мерка да може полесни  и граѓаните и стопанството да се справат со реалната состојба. Неразбиливо е зотшо ововој предлог да не помине,. навистина е неразбирливо. Како ние ќе и помогнеме на економија на Република Македонија да стане пококнуретна. Колеги пратеници од парламентарно мнозинство, трите услови или трите предуслови што ги бара стопанството на Република Македонија за побрз развој е добра, квалитетна патна инфраструктура, ефтини енергенси и бараат подршка од банките. Патна инфраструктура ова владеачко мнозинство за жал покажа дека за овие 6 години не планира да гради. Има изградено само 7 км. автопат. Ефтини енергенси и исто така гледаме дека немате намра да гласаме такви закони. Нема енергетски проект да со обезбедиме сопствено производство на електрична енергија, нема гасификација за да се обезбеди исто така поефтин енергенс. И сега и кај  бензините не сакате да прифатите да се намалат акцизите. Дали знаете дека во вкупната цена на бензинот, Данокот на додадена вредност и сите други зафаќања кои што се однесуваат на од цената на горивото изнесува околу 40%. Значи од 90 денари цена на бензинот, околу 36 денари одат за државата. Се друго е маржа која се движи од 2 до 5 денари ако се сеќавам добро и рафинериска цена на нафтата. И сега има простор тука државата да се откаже од дел  од своите приходи во интерес на подобро и поекономично работење на компаниите, да може компаниите да бидат конкуретни, трошоците за гориво да им се намалат и на оние што произведуваат и  на оние што вршат трансфер, дали во земјата дали надвор од Република Македонија. И ако државата тоа ги направи во  претпоставка ќе се зголеми потрошувачката на бензините и онаа дупка што би се јавила во буџетот поради намалување на акцизите би се компензирала до поголема потрошувачка на гориво. Меѓутоа, таа економска логика овде во Собранието е тешко да помине. Тешко да помине, затоа што рековме  дека сме оптоварени  со други работи. ОКТА сега се покажува дека идејата за приватизација и продажба на ОКТА, граѓаните на Република Македонија скапо ја чинат. Еден стратешки објект кој што е  трет на листата на компании по големина го продадовме за  мали пари, ги продавме под неповолни услови и што сега е најтешко тоа  ги плаќаат сите граѓани. Да претпоставиме една  ситуација ОКТА се приватизирашесо 49%. Да беше државна сопственост  ние сега ќе ги кажувавме рафинериските цени. Во моментов  има договор  потпишано да на ОКТА и се признава нафта од типот на бренд. Јас не сум експерт во оваа област, меѓутоа кажуваат дека таа е една од најскапите и најквалитетни нафти кои што постојат на пазарот. Меѓутоа никој во државава не контролира дали навистина ОКТА увезува  нафта од типот бренд. Може увезува некоја поефтина сибирска, или рудска која што има понеквалитетен состав, а овде цената се пресметува на нафта од типот бренд и можеби ОКТА прави екстра профит. Кога разговараме со директорот или претседателот на  Регулаторна  Комисија за енергетика тој вели тоа не е наша надлежност, ние само ги  определуваме цените, надлежност е на државната пазарна инспекција кој тип на нафта увезува ОКТА. И никако немаме добиено информација што всушност се случува. Ние немаме континуирани информации во јавноста кој е квалитетот на горивата во Република Македонија, дали навистина ги содржат тие октани кои што ги пишува, дали е тој квалитет кој што треба да биде пропишан со стандардит е на Европска унија. Ние знаеме дека за некој од нив за пролонгираше рокот во Република Македонија. и затоа просторот за намалување на акцизите, а со тоа и намалување на цената на горивата  во просек кај безоловните моторни бензини за 6 денари кај дизелот, за 3 денари е многу важно.  Еден чекор напред ќе покаже државата дека сака да им помогне на компаниите да ја преживеат оваа економска криза. И сега како да стасаме до тоа, дали има политичка волја? Очигледно е дека политичка волја не постои,  Владата сака да ги намалува акцизите на нафтенит  деривати само кога има избори. Како предизборен маркетинчи трик или ветување или постапка пред граѓаните вели ќе ги намалиме три месеци акцизите на нафтените деривати. Меѓутоа реалноста покажува дека ако сме го издржале три месеци можеме тоа и подолгорочно да го направиме, пак ќе  кажам во интерес на сите нас, во интерес на цела држава. Значи поефтината нафта значи конкуретно производство. За граѓаните значи поефтин бензин кој што го ставаат во сопствените возила. За превозниците исто така значи поефтин транспорт, за земјоделците значи поефтино производство. Сите имаме шанса од една вакво законско решение да се постигне неколку позитивни ефекти. И зошто сега да не донесеме едно вакво решение не е разбирливо. Што се однесува и до самата методологија за формирање на цените на бензините во Република Македонија се покажува, за жал дека е Регулаторна  Комисија за енергетика, ако правите анализа на сите одлуки што ги донела во текот на една година раководејќи се од цената на нафтата на берзите, раководејќи се од производната цена на ОКТА, раководејќи се од односот на доларот и денарот, ќе видите дека во одредени ситуации имаме и неоправдано покачување на цената на горивата, дека тоа се прави само заради повисоки приходи во буџетот на Република Македонија. Ние сме сведоци дека Владата, по секој цена последниов месец само зема кредити. По секоја цена само гледа каде може да земе некој кредит и тоа го претставува како најголем економски успех. Ја задолжила држават. Никој не прашува каде се трошат парите. 
Исто така и  претходниот период. Имавме една  дебата на Комисијата  за економија да има ситуација со иста цена на нафтата, со иста производна цена  на ОКТА, со ист однос на доларот и  на денарот Регулаторната комисија носи одлука  за зголемување на цената на нафтените деривати. И, кога го  прашуваме претседтелот на Регулаторната комисија за енергетика зошто во  една ваква ситуациај со исти параметри, со исто се ги зголемувате цените, тој  измислува нешто друго. Значи имаме една ситуација да цената на нафтените деривати, за жал, по наше видување, оди во насока да  служи и како средство за полнење на Буџетот. Да граѓаните  плаќаат нереални цени  што не се  одраз на вистинските трошоци и соработката  што треба да ја имаат и производителот и оној  што продава нафта и нафтени деривати. Затоа некогаш имаме толку високи цени.

Ако прашате  луѓе кои се занимаваат со  продажба на  нафтени деривати, тие сите ќе ви кажат дека прометот е паднат за 20-30%. Значи граѓаните помалку патуваат и возат возила, економијата  исто троши помалку нафтени деривати, едноставно колеги пратеници се доведуваме во ситуација да полека во Република Македонија со овие цени на  нафтените деривати и возилото  стане луксуз, во 21-от век да  се праша граѓанинот дали има пари да го запали возилото и да заврши  одредена активност. 

Ако се вистина  најавите што се очекуваат, а тоа е дека цената на нафтата  на светските  берзи ќе расте се повеќе и повеќе, ние имаме една ситуација да варира и обично во Република Македонија  се случува  2-3 пати да се намалува цената  на бензинот за 2 - 3 денари а потоа наеднаш имаме скок од 5 - 6 денари  и постојано  се зголемуваат цени. Психолошката бариера од 100 денари беше на границата. Што тогаш ќе правиме? Со  овие плати и овој стандард со оваа живеачка и иднина ние ќе се блокираме. Економијата ќе стане скроз неконкурентна, граѓаните освен пешки ќе нема кај да заминат. Навистина имаме една потреба да размислуваме како ќе ги менаџираме идните ситуации ако расте трендот на зголемување на цената  на нафтата и нафтените деривати. Оттука, идејата на колегата Изет Зеќири е добра, да се направи намалувње  за одреден временски период да вивиме како тоа ќе функционира.  Претходно  видовме дека Владат издржа и сега ако се покаже  дека Буџетот може да го издржи тој трошок, ние да  продолжиме и понатаму да размислуваме  и се повеќе  да се намалуваат ценит на нафтените деривати,бидејќи верувајте во спротивно, ова што е сега може да  стане само полошо, никако да стане подобро.

Трајко Вељаноски: Благодарам. 

Господинот Коџабашиев Ѓорѓи има реплика, повелете. 

Ѓорѓи Коџабашиев:Благодарам претседателе.

Почитуван колега Марјан Николовски, рековте дека власта само реплицира не дебатира. Меѓутоа не , колега власта, за разликаод СДС на Македонија кога беше на власт, спроведува реформи  благодарејќи на што Република Македонија доби признание од ММФ и од  Светската банка. 

Рековте, власта само реплицира не дебатира, не оваа власт спроведува прогрма благодарејќи на што преку проекти и мерки што се реализира во период од 2006 до  2011 и  еве сега 2012 година, стапката на невработеност се намали од 36,5 % во 2006 на 33,5% во 2008 година, за да подоцна се намали на 30,9% во 201 година. Иако е тоа сеуште висоло ниво на невработеност, тоа е  најниско ниво на невработенст во  последните 10 години. Благодареќи на реформите што ги спроведува оваа влада и мерките што ги презема, добрите макроекономски резултати овозможуваат да се                                                                                                                                                                                                                                                                                                                                                                                                                                                                                                                                                                                                    зголемат платите, пензиите и социјалните надоместоци. Платите на вработените во јавниот сектор се зголемија за околу 25%, пензиите за околу 35% а најниските пензии за 42%. Додека социјалните надоместоци во просек се зголемија за 30%. Ги спомнавте антикризните мерки. Благодарејќи на антикризните мерки на оваа влада во текот на кризата се интервенираше во насока на подршка на стопанството и на граѓаните, со 4 пакети на антикризни мерки, со вкупна вредност од над 500 милиони евра. Задржани се ниски даноци во текот на светската криза, тоа го реплицирав претходно со колегата Изет Зеќири  дека преку 80% од земјите членки на Европската унија ги зголемија даноците, посебно ДДВ на 23%, 25% и 27%. Република Македонија со оваа ниска даночна политика е единствена во регионот со најниски даноци и  пошироко во Европа. Ги намаливме даноците и останатите даноци. Со рамниот данок од 10% Република Македонија спаѓа во најниските даноци во Европа. Добро се сеќаваме дека СДС беше противник на рамниот данок и предвидуваше колапс на македонската економија. Во текот на кризата Владата одлучи на претпријатијата да им помогне со тао што на 0% стапка на добивка компаниите кои  ја распределуваат, даноците на земјоделците  се намалија, а се намалија и придонесите за здравствено и пензиско и инвалидско осигурување. Намалени се и спаките на придонесите и за здравствено согурување. Стапката на придонес за пензиско осигурување е намалена од 21,2% на 18% а за здравствено осигурување  е на 7,3%. Има уште низа проекти што ги спроведе Владата што придонесоа во екот на светската економска криза и во  екот на европската должничка криза Македонија да биде со БДП некаде над нулата за разлика од другите земји членко на Европската унија кои што беа под нулата или околу нулата. 

Трајко Вељаноски: Благодарам. 

Господинот Николов Марјанчо има контра реплика, повелете.

Марјанчо Николов: Благодарам.

Колега Коџабашиев за тоа зборувам. Ние зборуваме за акцизи за нафта, вие зборувате за се и сешто само за тоа не зборувате. И како сега ќе дебатираме?

Едно да Ве прашам, во 2006 година колку беше литар бензин, 65 денари? Сега е 90 денари а беше и 95 денари. Значи се зголемил, без малку, за 50%. Се што  набројувавте зголемување на плати, пензии и друго не помага. Граѓание не можат ни до 10-ти да преживеат. Со социјалната помош ни еден  ден не можат да преживеат. Се се покачи колега. Еве струјата 45%, парното 100%, водата 40%.  Сега за каков успех зборувате! Ако ги гледате така како што ги кажавте, ќе мислиме дека сме Швајцарија. Меѓутоа,  ако ги  спордиме со цените што се покачија,  ние сме за жал и понатаму најмизерна земја во  светот. Населението ни е многу сиромашно и најтешко живее.

Трајко Вељаноски: Благодарам.

Колеги пратеници, пред да му дадам репликана колегата Зеќири Изет, со  оглед на тоа дека има уште еден пратеник пријавен за збор,  ако има потреба, а ќе има потреба, да продолжиме  после  20,00 часот до завршување само на опѓштата расправа.

Господинот  Зеќири Изет има реплика, повелете.

Изет Заќири: Почитуван колега Марјанчо,

Владата нема пари за намалување на акцизите, за  граѓаните , за економијата, за индустријата. Еве  за што Владата има пари: државна фирма за пренос на струја МЕПСО купува 36 возила. Ама да слушнете што купува: од документацијата може да се види дека оваа компанија меѓу другите автомобили бара лимузина, што не  смее да биде пократка од 4,9 м. ниту  подолга од 5 м. додека осовината не смее да биде потесна од 2,9 м. но не поширока од 2,95 м. Разлика од цели 5 см. Згора на  се, аутото, исто, мора да се пофали со багажен простор од најмалку 530 литри, да не троши повеќе од 6 литри гориво на 100 км. Но, забавата не завршува тука. Некои од  возилата што ги набавуав МЕПСО со државни пари треба да имаат кожен волан, радио ЦД и не повеќе од 8 звучници. 8 звучници да има возилото,а да не спомнувам други стандарди што ги бараат, МП3, покрај кожата на воланот мора да има крзно и на менувачот. Значи еве зашто државата нема пари. Нема пари за намлување  на акциза, за економијата, за граѓаните, ама има пари  за набавка на 36 луксузни возила и тоа со  перформанса,стандарди и инсталирани критериуми што може да ги исполнат само две фирми што се нивни набавувачи каде  можат и нешто друго да остварат во таа зделка. Еве каде ги трошат парите а немаат пари, колегата ми кажува дека во другите  држави ги зголемиле даноците. Словенија ги намали  трошоците. Оперативни трошоци, премиерот ја намалил платата, министрите ги намалиле платите. А вие ги покачувате. Гледајте, читајте Буџет колеги, само ние имаме зголемување  на ставка за плати, а намалуваме капителни инвестиции од 438 милиони на 380 милиони.

Трајко Вељаноски: Благодарам. 

Господинот Николов Марјанчо има контра реплика, повелете.

Марјанчо Николов: Благодарам.

Колега Зеќири, примерот што го прочитавте нејдобро покажува зошто граѓаниет плаќаат скапа струја. Некој ќе  бара возила со кожен волан, кожен менувач, со 8 звучници ама  граѓаните ќе плаќаат скапа струја. ЕЛЕМ ќе снима реклами ќе плаќа  реклами од 600 илади евра на медиуми како произведувала струја, како да има  друга компанија што и е конкурент. Па граѓаните ќе плаќаат скапа струја. 

На крајот и овој закон нема да го прифатат, затоа што не сака да се откаже Владта и владеачкото мнозинство од комодитетот, туку се тоа треба да го плаќа граѓанинот на Република Македонија. Затоа имаме ситуација 10% од населението да има  исклучена струја да не може да си ги плати сметките, да живее како во средниот век, без електрична енергија. Мислам дека граѓаните  добро  ќе размислат.

Трајко Вељаноски: Благодарам. 

Последниот пратеник за збор за денеска, господинот Андонов Миле, повелете.

Миле Андонов: Почитуван преседателе, почитувани колеги пратеници, колега Изет Зеќири, добар предлог. Една од многуте мерки што треба да ги  направи Владата и да интервенира во сферата за задржување и покачување на севкупната  потрошувачка во Република Македонија. Но, очигледно, по репликите и расположението на колегите  пратеници од мнозинството, дека не се расположени токму за вакви мерки, затао што не  знаеме дали е тоа поради 9% помалку  приходи во Буџетопт во првите 3 месеци од оваа  година од планираните, па затоа имавме Ребаланс на Буџетот, дали се плашат, како што кажа еден колега, дека би дошло до  зголемување на планираната инфлација  од 3%? Јас би рекол да, ако не се интервенира со вакви мерки, таа инфлација секако дека ќе се покачи, но  ако се интервенира нема. Ќе останена она макроекономско предвидување за 3% инфлација за 2012 година. дали се плашат затоа што прв пат после 5 години ДДВ се намалува во првите 3 месеци во однос на минатите години  во првите  3 месеци во апсолутен износ помалку собран ДДВ и дали не  сакаат да признаат дека ценат на горивата не соодветствуваат со севкупниот однос на  животниот стандард.

Меѓутоа едно е јасно дека севкупната потрошуачка во Република Македонија во овие  месеци нагло опаѓа. Не зборуваме  за  индустриското производство. Тоа  перманентно, веќе 6 месеци па ред достигна  некаде  можеби двоцифрена бројка во проценти  како опаѓа. Сега зборуваме во потрошувачката севкупна дека опаѓа. Зошто е тоа  така, не треба да ги слушаме нити Заводот за статистика, ниту Народна банка, ниту  позицијата, ниту опозицијаа, туку секојдневно, барем ние пратениците од провинцијата патуваме секој ден  до Скопје и назад. Секој ден сме на бензиските пумпи. Дајте застнете, направете два реда муабет со продавачите на бензинските пумпи и прашјте ги кои фискални сметки се најзастапени што во еден ден ги издаваат на потрошувачите? Ги прашав и добив одговор, од  повеќе пумпи, намаерно , пред да дојдам да говорам пред вас,  ми одговорија 80% од издадените сметки за горивао во еден ден се на износ од 200 денари. Граѓаните на Република Македонија полнат бензин, но 80% од нив во просек 200 денари. Лесно е за нас колеги,земаме плата, како што новинарите милуваат да кажат и да ни ја напумпаат уште поголема, ние ставаме  и по 2000 денари. Ама ние сме 80-тина. Ние не можаме да ја направиме државата  таква каква  што вие ја замислувате и да ја зголемиме потрошувачкат  во Република Македонија и дека стандардот на сите граѓшѓани е одличен.

Сега уште еден пример. Од еден реномиран стопанственик кој се бави со овој бизнис, има ланец на бензински пумпи  во Република Македонија, овде скопјанец е, не е од  провинцијата,  меѓутоа има во одредени градови во провинцијата уште 4 - 5, ќе ви го кажам колега Димовски подоцна, ваш пријател е, тој секогаш, кога државата навлегуваше во некои антикризни мерки, како што милувате да кажете, излегуваше и ја фалеше државата. Тој ја прифати и ја фалеше државата во очи на избори кога токму еден ваков закон со намалување на акцизите со рок  на важењ од 3 месеци,спроведе. Рече дека е одлична работа. Меѓутоа  сега кога почна  нагло да расте цената на бензините и нафтените деривати тој самиот, пазете, самиот излезе со една  феноменална своја идеја дека ќе го намали износот на маржата за 1 денар од својата заработка, то а е 2 денари,  значи 50% ке намали само за да ги  задржи своите потрошувачи, купувачи на едно ниво за да помогне  во овие тешки времиња со висопки цени на нафтата и нафтените деривати. Токму пред една недела во еден дневен економски весник “Капитал“, самиот тој, нема да му го кажам името овде од  говорниц, подоцна ќе ви го кажам, кажа дека кај  него во  последните два месеци перманентно  потрошувачката, не во вредност, количински муоопаднала  35%. Замислете 35%.  „ Ќе морам да редуцирам“. Што ќе редуцира? Ќе ги редуцира вработените, ќе ги редуцира сите оние прогресивни работи што планирал да ги прави оваа година. ама такви редуцирања прават сите во  ланесот наречен  реална економија, приватен сектор, што самите грѓани, со кои што почнав и кажав  дека 80% од ни денеска, за жал, после 6 години владеење на оваа влада на  ВМРО ДПМНЕ ги донесе до  нивото да секојдневно ставаат бензин од 200 денари за да си ги задоволат основните потреби. Значи некогаш пред 30 години беше луксуз во семејството да се има еден автомобил. До пред 2 - 3 - 10 години тоа беше потрба, меѓутоа денеска сме сведоци дека пак автомобил во едно семејство  е луксуз. Од тие причини е дибра мерката што ја предлагаме денеска што вие нема да ја прифатите. Ако беа предвремени избори секеко дека  ќе беше со двете раце прифатена, но еве денеска нема да наидеме на вакво решение. 

Почитувани колеги, до пред 4 години, еве јас доаѓан од градот Кочани, провинција, на што наликуваат уште 40-тина градови во Република Македонија  каде имаме една индустриска зона, мало стопанство, каде што се лоцирани најголем дел во релниот сектор, во приватниот сектор. Месечен превоз за  еден вработен да се донесе и однесе, чинеше  750 - 800 денари на  растајание до 5 км. од градот. Толку е лоцирана нашата индустриска зона. Денеска  чини 1250 денари по вработен месечно. Се прашувате ли, почитувани колеги, зошто е тоа така? Можат ли нашите стопанственици да издржат конкуренција од други земји членки или аспиранти во Европската унија што  таквите драстични промени овие години  ги немаа? Можат ли  да имаа таква цена на произвдството понудена за трудоинтензивната гранка, особено конфекцијата, затао што  и таму најмногу се трошат средства за превоз на работници до и од работа? Не можат.

Од тие причини бараме, не од вас, бараме од Владата, ако слуша и има разбирање, што повеќе вакви решенија да прифаќе,  да ги доставува до нас пратеници, ние да ги разгледуваме, да ги гласаме и да  им помогнеме на граѓаните на Република Македонија и на реалниот сектор, на стопанствениците. До колку во скоро време не дојде до промени, навистина не знам со какви редукции, не само на семејните буџети, туку и за приватниот  сектор, а после тоа доаѓа на ред и јавнио сектор, ќе се соочат и граѓаните на Република Македонија. Денеска сме сведоци  дека и полицијата не може да ја обавува својата основна задача, барем сообраќајната полиција, затоа што нема средства да набави бензин и нафрени деривати за да ја исполнат смената со своите обврски од работа.

Имаме примери кога во ЈЗУ  не можат  возилата на брза помош да стигнат до  одредено место да земат болни или од одредено место донесат болен во Скопје, само затао што немаат средства за гориво. Тао гориво е скапо. Но, за  волја на вистината, оваа досетлива Влада ни понуди уште еден закон поврзан со нафтата и нафтените деривати а  тоа Законот за задолжителни резерви на нафта и нафтени деривати, каде што од 9-те милиони евра со закон загарантирани, да  оваа држава ги чува за одредени неповолни прилику, веќе 25%, со самото донесување на законот, ќе може  самата да се послужува и со  тие количини  и износи да ги употребува за  пополнување на таквите дупки. Ама за  таквите дупки е самата виновна со самата политика што ја  води во економијата во овие 6 години.

Трајко Вељаноски: Благодарам.

Господинот Коџабашиев Ѓорѓи има реплика, повелете. 

Ѓорѓи Коџабашиев: Благодарам господине претседател.

Политуван колега, мрам да признам дека имавте одличен говор, но за изборен митинг на СДСМ.  Само го  критикувае ВМРО ДПМНЕ а не нудите  решение. Очигледно политиката ви е само да поднесувате амандмани. Заборавате само едно да кажете почитуван колега, во сите критики кон оваа влада, дека Република Македонија беше соочена со светска економска криза и со европска должничка криза. 

Што ќе  беше, почитуван колега ако СДС беше на  власт изминатиов период? Како што  знаете и милувате да водите политика на суфицит во  Буџетот, ќе немавет антикризни пакети, како што  имаше ВМРО ДПМНЕ, 4 антикризни пакети со над 500 милиони евра, немаше да се  намали стапката на невработенст од 36,5% на 30,9% туку напротив, најверојатно ќе беше над 40%. Платите, пензиите и социјалните надоместоци немаше да се зголемат од 25%, 35%, туку ќе ги намалевте, како што ги  укинавте  и 8% на пензионерите. Стапката  на данок на добивка немаше да биде 0%, како што направи ВМРО ДПМНЕ, туку сигурно ќе беше  повторно  25 и повеќе од 25%. Стапката  на рамен данок, верувам дека ќе ја воведевте, но не верувам дека ќе беше  10% туку ќе беше 20%. Немавте  да имате проект на самовработување со што ќе  обезбесевте, какоа  што обезбеди ВМРО ДПМНЕ по 3000 ева за почнување со микро и семејни бизниси, немавте да имате Програма за субвенционирање на вработаните, на посебни групи за вработување деца без родители, инвалидни лица, самохрани родители, брачни  двојки со  две, три или повеќе деца и родители на деца со посебни потреби, постари лица од 55-64 години. Воопшто немаше да имате проект за изградба на станови за лица со социјален ризик, немаше  да има исплата на субвенции во земјоделието во овој период од 365 милиони евра и сигурно немаше да го намалите ДДВ-то од 18% на 5% за земјоделците. 

Пензиите во просек ќе ги намалевте, тоа го спомнав. Просечната плата ќе ја намалевте, социјалната помош ќе ја намалевте. ВМРО  ја зголеми за 26%. Постојаната парична помоќш ќе ја намалевте. ВМРО ДПМНЕ ја зголени за 27%. Правото за помош на нега за друго лице ќе ја намалевте, ВМРО ДПМНЕ ја зёголеми за 28%. Износот на парична помош за  лице до 18 години без родители и  родителска грижа е зголемен од ВМРО ДПМНЕ за 78%, вие воопшто немаше да ја зголемите. Немаше да отворите 36 народни кујни како што го направи тао ВМРО ДПМНЕ, немаше да ја намалите партиципацијата  за високообразовните институци и тн. 

Трајко Вељаноски: Благодарам.

Господинот  Андонов Миле има контра реплика, повелете. 

Миле Андонов: Благодарам господине претседател. 

Почитуван колега Коџабашиев Ѓорѓи не знам зошто сте во функција на Нострадамус да предвидувте  што СДС ќе неправел ако дојде на власт. Јас ќе ви кажам што ќе направи СДС кога ќе дојде на власт.

Денеска  говориме и сме сведоци што напрви ВМРО ДПМНЕ од грѓаните на  Република Македонија овие 6 години. Зарем треба уште еднаш да ви повторам. Нема да ви повторам. Ама ќе ви кажам, СДС  ќе дојде на влст и ќе продолжи онаму каде што застана, ќе продолжи да ги троши парите на граѓаните во позитивни  проекти, како електроенергетски проекти.  Го направивме Козјак, ќе го направивме Чебран и Галишта. Го направивме автопатот од Скопје до Тетово, ќе го напавиме и  автопатот до Источна Македоноја. Ќе ја направиме гасификацијата, ќе ја направиме ТЕ Неготино на  природен  гас. Ќе го направиме автопатот кон Охрид, ќе им помогнеме на граѓаните  да излезат од оваа криза што вие ја  направовте.

Трајко Вељаноски: Благодарам.

Бидејќи е исцрпена лисата  на пријавени за збор, констатирам дека општата расправа  по  Предлогоат на законот е завршена.

 Колеги пратеници, тука ја прекунувам оваа седница. 

За  продолженито на оваа седница накнадно ќе бидете известени.

Утре ви 11,00 часот продолжуваме со 30-та седница.

Благодарам.

(Седницата прекина со работа во 20,19 часот) 

